
КИТОБРО  ЧЇ  ТАВР  БОЯД  ИСТИФОДА  БУРД?

Китобе, ки шумо ба даст гирифтаед, оид ба олами њайвоноти дунё
ва Тољикистон маълумот медињад. Дар аввали њар як гурўњи њайвонот
тип ё синфи ба он мансуббуда тавсиф дода шудааст. Дар охири њар як
тип ё синф савол ва супоришњо пешнињод шудаанд. Онњо бо ранги сабз

 ишора шудаанд. Њалли саволњо ва иљрои супоришњо ба шумо
имконият медињанд, ки маводи таълимиро хубтар ва даќиќтар аз худ
намоед. Дар ваќти омўхтани параграфњои алоњида ба калимањое, ки бо
њуруфи сиёњ чоп шудаанд, диќќат дињед. Ба ин тариќа системаи узвњои
људогонаи њайвонот, мафњумњои зоологї ва истилоњњо барои хубтару
мустањкамтар дар хотир нигоњ доштан људо карда шудаанд. Дар ваќти
хондани матни китоб агар ба расм ишора шуда бошад, њатман ба он
диќќат дода, вайро бо мавзўи хондаатон муќоиса намоед. Ин барои
пурратар дарк кардан ва дар хотир нигоњ доштан кўмак мерасонад. Дар
охири њар як мавзўъ барои такрор ва санљиши дониш саволњо ва
супоришњо пешнињод шудаанд, ки онњо бо ранги кабуд   ва ранги
сурх  ифода ёфтаанд. Пас аз омўхтани матн оид ба њар як тип ва
синфи њайвонот шумо ба хулоса ва инкишофи таърихии олами њайвонот
шинос мешавед. Хулосаи тип, гурўњ ё синф бо ранги зард  ифода
шудаанд. Баробари пай дар пай омўхтани мавзўъњои китоб ин наќша
такмил ёфта, боз мураккабтар мешавад. Он имконият медињад, ки
масъалаи пайдошавии инкишофи гурўњњои олами њайвонот аниќтар ва
боз њам хубтар фањмида шавад. Дар форзатси китоб инкишофи олами
њайвонот бо расмњои рамзии намояндањои муњимтарини синфњо ва
харитаи минтаќањои зоогеографии хушкї ва об тасвир ёфтаанд.

Барои ба сохтори китоб хубтар шинос шудан ба мундариљаи он диќќат
дињед. Ин ба шумо имконият медињад, ки мавзўи ба шумо лозимро тезтар
ёбед ва бо тартиби муайяни љойгиршавии мавзўъњо шинос шавед. Китобе,
ки шумо мутолиа мекунед, аз китоби пештара тафовути калон дорад.
Ба воситаи ин китоб шумо натанњо бо олами њайвоноти дунё шиносої
пайдо мекунед, балки оид ба пайдоиш ва алоќамандии байни гурўњњои
њайвонот, олами њайвоноти Тољикистон ва хусусиятњои онњо маълумоти
пурра мегиред. Китоб бо расмњои рангаву зебои сохтор ва намудњои
гуногуни њайвонот оро дода шудааст.

Китобро озодаву тоза нигоњ доред, вараќњояшро ќат накунед ва дар
байни сањифањо ќалам, дафтар ва њар гуна ашёро нагузоред, матни
мавзўъњо ва расмњои онро эњтиёт кунед, аз рўйи расмњо ќалам накашед.
Аз ин китоб минбаъд рафиќону њаммактабонатон ва шояд додару
хоњарчањоятон истифода хоњанд бурд.

Муаллиф

МУЌАДДИМА

§1. МАЪЛУМОТИ УМУМЇ  ОИД БА ОЛАМИ ЊАЙВОНОТИ ХОРДАДОР

Шумо дар синфи 7 ба олами њайвоноти бесутунмуњра, гуногуншаклї,
аломатњои асосї, муњит, љойи зист ва фарќи онњо аз растанињо шинос
шуда будед.

Олами њайвонот гуногунранг ва хеле ѓанї мебошад. Дар замони
њозира ќариб 2 млн намуди гуногуни њайвонот ба мо маълум аст. Тамоми
њайвоноти дунёро илми таснифот (систематика) ба як тартиб ё низоми
муайян дохил мекунад, ки шумо аллакай оид ба таснифи олами њайвоноти
дунё ва ќоидањои вай маълумоти кофї доред.

Китоби мазкур омўзиши олами њайвонотро фаро гирифта, оид ба
гуногуншаклї, сохти бадан, зиндагї, муњит ва љойи зист, пайдоиш ва
алоќамандии байни гурўњњо, ањамият ва пањншавии њайвоноти хордадори
тамоми дунё ва Тољикистон маълумоти мушаххас медињад. Дар замони
њозира дар тамоми дунё зиёда аз 46000 намуди хордадорон зиндагї
мекунанд, ки 583 намуди онњо дар Тољикистон мављуданд. Њайвоноти
хордадор дар тамоми муњитњои зисти рўйи замин (об, хушкї, ќабати хок,
њаво ва ѓайра) васеъ пањн шудаанд. Њамаи муњитњои зист аз рўйи
шароитњои њаётии ба худ хос фарќ мекунанд ва онњоро омилњои муњити
зист меноманд. Ба пањншавї ва зиндагии хордадорон омилњои ѓайризинда
(њарорат, фишор, равшанї, намї, бод ва ѓайра) ва зинда (њамаи мављудоти
зинда) таъсир расонида метавонанд. Масалан, фаъолияти њаётии
нештаршаклон, моњињо, обхокињо ва ѓайра ба муњити обї вобастагї дорад.
Хазандањо дар минтаќањои гармтари рўйи Замин пањн шудаанд.

Табиати зинда низ њамчун омилњои муњити зист ба хордадорон
таъсири худро расонида метавонад, ки ин дар муносибатњои мухталифи
байни организмњои гуногун ифода мешавад. Чунончи байни даранда ва
заргўш, бумњо ва хояндагон муносибатњое вуљуд доранд, ки ба робитаи
хўрокї мансуб мебошанд. Омилњое, ки аз таъсири фаъолияти инсон ба
вуљуд меоянд низ гуногун мебошанд. Онњо аз таъсири бевоситаи инсон
ба хордадорон ба вуљуд меоянд. Масалан, шикори босуръати паланги
туронї дар Тољикистон ба тамоман нестшавии он дар тамоми њудуди
љумњурї оварда расонд. Инсон дар баробари нест кардани бешазор ва
биёбон ба шароитњои зиндагии њайвонот низ таъсир мерасонад ва њайвонот
дар ќитъањои азхудкардашуда зиндагї карда наметавонанд. Азхудкунии
љойи зиндагї ва шикори ѓайриќонунии морњои зањрнок дар љумњурии мо
ба камшавии куброи осиёимиёнагї, гурзаи осиёимиёнагї ва афъии регї
расонд. Баъзе намудњои муњрадорон, масалан, морњо, хояндагон
зиндагии пинњониро интихоб намудаанд. Ањамияти хордадорон њам дар

табиат хеле калон аст. Парандагон ва дигар намудњои муњрадорон дар
пањншавии тухми растанињо наќши бузургеро иљро мекунанд. Эзорсурхак
њамчун "табиб"-и љангал растанињоро аз касалињои гуногун муњофизат
мекунад. Калмурѓњо љасадњои њайвоноти мурдаро хўрда, табиатро тоза
мекунанд. Заминковакњо дар баробари кофтани ѓорчањои зеризаминии
худ ќобилияти њосилхезии хокро бењтар карда, барои сабзиши растанињо
шароит фароњам  меоваранд. Њайвоноти муњрадор таркиби моддањои
органикии хокро ѓанї мекунанд. Дар навбати худ растанињои сабз њаворо
аз оксиген, ки барои фаъолияти њаётии муњрадорони хушкигард зарур
мебошад, бой мекунанд. Растанињо ѓизои аксарияти муњрадорон
(парандањо, ширхўрон ва ѓайра) ба шумор мераванд: растанињо- њайвоноти
алафхўр-даранда, њамин тавр робитаи хўрокї ба вуљуд меояд. Њайвонот
бе растанињо вуљуд дошта наметавонанд. Њаёти растанињо низ ба
фаъолияти зиндагии њайвонот вобаста мебошад.

Ањамият ва зарари хордадорон дар њаёти инсон. Аз даврањои
ќадим њайвоноти муњрадор дар њаёти инсон ањамияти калон доштанд.
Аљдоди дури мо њайвоноти вањшї, моњињо, парандагон ва ширхўронро
медонистанд ва шикор мекарданд. Гўшти онњоро њамчун манбаи ѓизо,
пўсташонро барои сару либос ва устохони онњоро чун олоти шикору
ашёи зиндагї истифода мебурданд. Аз пашми бадани њайвонот ресмон
ва банд мебофтанд.

Одамони ќадим аввалин бор сагро ром карда, њамчун ёвари худ
дар шикор ва њифзи манзили худ кор мефармуданд.

Хордадорон дар самтњои гуногуни фаъолияти хољагии инсон
ањамият доранд. Аз онњо ќисми зиёди мањсулоти хўрока ва саноатї
(пашм, пўст, равѓан) гирифта мешавад. Њайвонот боз аз тарафи инсон
чун воситаи наќлиёт, њифзкунї, варзиш, зебої ва ѓайра истифода
мешаванд. Хордадорон сарчашмаи асосї барои ба вуљуд овардани
зотњои бењтарини њайвоноти хонагї ба шумор мераванд. Дар солњои
охир рўбоњ, саги обї, ќундузи обї, гавазнњо ва дигар њайвоноти
мўйинадињандаи ёбої хонагї карда шудаанд. Њамчунин аз њайвоноти
муњрадор - моњињо, обхокињо, хазандањо ва ширхўрон маводи пурќимат
барои соњаи дорусозї гирифта мешавад.

Зикр намудан љоиз аст, ки дар байни хордадорон як ќатор намудњои
њайвонот ба хољагии кишоварзї зарари калон мерасонанд. Ба инњо
намудњои гуногуни хояндањо мисол шуда метавонанд, ки онњо
зараррасонњои зироатпарварї ба шумор мераванд ва пањнкунандагони
касалињои гуногуни сирояткунанда (вабо, саратон, энсефалит (варами
сар), бруселлёз (буѓумдард) ва ѓайра) мебошанд. Бинобар ин, омўхтани
хусусиятњои биологию экологї ва пањншавии чунин њайвонњо ањамияти
калони илмї ва иќтисодї дорад. Дар озмоишгоњњои илмї- тадќиќотї

ќурбоќќа, хукчањои бањрї, харгўш, саг ва ѓайра барои гузарондани
таљрибањои илмї истифода бурда мешаванд.

Шикори берањмонаи солњои охир њайвоноти муњрадори нодирро
ќариб нест кард. Бинобар ин, зарурати муњофизати њайвоноти муњрадор
ба миён омад. Дар мамолики олам, аз љумла дар Тољикистон њам ба
олами њайвонот ѓамхории калон зоњир мекунанд. Соли 1980 "Ќонун оид
ба муњофизат ва истифодаи оќилонаи њайвонот", соли 1994 "Њифз ва
истифодаи оќилонаи олами њайвонот", "Барномаи давлатии тарбия ва
маърифати экологии ањолии Љумњурии Тољикистон то соли 2019" ќабул
шуда буданд. Дар Тољикистон барои муњофизат ва зиёд намудани
саршумори њайвонњои нодир ва нестшудаистода чорањои љиддї
андешида шудаанд. Чор мамнўъгоњ ("Ромит", "Дашти Љум", "Зоркўл"
ва "Бешаи палангон"), зиёда аз 13 парваришгоњ (ќўруќхона) ва ду боѓи
миллї («Тољик» ва «Ширкент») ташкил карда шудаанд.

Бо пешнињоди олимон бисёр намудњои нодири њайвонот ба назорати
махсус гирифта шуданд. Масалан, шикор ва доштани кубро, гурза,
афъии регї, тазарв, холгул, љейрон, морхўр, паланг дар њудуди
Љумњурии Тољикистон манъ карда шуд.

ТИПИ ХОРДАДОРОН

Ба хордадорон моњињо, обхокињо (ќурбоќќа, ѓук, тритонњо), хазандањо
(калтакалосњо, морњо, тимсоњњо ва сангпуштњо), парандањо, ширхўрон
ва дигар њайвонот - њамагї зиёда аз 46 њазор намуд мансубанд.
Хордадорон дар муњитњои гуногуни зист - об, рўйи замин, њаво ва ќабатњои
хок васеъ пањн шудаанд. Онњо њайвоноти олиташкили таносуби
баданашон дутарафадоштаи сеќабата буда, ковокии дарунии тана доранд.
Барои њамаи хордадорон ба дарозии баданашон мављуд будани мењвари
такя ё ки хорда (дар њайвоноти дараљаи паст), ё сутунмуњра (дар њайвоноти
дараљаи олї) хос мебошад. Хорда аз бофтаи пайвандкунандаи чандир
иборат буда, дар хордадорони сода то охири њаёташон боќї мемонад,
лекин дар њайвоноти мураккаб ё ки олиташкил фаќат дар давраи љанинї
вуљуд дорад ва дар давраи баъди љанинї ба сутунмуњра табдил меёбад.
Хордадорон дар њаёти инсон ањамияти баѓоят калон доранд.

Ќариб њамаи намудњои њайвоноти хонагї ва ањамияти шикоридошта
намояндањои типи хордадорон мебошанд (расми 1).

Супориш:
Ба расми 1, ки намояндањои хордадорон тасвир шудаанд,

нигоњ кунед. Муайян кунед, ки онњо аз рўйи намуди берунї бо
кадом аломатњо монандї ва тафовут доранд.

§2. ТАВСИФИ МУХТАСАРИ ТИПИ ХОРДАДОРОН

Хусусиятњои хордадорон. Хордадорон аз дигар њайвонњои
пешгузашта, яъне бесутунмуњрањо аз рўйи доштани скелети дохилї фарќ
мекунанд. Дар тарафи тахтапушти онњо, аз ќисми сар то дум мењвари
сахти чандир (хорда), ки аз њуљайрањои зиччаспида иборат аст, тўл
кашидааст. Вай мавќеи скелети даруниро дорад ва вазифаи узви
такягоњро иљро мекунад. Номи тип низ аз њамин гирифта шудааст. Хорда
дар хордадорони дараљаи паст, масалан, дар нештаршакл то охири њаёти
он боќї мемонад. Дар хордадорони дараљаи олї хорда дар давраи
инкишофи љанин дида мешавад, дар њайвоноти болиѓ дар байни буѓумњои
сутунмуњра боќї мондааст. Бадани онњо аз берун ба ќисмњо таќсим
нашудааст.

Системаи маркази асаби хордадорон дар шакли найчаи тоќи асаб
аст, лекин он на дар тарафи шикам ба монанди бандпойњо (буѓумпойњо)
ва кирмњои њалќагї, балки дар ќисми тахтапушт дар болои хорда љойгир
шудааст. Узви њозима аз найчаи рост ё каљшуда сохта шудааст. Дар ду
тарафи гулў якчанд љуфт сурохии ѓалсамањо љойгир шудаанд.

Сўрохии маќъад на дар охири дум, балки дар сарњади дум кушода
мешавад. Дум дар намояндањои обї узви асосии њаракат ба шумор

меравад. Дар зертипи љанинхордадорон, ки зиндагии нишастагиро аз
сар мегузаронанд, одатан дар давраи болиѓї дум, найчаи асаб ва хордаи
худро гум мекунанд. Дар хордадорон системаи гардиши хун низ ба вуљуд
омадааст. Аъзои асосии он - дил дар ќисми шикам - дар зери узви њозима
љойгир шудааст. Дар њайвонњои пешгузашта - бандпойњо (буѓумпойњо)
ва нармбаданњо дил дар тахтапушт љойгир аст. Системаи гардиши хуни
хордадорон сарбаста мебошад (расми 2).

Типи хордадорон ба 3 зертип:  (бекосаисарон, љанинхордадорон ё
пардадорон ва косаисардорон ё ки сутунмуњрадорон) таќсим мешаванд.
Мо бо њар яки онњо ба таври мушаххас шинос мешавем.

Зертипи бекосаисарон . Ба ин зертип фаќат як синф, яъне синфи
сархордадорон ё ки нештаршаклон мансуб аст. Онњо дар бањрњои
муътадил ва гармоб зиндагї мекунанд. Намояндаи асосии ин зертип
нештаршакл ба шумор меравад, ки вай дар бањри Сиёњ зиндагї мекунад.
Аз рўйи намуди берунї нештаршакл ба моњичаи хурд монанд аст
(дарозиаш то 6 - 8 см). Дар тахтапушти вай барќад боли пуштї љойгир
шудааст, ки ба ќисми дум гузашта шакли нештар (лансета) - кордчаи
љарроњиро мегирад. Аз ин сабаб чунин ном гирифтааст (расми 3а).

Дар нештаршакл маѓзи сар нест, аз њамин сабаб скелети косахонаи
сар ба вуљуд наомадааст. Бинобар ин онњоро ба бекосаисарон мансуб
медонанд. Скелети дарунї аз хорда иборат буда, дар болои он найчаи
асаб љойгир шудааст. Системаи узвњои њозима дар зери хорда љойгир
аст. Ќисми пеши рўда (гулў) сўрохињои бисёри ѓалсама дорад. Гардиши
хуни нештаршакл сарбаста аст ва аз ду раги хунгард - тахтапушту шикам

ва рагњои аз онњо бароянда иборат аст. Нештаршаклон дил надоранд
(расми 3б). Хун  тавассути кашишхўрии рагњои хунгузарони тахтапушт
ва шикам њаракат мекунад. Вазифаи узви нафасгириро ѓалсамањо иљро
мекунанд, ба воситаи онњо  оксигени дар об њалшударо нафас мекашад.

Нештаршаклон дар ќаъри бањр дар љойњои на он ќадар чуќури реги
тоза дошта, ќисми асосии танаи худро ба рег ѓўтонида ва ќисми пеши
танаро, ки дар он дањон љойгир шудааст, берун нигоњ дошта зиндагї
мекунанд. Њайвонњои якњуљайрагї ва обсабзњоро мехўранд.

Системаи  узвњои ихрољ ба њалќакирмњо монанд аст. Мушакњояш
сода буда, ба шакли ду тасма дар атрофи хорда љойгир шудаанд.

Нештаршаклон ба равшании зиёд тоќат надоранд, аз њамин сабаб
шабона фаъол мебошанд. Дар фасли бањор, тобистон ва аввали тирамоњ
фардњои болиѓ баъди нишасти Офтоб ба об тухмњуљайра ва нутфаро
мепартоянд. Аз тухмњуљайраи бордоршуда кирмина мебарояд ва баъди
3 моњ ба њайвони болиѓ табдил меёбад.

Миќдори фардњои онњо дар баъзе љойњо хеле зиёд буда, то ба 300
фард дар 1 м2 баробар мешавад. Дар баъзе мамлакатњои назди бањр ин
њайвонњоро шикор мекунанд. Онњоро њамчун хўрок истифода мебаранд.
Нештаршакл дар илм њамчун намуди мустаќил дар охири асри XVIII
маълум карда шуд. Онро дар бањри Сиёњ аввалин бор олим, зоолог
Петр Симон Паллас ёфта, чун намуди нави нармбаданњо ќабул карда
буд. Дар замони њозира 30 намуди нештаршаклон ба мо маълум аст.
Њамаи онњо ба зертипи бекосаисарон мансубанд. Омўзиши ин њайвонњо
барои тањќиќи пайдоиши тамоми хордадорон имконият пайдо мекунад.

Зертипи љанинхордадорон ё ки пардадорон.
Дар ќаъри бањру уќёнусњо њайвонњое вомехўранд, ки ба халта ё

кўзаи дудањона шабоњат доранд. Онњо ба болои љисмњои зериобї
нишаста, тўда шуда зиндагї мекунанд. Ин њайвонњо намояндањои
љанинхордадорон мебошанд, ки танаи онњо аз 2 - 3 мм то 40 - 50 см
мерасад. Намояндаи асосии ин зертип ассидия аст (расми 4).

Танаи ассидия аз берун бо пардаи махсус бо номи туника, ки
вазифаи муњофизатї дорад, пўшида шудааст. Номи дуюми зертип аз

њамин гирифта шудааст. Дар ассидия ва
дигар љанинхордадорон хорда фаќат
дар давраи љанинї ба вуљуд омадааст.
Бинобар ин љанинхордадорон номида
мешаванд. Аз рўйи сохти дохилї
ассидия ба нештаршакл шабоњат дорад.
Дар ќисми болоии тана сифони дањонї
ва дар поён сифони маќъадї љойгир
шудааст. Сифони дањонї ба ковокии
гулў кушода мешавад. Фаъолияти
њаётии ассидия чун нештаршакл ба
гардиши об, ки аз сифони дањонї дохил шуда, аз сифони маќъадї
мебарояд, вобаста мебошад. Ковокии гулў вазифаи љамъ намудани
хўрок ва нафаскаширо иљро мекунад. Дар девори ковокии гулў сўрохињои
ѓалсама љойгир шудаанд, ки дар баробари бо об шуста шудани онњо
мубодилаи газњо ба вуљуд меояд. Гардиши хуни ассидия чун њайвонњои
бесутунмуњра сарбаста нест. Дили найчашакли кўтоњ дорад, ки аз он ба
сўйи гулў ва ковокии тана рагњои хунгузар равон мешаванд. Узви
махсуси ихрољ дида намешавад. Системаи асаб аз гирењњо ва торњои
асаб иборат аст. Аксарияти љанинхордадорон хунсо (гермафродит)
мебошанд. Яъне њар як фард њам наслдон ва њам тухмдон дорад, лекин
мањсули љанин дар як ваќт пухта намерасад. Бинобар ин худбордоршавї
ба вуљуд намеояд. Роњи ѓадудњои љинсї ба ковокии атриалї ва маќъад
кушода мешавад. Аз тухми бордоршудаи ассидия кирминаи думдор
мебарояд, ки аз ассидияи болиѓ фарќ мекунад, яъне дар кирмина
аломатњои асосии хордадорон, хорда, найчаи асаб ва гулў дида
мешавад. Кирмина тавассути дум якчанд ваќт дар об шино карда, дум,
хорда ва найчаи асабро гум мекунад ва ба зиндагии нишастагї
мегузарад. Бисёр намудњои пардадорон бо роњи ѓайриљинсї тавассути
муѓљабандї афзоиш мекунанд. Љанинхордадорон дар омўзиши
муносибатњои авлодии хордадорон ањамияти калони илмї доранд.

Зертипи косаисардорон ё ки муњрадорон. Ин зертип њамаи
њайвонњоеро, ки сутунмуњра ва скелети косахонаи сар доранд, дар бар
мегирад. Дар онњо найчаи асаб ба маѓзи сар ва њароммаѓз табдил
меёбад. Дар косаисардорон аъзои њиссиёт сохти мураккабтар дорад.
Бар хилофи бекосаисарон дар ин њайвонот дил ба вуљуд меояд, ки хунро
дар зарфњои хунгузари сарбаста ба њаракат медарорад. Аксарияти
сутунмуњрадорон болњо ва пойњои љуфт доранд. Ба ин њайвонњо
серњаракатї ва тарзи зиндагии фаъол хос мебошад. Тавассути ѓалсама
ва шуш нафас мегиранд. Дар замони њозира зиёда аз 45 њазор намуди
косаисардорон ба ќайд гирифта шудаанд. Зертипи косаисардорон ба ду

гурўњ таќсим мешаванд: бељоѓон (дањонгирдон) ва љоѓдорон, ки моњињо,
обхокињо, хазандањо, парандањо ва ширхўронро дар бар мегирад.

1. Ба типи хордадорон кадом њайвонњо мансубанд?
2. Хорда чист ва кадом вазифаро иљро мекунад?
3. Њайвоноти бекосаисарон аз муњрадорон чї фарќ доранд?
4. Барои чї бекосаисарон, љанинхордадорон ва сутунмуњрадорон ба
     як тип дохил карда мешаванд?
5. Чаро баъзе сархордадоронро нештаршаклон меноманд?
6. Кадоме аз зеритипњои хордадорон ба њайвонњои бесутунмуњра
     наздик мебошанд?
7. Аломатњои асосии љанинхордадоронро номбар карда метавонед?

Дар дафтаратон типи хордадоронро тасниф карда, љадвали
зеринро тартиб дињед:

Љадвалро хонапурї кунед:
Типи  хордадорон

 Номгўйи зертипњо  Синфњо ва хусусиятњои онњо     Намояндаи асосї

Дар ёд нигоњ доред:
Ба типи хордадорон њайвонњои олиташкил ва таносуби дутарафаи
тана дошта мансуб мебошанд. Хорда хамчун узви эластикии такя
дар аксарият фаќат дар давраи љанинї ба вуљуд меояд. Системаи
марказии асаб дар тахтапушт дар болои хорда љойгир аст. Системаи
гардиши хуни сарбаста доранд. Дил дар тарафи чапи ќисми пеши
тана љойгир шудааст. Нештаршаклон дил надоранд. Хордадорони
обї тавассути ѓалсама нафас мегиранд.

Оё шумо медонед?...
Дар охири асри XVIII дар яке аз сафарњои худ академики петербургї,

миллаташ немис Петр Симон Паллас дар љойи на он ќадар чуќури Бањри
Сиёњ њайвонњоеро дарёфт намуд, ки ба моњичањои майда монанд буданд.
Ин њайвонњои аљиб шаклан ба кордчаи љарроњї (лансет) монанд буданд.
Бинобар ин, номи ин њайвон лансетник, ё ки нештаршакл номида шуд.
Баъди 60 соли кашфи нештаршакл олими намоёни рус Александр
Онуфриевич Ковалевский инкишофи љанини њайвонњоро омўхта, маълум
мекунад, ки нештаршакл дар байни њайвоноти бесутунмуњра ва
сутунмуњрадор мавќеи мобайниро ишѓол мекунад. Ин њолатро инчунин
дар нештаршакл мављуд будани скелети тири асосии бадан хорда, ки дар

тамоми њайвонњои сутунмуњрадор дар ваќти инкишофи љанин ба вуљуд
меояд ва дар баъзе намояндањо, масалан, дар тосмоњињо то охири
умрашон боќї мемонад, исбот мекунад.

Бар асари тадќиќоти олим А.О. Ковалевский нештаршакл њамчун яке
аз њайвонњои васеъпањншуда ва хеле хуб омўхташуда маълум шуд.
Бинобар он, вай то айни замон диќќати тамоми олимон - биологњо ва
файласуфонро ба худ љалб мекунад. Чунончи, омўзиши нештаршаклон
барои аниќтар муайян кардани пайдоиши муњрадорон ањамияти калон
дорад. Њарчанд нештаршаклонро ба муњрадорон дохил кардан мумкин
набошад њам, вале онњо нисбати дигар њайвонњои мављудбуда, ба авлоди
хеле ќадими муњрадорон наздиктар мебошанд.

БЕЉОЃОН.  СИНФИ ДАЊОНГИРДОН

Ба ин синф гурўњи хурд ва содаи сутунмуњрадорони муосир
мансубанд. Зиёда аз 40 намуди онњо ба ќайд гирифта шудаанд. Дар обњои
уќёнусњои Њинд, Ором ва Атлантика пањн шудаанд. Танаи дарозрўяи
мормонанд доранд. Дарозии тана аз 40 см то  ба1 м мерасад. Аз рўйи
сохтори бадан ва пайдоиш ба моњињо наздик мебошанд. Пўсти бадани
дањонгирдон луч аст ва бо моддаи ѓализ пўшида шудааст. Скелети
дањонгирдон таѓоякї буда, хорда то охири умрашон боќї мемонад.
Дастгоњи љоѓ инкишоф наёфтааст. Дањони гирд  ва шакли ќифи маккандаро
доранд (расми 5).

Номи гурўњ ва синф аз њамин љост. Дар дањони гирду ќифшакл
дандонњои шохї ва забони боќувват љойгир шудаанд (расми 6). Дар ду
тарафи пањлўи сар яктогї чашми сустинкишофёфта ва бо парда
пўшидашуда љойгир шудаанд. Аз ќисми пеши сар дар мобайни сар якто
сўрохии бинї дида мешавад. Дар аксарияти намудњояшон боли дум ва
пушт ба вуљуд омадааст. Дар ду тарафи пањлўи сар аз ќафои чашм як
ќатор (7-14) сўрохињои ѓалсама љойгир шудаанд. Тавассути ин ѓалсамањо
онњо нафас мегиранд. Дили духонагї ва як доираи гардиши хуни сарбаста

доранд. Бо роњи љинсї афзоиш мекунанд. Тухми бордоршударо дар об
мегузоранд ва аз он кирминаи регнишин мебарояд. Дањонгирдон тавассути
дандонњои шохини худ танаи моњињоро сўрох карда, ба танаи моњї дохил
мешаванд ва хуну гўшти онњоро мехўранд. Дар об наѓз шино мекунанд,
лекин ќисми зиёди њаёти худро дар ќаъри рег ѓўта зада мегузаронанд.
Аксарияти дањонгирдон муфтхўр (паразит) ва даранда мебошанд. Синфи
дањонгирдон ба ду ќатор - миксинањо ва миногањо таќсим мешавад.

Ќатори миксинањо. Ин њайвонњо бо сохтори нисбатан содатар ба
вуљуд омадаанд. Бо роњи муфтхўрї зиндагї мекунанд. Бинобар ин чашм
ва ѓалсамањояшон наѓз инкишоф наёфтааст. Ин барои ба танаи моњї дохил
намудани ќисми сар мусоидат мекунад. Миксинањо моњињои мурдаро низ
мехўранд. Ба моњидорї ќисман зарар мерасонанд.

Ќатори миногањо. Нисбат ба миксинањо мураккабтар сохта шудаанд
ва фаъолона зиндагї мекунанд.
Миногањо низ ба танаи моњињо часпида
хун ва гўшти онњоро мехўранд. Аксарияти
намудњои миногањо дар бањрњои уќёнуси
Атлантика зиндагї мекунанд ва барои
афзоиш ба дарёњо шино карда мераванд.
Миногаи сибирї ва дарёї тамоми умр дар
дарёњо зиндагї мекунанд. Миногањо аз
миксинањо аз рўйи афзоишашон фарќ
мекунанд. Яъне инкишофи тухми минога
якчанд давраро аз сар мегузаронад. Аз
тухми бордоршудаи онњо кирмина
мебарояд, ки ба миногаи болиѓ тамоман
монанд нест. Бинобар ин, дар асри
гузашта кирминаи миногаро, ки ба
нештаршакл монанд аст, чун намуди
мустаќил ќабул карда буданд. Баъди якчанд сол кирмина ба миногаи
болиѓ табдил меёбад. Гўшти миногаи дарёї ва каспийгї ба сифати хўрок
истифода бурда мешавад. Дањонгирдон дар ќаламрави Тољикистон дучор
намешаванд.

1.Дањонгирдон ба кадом синфи њайвонњои сутунмуњрадор наздик
    мебошанд?
2. Дар асоси кадом аломатњо ба ин њайвонњо номи бељоѓон ва
    дањонгирдон дода шудааст?
3. Барои чї дањонгирдонро њайвоноти муфтхўр меноманд?
4. Миногањо аз миксинањо аз рўйи кадом аломатњояшон фарќ мекунанд?
5.Кирминаи минога ба кадом њайвон шабоњат дорад?

Дар  ёд  нигоњ  доред:
Дањонгирдон  дар муњити обї зиндагї  мекунанд. Скелеташон

аз таѓояк ва хорда иборат аст. Љоѓ надоранд, дањонашон чун ќиф
гирд аст. Дили духонагї доранд, тавассути ѓалсама нафас
мегиранд. Гардиши хунашон сарбаста аст. Муфтхўр буда, болњои
пушт ва дум доранд.

ЉОЃДОРОН. СИНФИ МОЊИЊО

Моњињо чунин њайвоноти сутунмуњрадоранд, ки ба њаёти обї дар
дарёю обанборњои шириноб ва оби бањрњо (шўр) мутобиќ шудаанд. Дар
онњо то охири њаёташон ѓалсамањо њамчун узви нафасгирї боќї
мемонанд. Љоѓњои њаракаткунанда ва боќувват доранд. Скелеташон сахт
буда, аз бофтаи устухон, таѓояк ва ќисман устухону таѓояк иборат аст.
Дили духонагї ва як доираи гардиши хун доранд. Танаашон бо пулакчањо
пўшида шудааст. Болњои шиноварии љуфт ва тоќ доранд. Моњињо
људољинса мебошанд, бордоршавии тухмашон дар об мегузарад.
Намудњои зиндазой низ доранд. Дар замони њозира зиёда аз 25 њазор
намуди гуногуни моњињо дар обњои рўйи замин васеъ пањн шудаанд.
Моњињо 500млн сол ќабл аз ин дар оби ширин ба вуљуд омадаанд ва ба
оби шўри бањру уќёнусњо гузаштанд. Дар кўлу дарёњои Тољикистон 81
намуди моњињо зиндагї мекунанд, ки ба 16 оила мансубанд.

 §3. МУЊИТИ ЗИСТ ВА СОХТИ ЗОЊИРИИ МОЊИЊО

Муњити зисти моњињо хеле васеъ ва гуногун мебошад. Вобаста ба
муњити зист ва омилњои гуногунтаъсири он моњињо гуногунхел мешаванд.
Дар бањр ва уќёнусњо аз њама бештар белугањо, тосмоњињо, камбалањо,
равѓанмоњињо, шўрмоњињо ва амсоли инњо зиндагї мекунанд. Бисёр
намуди моњињо ба зиндагии ќаъри бањрї мутобиќ шудаанд. Бадани ин
моњињо одатан пањн буда, пулакчањои тана надоранд, рангашон тирагун
аст ва болњои шиновариашон таѓйир ёфтааст.

Баъзе намуди моњињо растанињоро мехўранд ва дар байни растанињо
паноњ шуда, худро аз душман муњофизат мекунанд. Дар дарёњои кўњии
Тољикистон, ки оби хунук ва тозаю шаффоф доранд, бештар гулмоњї,
ширмоњї, лаќќамоњї, капур ва заѓорамоњї зиндагї мекунанд.

Танаи моњињо дукмонанд ва шоро мебошад, ки ба муњити об
мувофиќ аст. Ќисми пеши тана борик, миёна ѓафстар буда, дар ќисми
дум борик шуда меравад, ки ин шакли тана муќовимати обро дар ваќти
њаракат кардан кам мекунад. Тана ба ќисми сар, тана ва дум људо

мешавад, ки бо њамдигар ба таври яклухт пайваст шудаанд. Дар ќисми
нўгтезшудаи пеши сар дањон љойгир шудааст (расми 7).

Дар ќисми болотари сар як љуфт сўрохии бинї аён аст, ки ба узви
шомма алоќа дорад. Дар ду пањлуи сар як љуфт чашми калон љой
гирифтаанд, ки тавассути онњо моњињо ашёи дар наздик љойгирбударо
ба осонї дарк мекунанд.

Њамаи моњињо болњои шиноварї доранд ва онњо гуногунанд. Њангоми
шинокунї ањамият ва мавќеи муњим доранд. Њар як боли шиноварї аз
пардаи нозуки пўст иборат аст, ки онро дар байн устухонњои сихмонанд
рост нигоњ медоранд. Њангоми васеътар љой иваз кардани устухонњои
сихмонанд пўсти байни онњо таранг кашида шуда, сатњи боли шиноварї
васеъ мешавад. Боли тахтапушти моњињо шаклан ва миќдоран вобаста
ба намуди моњињо гуногун мешавад. Дар нўги дум боли шиноварии
дупарраи дум ва дар ќисми поёнаш боли шиноварии назди маќъад љой
гирифтааст. Њамаи ин болњои номбурда болњои шиноварии тоќанд.
Моњињо инчунин болњои шиноварии љуфт њам доранд. Болњои шиноварии
љуфти сарисинагї (пойњои љуфти пеш) дар зери тана љойгир шудаанд.
Њангоми ба пеш њаракат кардан боли шиноварї наќши асосиро мебозад.
Тавассути болњои шиноварии љуфт моњињо ба тарафи чапу рост
мегарданд, ба поён ё ки боло мебароянд, ба пеш оњиста - оњиста њаракат
мекунанд ва мувозинатро нигоњ медоранд. Болњои шиноварии тахтапушт
ва маќъад њангоми ба пеш њаракат кардан ва ё ба як тараф гаштан ба
моњињо њолати устуворї мебахшанд. Танаи моњињо одатан бо пулакчањои
устухонї пўшида шудаанд.

Тарафи пеши њар як пулакча ба болои пулакчаи дигар фурў
хобидааст. Чунин пўшиши пўст моњиро аз таъсироти механикї нигоњ

медорад ва ба њар њаракати моњї монеъ намешавад. Баробари
калоншавии моњї пулакчањо низ њаљман калон мешаванд ва аз рўйи
њалќањои дар пулакча њосилшуда синну соли моњиро муайян кардан
мумкин аст (расми 8).

Рўйи пулакчањоро ќабати луобї пўшонидааст, ки онро ѓадудњои пўстї
хориљ мекунанд. Ќабати луоб соишхўрии танаи моњиро бо об кам карда,
инчунин аз бактерияњои касалиовар муњофизат мекунад.

Ранги танаи моњињо гуногун мешавад, яъне ба муњити атроф зич
вобастагї дорад. Масалан, моњињое, ки дар байни растанињои обї зиндагї
мекунанд (шўртанмоњї, заѓорамоњї, аломоњї) одатан тахтапушти сиёњтобу
сабзтоб, пањлуи ранги равшан бо доѓњои сиёњи дароз ва шиками зарди
равшан доранд. Моњињое, ки дар љойи чуќурии об зиндагї мекунанд,
тахтапушти тираранг ва ќисми шиками сафед доранд.

Моњињое, ки дар ќабати болоии об зиндагї мекунанд, одатан ранги
нуќрагуни кушод доранд. Моњињое, ки ба љойи кушод шино карда мераванд,
баъди якчанд рўз рангашон равшантар
мешавад. Моњињо садоро шунида
метавонанд. Узви сомеа дар дохили
косахонаи сари онњо љойгир шудааст.

Олимон исбот кардаанд, ки моњињо аз
худ садоњои махсус мебароранд, ки инсон
онро бе асбобњои махсус шунида
наметавонад. Аз худ људо кардани овозњои
махсус дар њаёти моњињо ањамияти калон
дорад. Дар дањон ва њатто дар танаи
моњињо гурўњи њуљайрањои лаззат ва шомма
љойгир шудаанд. Дар ќисми лабњои баъзе
моњињо (заѓорамоњї) мўйлабњо мављуданд,
ки вазифаи бўйњискуниро иљро мекунанд.

Дар ду пањлуи танаи моњињо аз сар то ба дум дар як хати рост сўрохчањое
љойгир шудаанд, ки онњоро узви хати пањлуї меноманд (расми 9).

Дар дохили ин сўрохчањо њуљайрањои асаб љойгир шудаанд, ки онњо
бо риштањои асаби зери пўст алоќа доранд. Тавассути хати пањлуї
моњињо самту чуќурии об ва њатто мављудияти љисмњои гирду атрофро
эњсос карда метавонанд.

Дар назди аквариум нишаста, ба моњии њаракаткунанда бодиќќат
нигоњ кунед. Њаракати ѓалсама ва болњоро мушоњида кунед. Болњои
љуфт ва тоќи онњоро ёбед ва вазифаи онњоро муайян кунед. Расми
моњии мушоњидакардаатонро ба дафтаратон кашида, узвњои онро
нишон дињед.

1. Дар кадом обанборњо моњињо зиндагї мекунанд?
2. Моњињо барои зиндагии обї кадом мутобиќатњо пайдо намудаанд?
3. Дар моњињо кадом болњои шиноварї ба вуљуд омадаанд ва онњо
кадом вазифањоро иљро мекунанд?
4. Тавассути кадом узвњо моњињо дар муњити обї мавќеи худро
муайян мекунанд?
5. Хусусияти рўйпўши пўсти моњї чї гуна аст?
6. Барои чї ранги танаи моњињо гуногун мешавад?

Якто пулакчаи моњиро гирифта онро тоза шўед ва дар зери пурбин
бинед. Чиро мушоњида намудед? Ба дафтаратон нависед.

§4. СКЕЛЕТ, МУШАКЊО ВА СИСТЕМАИ АСАБИ МОЊИЊО

Скелети моњињо аз миќдори зиёди устухонњо иборат аст. Асоси онро
сутунмуњра, ки ба дарозии моњї аз сар то ќисми дум тўл кашидааст,
ташкил мекунад. Сутунмуњра аз устухонњои алоњида - муњрањо, ки
шохачаи болої ва поёнї доранд, иборат аст.

Њар як муњра аз тана ва камонаки болої, ки бо шохчаи дарози болої
ба охир мерасанд, ташаккул ёфтааст. Маљмўи камонакњои болої найчаи
сутунмуњраро њосил мекунанд, ки дар он њароммаѓз љойгир шудааст. Аз
камонакњои поёнии муњрањои тана ба пањлу устухончањое сабзидаанд,
ки ба онњо ќабурѓањо пайваст мешаванд ва онњо узвњои дохилиро
муњофизат мекунанд (расми 10б). Муњрањои дум ќабурѓа надоранд ва
њар кадоми онњо ба камонаки поён, ки бо шохчаи поёнї тамом мешавад,
таъмин аст. Дар байни танаи муњрањо боќимондаи хорда мављуд аст.
Дар баъзе моњињо (белуга, тосмоњї) хорда на танњо дар давраи
љаниниашон, балки то охири умрашон боќї мемонад. Сутунмуњра дар

ќисми пеши бадан бо скелети сар бењаракат пайваст шудааст. Скелети
косахонаи сар аз устухони косахонаи маѓзи сар, устухонњои љоѓ,
нимдоирањои ѓалсама ва сарпўши ѓалсамањо иборат аст (расми 10а).

Болњои шиноварии моњињо низ скелет доранд ва онњо аз якчанд
устухончаи чўбчашакл таркиб ёфтаанд. Боли шиноварии љуфти синагї
бо сутунмуњра тавассути устухони чанбари китф пайваст шудааст.
Скелет дар моњињо вазифањои узви такягоњ ва муњофизати узвњои
даруниро иљро мекунад.

Мушакњо. Ба дарозии ќади
сутунмуњраи моњињо дар ду тарафи тана
мушаки пањни тасмашакл љойгир
шудааст, ки аз буѓумњои зиёд иборат аст.
Дар байни буѓумњо пардаи бофтаи
пайвандкунанда мављуд аст. Дар ќисми
сар ва болњои шиноварї мушакњои
људогона љойгир шудаанд, ки љоѓњо,
сарпўши ѓалсама ва болњои шиновариро
ба њаракат меоранд. Мушакњои аз њама
боќувват мушакњои тахтапушт ва дум ба
њисоб мераванд.

Системаи асаб. Системаи асаби
моњињо аз маѓзи сар ва њароммаѓз иборат
аст, ки аз он ба тарафи рост ва чап торњои
асаб мебароянд. Маѓзи сар дар косахонаи
сар љойгир буда, ба 5 ќисм људо мешавад:
маѓзи пеш, миёна, мобайнї, маѓзча ва
маѓзи дарозрўя (расми 11). Маѓзи
дарозрўя, ки бо њароммаѓз тадриљан
пайваста шудааст, ба монанди банди

сафеди дароз дар дохили љўяки сутунмуњраи аз њисоби камонаки болоии
сутунмуњра њосилшуда љойгир мебошад. Торњои зиёди асаб, маѓзи сар
ва њароммаѓзро бо узвњои тана мепайвандад.

Дар рафтори моњињо ѓариза ё рефлексњои ѓайришартї ва шартї
фаъолият доранд. Масалан, ба моњичањои дар аквариум буда лўндаи
хурди хўрокро партоем, моњичањо ба тезї ба гирди хўрок љамъ мешаванд.
Агар ба болои об ягон љисми бегонаро партоем, онњо бо тезї ба њар
тараф мегурезанд.

Дар моњињо боз рефлекси муайян кардани мавќеи худ ва рефлекси
муњофизатї ба вуљуд омадаанд, ки ба рефлекси модарзодї мансубанд.
Ин рефлекс бозтоб ба ибораи дигар рефлекси ѓайришартї номида
мешавад. Ба ин рефлексњо рефлексњои муњофизатї, њарбу зарбї,
хўрокї, кўчбандї мансубанд. Дар њамаи њайвонњое, ки ба як намуд
хосанд, рефлексњои ѓайришартї як хел ба вуљуд меоянд. Рефлексњои
дар давоми њаётгузаронии моњињо бавуљудомадаро рефлекси шартї
меноманд ва онњоро ба туфайли барангезандањои гуногун (хўрок, садои
зангўлача, чўбчаи ба об партофта ва ѓайра) ба вуљуд овардан мумкин
аст. Рефлексњои шартї доимї нестанд. Онњо дар натиљаи
ањамияташонро гум кардани ин ё он барангезанда метавонанд нест
шаванд. Рефлексњои шартї хосияти фардї доранд, яъне дар як гурўњ
фардњо як намуди рефлексњо, дар дигарашон бошад, рефлексњои дигар
ба вуљуд меоянд.

1. Скелети моњињо аз скелети нештаршакл бо чї фарќ мекунанд?
2. Скелети моњињо ба чанд ќисм људо мешавад?
3. Сутунмуњра чї хел сохт дорад?
4. Системаи асаби моњињоро шарњ дињед?
5. Рефлексњои шартї ва ѓайришартї дар њаёти моњињо чї ањамият
    доранд?
6. Мушакњои моњињо чї хел сохт дорад?

Скелети моњиро дар рўйи миз гузоред. Дар он устухонњои
нимдоираи ѓалсама, муњрањои дум ва танаро ёбед, фарќи онњоро
мушоњида карда, ба дафтаратон ќайд кунед.

§5. СИСТЕМА ВА УЗВЊОИ КОВОКИИ ТАНАИ МОЊИЊО.
МУБОДИЛАИ МОДДАЊО

Система ва узвњои ковокии танаи моњињо. Њангоми чок кардани
танаи аломоњї, заѓорамоњї ва ё дигар моњињо ковокии калони тана ба
чашм аён мешавад, ки дар он узвњои њозима, гардиши хун, ихрољ ва
афзоиш љойгир шудаанд. Узви нафасгирии обї - ѓалсамањо дар зери
сарпўши ѓалсама љойгир мебошад (расми 12).

Системаи  њозима. Моњињо растанињои обї, кирмњо ва кирминаи
њашаротро истеъмол мекунанд. Аксарияти онњо даранда мебошанд ва
дандонњо доранд. Тўъмаи худро ба дањон гирифта тавассути
дандонњояшон нигоњ медоранд. Тўъма аз ковокии дањон ба гулў ва аз он
ба сурхрўда, баъд ба меъдаи калонњаљм меравад.

Аксарияти моњињо (аломоњии дарёї, заѓорамоњї, ширмоњї ва ѓайра)
хўроки худро яклухт фурў мебаранд ва аз њамин сабаб меъдаи онњо
хусусияти васеъшавї дорад. Дар меъда хўрок аз таъсири луоби ѓадуди
девори меъда ќисман њазм мешавад. Баъдтар хўроки ќисман њазмшуда
ба рўдаи борик мегузарад ва пурра њазм мешавад.

Ба ќисми аввали рўдаи борик, одатан, маљрои љигар ва талхадон, ки
дар назди меъда ва ѓадуди зери меъда љойгиранд, роњ доранд. Дар рўдаи

борик маводи ѓизої ба хун љаббида мешавад ва боќимондаи хўроки
њазмшуда ба рўдаи аќиб мегузарад ва аз он љо тавассути маќъад ба берун
партофта мешавад.

Пуфаки шиноварї. Дар њамаи моњињои устухондор дар зери
сутунмуњраашон пуфаки шиноварї, ки шакли халтачаи нимшаффофро
дорад, љойгир аст. Вай ќобилияти шинокунии
моњиро таъмин мекунад. Дохили он аз њисоби
газњои омехтае, ки рагњои хунгузар људо
мекунанд, пур шудааст. Дар баробари калон
шудани њаљми пуфаки шиноварї вазни хоси
моњї кам мешавад ва вай бо осонї ба рўйи об
мебарояд ва баръакс, дар њолати хурдшавии
њаљми пуфаки шиноварї вазни моњї зиёд
шуда, ба ќаъри об фурў рафта шино мекунад.

Системаи нафаскашї. Моњї аз оксигени
дар об њалшуда нафас мегирад. Бинобар ин
вай обро мунтазам фурў мебарад. Об ба
ковокии дањон дохил шуда, аъзои нафасгирии
ѓалсамањоро шуста берун мебарояд. Ин аз
њисоби њаракати сарпўши ѓалсама ба вуљуд
меояд (расми 13б).

Ѓалсамањо аз нимдоирањои ѓалсама ва
баргчањои ѓалсама, ки дар он љойгир шудаанд,
иборатанд. Дар ѓалсамањо майдатарин
мўйрагњои хун љойгир шудаанд, ки онњо
вараќањои ѓалсамаро ташкил медињанд.
Вараќањои ѓалсама ва сихњои он вазифаи
полойишро низ иљро мекунанд, яъне онњо
намегузоранд, ки тўъма аз сўрохии ѓалсама

лаѓжида ба берун барояд. Аз обе, ки ѓалсамаро мешўяд, ба хун гази
оксиген дохил мешавад ва аз хун ба об гази дуоксиди карбон хориљ карда
мешавад.

Агар оксиген дар об кам бошад, моњї ба рўйи об мебарояд ва бо
дањон нафас мегирад. Дар фасли зимистон дар зери яхи обанборњо одатан
оксиген кам шуда, сабаби њалокшавии бисёр моњињо мегардад. Барои
пешгирии чунин њодисаи њалокшавии моњињо сўрох кардани рўйи яхњоро,
ки тавассути он ба об оксигени њаво дохил мешавад, тавсия мекунанд.

Системаи  хунгард. Дили моњињо дар ќисми чапи пеши тана љойгир
шудааст. Вай аз ду хона - дањлез ва меъдачаи дил иборат аст (расми
14а). Аз меъдачаи дил шоњраг баромада
ба ѓалсамањо равона мешавад ва ба
шохањои рагњои шарён људо мешавад. Дар
ѓалсамањо рагњои шарён ба рагњои хеле
майдатарини хун - мўйрагњо људо мешавад.
Тавассути девори мўйрагњои ѓалсама хун
аз гази дуоксиди карбон тоза ва аз оксиген
бой мешавад. Хуни аз оксиген бойшуда
хуни шарёнї (артериявї) ном дорад. Аз
мўйрагњои ѓалсама хуни аз оксиген
бойшуда дар шарёнњо љамъ мешавад ва
ба раги хунгузари калон - шоњраги пуштї,
шоњраги шикамї, ки ба ќади сутунмуњра
меравад,  мегузарад. Аз он шарёнњои майдатар баромада, ба шохањо
људо шуда, ба узвњои људогона мераванд ва мўйрагњоро њосил мекунад.
Дар узвњои људогона тавассути девори мўйрагњои хун ба бофтањо маводи
ѓизої ва оксиген дохил шуда, баръакс, аз онњо ба хун дуоксиди карбон ва
мањсули боќимондаи мубодилаи моддањо мегузаранд. Оњиста - оњиста
хуни шарёнї ба варидї (венозї) табдил меёбад, ки он аз дуоксиди карбон
ѓанї буда, оксигенаш нињоят кам мебошад. Хуни варидї ба тамоми узвњои
тана аввал аз дањлези дил ва баъд ба меъдачаи дил мегузарад. Аз
меъдачаи дил тавассути шоњраги шикамї боз ба ѓалсамањо барои аз

оксиген ѓанї шудан бармегардад. Бинобар ин дили моњињо фаќат хуни
варидиро дар бар мегирад. Њамин тавр, хуни моњињо дар рагњои хунгузари
сарбаста гардиш мекунад (расми 14б).

Системаи ихрољ. Пасмондаи мањсулоти фаъолияти њаётии организм,
ки аз хун дар шакли моеъ људо карда мешавад, ба узви ихрољ - гурда
мегузарад. Гурдањои моњињо тасмашакли сурхи сиёњтоб буда, дар зери
сутунмуњра љойгир шудаанд. Дар гурдањо мањсули таљзия полида шуда,
дар шакли пешоб људо мешавад. Аз њар як гурда найчаи пешобгузар
мебарояд, ки тавассути онњо пешоб дар пуфаки пешоб љамъ мешавад ва
аз сўрохии махсуси ихрољ, ки баъди сўрохии маќъад љойгир аст, хориљ
мешавад.

Мубодилаи моддањо. Дар баробари амалї гардонидани љараёни
фаъолияти њаётї дар организми моњињо нерўи зиёд сарф мешавад, ки
манбаи он маводи хўрока ба шумор меравад. Дар љараёни њазмшавии
хўрок моддањои мураккаби органикї ба шакли одитар таљзия мешаванд
ва тавассути девори рўдањо ба хун љаббида шуда, ба њамаи узвњои бадан
бурда мешаванд. Дар њуљайрањои узвњо аз моддањои ѓизоии дохилшуда
сафедањо, равѓан ва карбогидратњое њосил мешаванд, ки барои њар як
организми моњињо хос ва зарур мебошанд. Ин моддањо барои гузаштани
њамаи он равандњои нерўї, ки њангоми нафаскашї њосил мешаванд, сарф
мегардад. Дар љараёни њаётии њуљайра як ќисми моддањои органикї, ки
аз хун дохил мешаванд, аз таъсири байнињамдигарии онњо бо оксиген то
њосилшавии об, гази дуоксиди карбон ва дурдаи пешоб таљзия шуда, нерў
њосил мешавад. Як ќисми нерўи њосилшуда барои аз нав барќароршавии
моддањо, ки њуљайра аз онњо таркиб ёфтааст, сарф шуда, ќисми дигараш
дар шакли гармї хориљ мешавад.

Маљмўи тамоми раванди њаётиро, ки дар њуљайра аз моддањои ѓизої,
сафеда, равѓан ва карбогидратњо бо истифодаи нерў њосил мешаванд ва
таљзияи ин моддањо, ки ба ихрољи нерў ва моддањои барои организм
зарурнабуда мегузарад, мубодилаи моддањои организмњои зинда
меноманд. Мубодилаи моддањо дар њайвонот њамон ваќт мунтазам
мегузарад, ки агар моддањои ѓизої ва оксиген дар љараёни ѓизогирї ва
нафасгирї доимї дохил шаванд ва аз организм моддањои нолозим хориљ
гарданд.

Моњињо ба њайвонњои хунсард мансубанд. Њарорати бадани онњо
доимї набуда, ба њарорати муњити зист вобаста аст.

1. Кадом системаи узвњо дар ковокии танаи моњињо љойгир шудаанд?
2. Системаи  њозима чї хел сохт дорад?
3. Пуфаки шиноварї кадом вазифањоро иљро мекунад?
4. Узвњои нафасгирии моњињо чї хел сохт дорад?
5. Сохти узвњои гардиши хун ва ихрољи моњињо чї гуна аст?
6. Мубодилаи моддањо дар моњињо чї гуна сурат мегирад?

Бо истифодаи микроскоп њаракати хунро дар ќисми болои думи
моњї мушоњида кунед. Барои ин ягон намуди моњии зиндаро аз
мањалли зистатон дошта, болњояшро бо докаи тар печонед ва
думашро озод монед. Моњиро ба болои картони чоркунљаи пешакї
тайёр кардашуда, ки дар як канораш сўрохии на он ќадар калон дорад,
њамон тавр гузоред, ки думаш ба болои сўрохї мувофиќ ояд. Баъд
боли думи моњиро ба сўзанњо ба ду тараф таранг кашида, дар зери
микроскоп нигоњ кунед. Чиро мушоњида кардед, ба дафтаратон
нависед.

Аз рўйи расми зерин типи узвњои гардиши хунро муайян кунед.
Системаи узвњои хунгардро дар дафтаратон нависед.

Расми зеринро аз назар гузаронда, номгўйи узвњо ва системањои
онњоро дар дафтаратон нависед.

Љавобњои дурустро интихоб кунед.

1.Танаи моњињо бо чї пўшида шудааст?
а) луоб
б) пулакчаи устухонї
в) пулакчаи устухонї ва луоб

2.Дили моњињо чандхонагї аст?
а) якхонагї
б) духонагї
в) сехонагї

3.Маѓзи сари моњї аз чанд  ќисм иборат аст?
а) якто
б) сето
в) панљто

4.Моњињои устухонї аз таѓоякї аз рўйи кадом аломатњояшон
фарќ мекунанд?
а) скелет
б) ѓалсама
в) скелет, ѓалсамањо, пуфаки шиноварї

5.Латимерия ба кадом синф ва зерсинф дохил мешавад?
а) моњињои устухонї
б) моњињои таѓоякї
в) парраболон

6.Пуфаки шиноварї кадом вазифаро иљро мекунад?
а) муњофизат
б) гидростатикї
в) ихрољ

§6. АФЗОЙИШ ВА ИНКИШОФИ МОЊИЊО

Узвњои афзойиш. Аксарияти намудњои моњињо њайвони људољинса
мебошанд ва як љуфт ѓадуди љинсї доранд. Дар ваќти чок кардани моњии
нарина дар ковокии тана як љуфт наслдони дарози сафедтобро мушоњида
кардан мумкин аст. Дар ковокии танаи моњии модина як љуфт тухмдонњои
дарозрўя љойгир шудаанд. Тухмдон ва наслдонњо тавассути найчањо
чун ќоида бо сўрохии мустаќил ба берун кушода мешаванд. Дар давраи
афзойиш дар тухмдонњо њуљайратухмњо (тухмаки моњї, икра) ва дар
наслдонњо моеи сафеди ѓализ-нутфа њосил мешавад.

Тухмгузорї. Дар баробари болиѓ шудани њуљайрањои љинсї дар
моњињо ѓаризаи (инстинкт) афзойишкунї ба вуљуд меояд. Дар ин ваќт
онњо ба љойњое сафар мекунанд, ки барои инкишофи наслашон
мувофиќтар мебошад. Баъзе намуди моњињо барои афзойиш дар канори
пастоби обанборе, ки зиндагї мекунанд, љамъ мешаванд. Намудњои
дигарашон бошанд, аз бањрњо ба дарёњо, ё баръакс, баъзеашон

(мормоњињо - угорњо) аз дарё ба бањрњо кўч мебанданд. Масалан, кетаи
Шарќи Дур (расми 15) ва озодмоњї барои афзойиш аз уќёнуси Ором то
ба резишгоњи дарёњои Шарќи Дур масофаи 2000 км роњро тай мекунанд.

Мормоњии аврупої (угор) аз муњити дарё ва кўлњо барои афзойиши
насли худ ба љониби бањр роњ пеш мегирад.

Дар он љойе, ки онњо ба афзойиш оѓоз мекунанд, моњии модина тухм
мегузорад ва сипас ба болои он моњии нарина моеи махсуси нутфадорро
мерезад. Њуљайратухмњо бордор мешаванд. Афзойиши моњињо -
тухмгузорї (нерест) ном дорад.

Инкишофи љанини моњињо. Баъди бордоршавии тухмњуљайра
љанини бисёрњуљайра инкишоф меёбад.

Кирминаи инкишофёфтаистода ва аз пардаи тухмњуљайра озодшуда
сараввал аз њисоби моддаи ѓизоии тухмњуљайра - халтаи зард зиндагї
мекунад. Баъди ба охир расидани он ѓизо кирмина њайвонњои микроскопї
- обсабзњо, инфузорияњо, дафния ва сиклопњоро мехўрад. Баъдтар
кирмина ба моњии болиѓ монанд мешавад, ки онро майдамоњї меноманд
(расми 16). Кирминањо ва майдамоњињо душманони бисёр доранд.

Миќдори зиёди кирминањо дар
шароити номусоиди муњити зист
нобуд мешаванд. Ба ѓайр аз ин,
тухмњуљайрањои ба ќаъри об
гузошташуда баъзан бордор нашуда
мемонанд ва дигар њайвонњо онњоро
тўъмаи худ месозанд. Аз њамин сабаб
дар моњињо хосиятњои сернаслї ва
ѓамхорї барои насл ба вуљуд
омадааст. Масалан, аломоњии дарёї
то млн ва равѓанмоњї бошад, то 10
млн тухм мегузоранд. Баъзе моњињо
ба миќдори кам тухм мегузоранд,
вале барои насли худ ѓамхории калон

зоњир мекунанд. Масалан, хормоњии сехораи модина 60-70 тухми худро
дар лонаи лўндашакл, ки аз обсабзњо сохта шудааст, мегузорад
(расми17). Мормоњии нарина бошад, лонаро то калон шудани кирминањо
муњофизат мекунад. Ѓамхорї барои насл дар тиляпия ном моњии африќої
хеле аљиб аст. Љинси наринаи ин моњї тухмро дар дањони худ нигоњ
медорад. Моњичањо низ аз тањдиди душман ба тезї дар дањони ин моњї
пинњон мешаванд. Аспакмоњии бањрии нарина тухми худро дар халтаи
рўйи шикамаш гирифта мегардад (расми18а).

Моњињои зиндазой. Баъзе намуди моњињо тухм намегузоранд. Онњо
кирминаи дар батни худашон инкишофёфтаро тавлид мекунанд (расми
18). Ба ин гурўњи моњињо баъзе намуди нањангњо, суфрамоњињо ва
моњињои аквариумї (гуппї, шамшердум) дохил мешаванд.

Инкишофи кирмина дар найчањои тухмгузари љинси модина аз њисоби
моддањои ѓизоии дар тухм захирашуда мегузарад.

1. Узви афзойиши моњињо чї тавр сохта шудааст?
2. Тухмгузорї (нерест) чист ва дар куљо мегузарад?
3. Барои чї бисёр намуди моњињо сернасл ва баъзењояшон камнасл
     мебошанд?
4. Љанини моњињо чї тавр инкишоф меёбад?
5. Кирмина аз майдамоњї чї фарќ дорад?
6. Ѓамхорї барои насл дар моњињо дар чї зоњир мегардад?

§7. ГУРЎЊЊОИ ТАСНИФОТИИ МОЊИЊО

Фарќи моњињо аз рўйи аломатњои таснифотї ва биологї.
Намудњои гуногуни моњињо аз рўйи як ќатор аломатњояшон ба њамдигар
монанд мебошанд. Ин аз он шањодат медињад, ки онњо ба њамдигар
муносибатњои авлодї доранд. Он
аломатњое, ки намудњои гуногунро
ба њамдигар наздик мекунанд,
аломатњои таснифотї номида
мешаванд. Аломатњое, ки
намудњои гуногунро аз рўйи
рафтор, тарзи зиндагї, афзойиш ба
њамдигар наздик мекунанд,
аломатњои биологї ном доранд.
Масалан, суфрамоњињо ва
нањангњо ба њамдигар муносибати
авлодї доранд. Яъне онњо ба чунин
аломатњои умумискелети таѓоякї,
сўрохињои мустаќили ѓалсама ва
ѓайра соњиб мебошанд (расми 19).

Вобаста ба муносибатњои авлодї ва сохтор моњињои замони њозира
ба ду синфи мустаќил - моњињои таѓоякдор ва устухондор људо
мешаванд.

СИНФИ МОЊИЊОИ ТАЃОЯКДОР

Ба ин синф намудњои гуногуни ќатори нањангњо ва суфрамоњињо
мансубанд (расми 20, 21). Скелети онњо тамоман таѓоякї аст. Пўсти
танаашон аз пулакчањое иборат аст, ки сатњашон барљастагињои
дандонадор дорад ва бо моддаи сахт пўшида шудааст. Дар ду тарафи
ќисми сар то 5 - 7 сўрохии мустаќили ѓалсамањо кушода мешаванд.

Онњо пуфаки шиноварї надоранд. Чунин хусусиятњои сохти тана аз
њайвоноти хеле ќадим будани онњо шањодат медињанд. Ба аксарияти
моњињои таѓоякдор мављуд будани фуки дароз ва дар зери он
љойгиршавии дањон хос аст. Бордоршавии тухмњуљайра дарунї аст.
Тухмаш калон буда, бо шохпарда пўшида шудааст. Якчанд тухми
инкишофёфта мегузорад ва аз он моњича мебарояд. Зиндазой аст. Дар
замони њозира таќрибан 630 намуди моњињои таѓоякдор маълум
мебошанд, ки 4 фоизи моњињои муосирро дар бар мегиранд.

Ќатори нањангњо. Онњо дар бањр ва уќёнус зиндагї мекунанд. Бисёр
намуди нањангњо даранда мебошанд. Узви њиссиёташон наѓз тараќќї
кардааст. Сохти танаи торпедашакл (дарозрўяи найзашакл), мушакњои
боќуввати тана ба чобукона ва бо суръати баланд њаракат кардани онњо
имконият медињанд. Андозаи танаи онњо гуногун мешавад. Намуди
калонтарини нањангњо - нањанги китшакл ба шумор меравад, ки дарозиаш
то 20м, вазнаш 14т мебошад. Нањангњо зиндазой мебошанд.

Онњо њайвоноти муњрадори бањриро шикор мекунанд. Таќрибан 20
оила ва 50 намуди нањангњо маълум мебошанд (расми 20). Ањамияти
саноатї доранд. Гўшти онњо чун хўрок истифода бурда мешавад.

Ќатори суфрамоњињо. Аксарияти суфрамоњињо дар ќаъри об
зиндагї мекунанд ва ба зиндагии ќаъриобї мутобиќ шудаанд. Танаи онњо
аз тарафи тахтапушт ва шикам пањн буда, болњои шиноварї ба њам
пайваста сатњи васеъро гирифтаанд. Сўрохињои ѓалсама дар ќисми
поёни тана љойгир шудаанд. Боли думии хеле борик доранд. Баъзе

суфрамоњињо, ба монанди суфрамоњии хордум дар болои думашон хори
зањрнок доранд. Танаи суфрамоњии зирењдор бо зирењчањои хордор
пўшида шудааст (расми 19). Дар бањрњои тропикї суфрамоњии барќї
зиндагї мекунад. Онњо аз худ љараёни барќро бо шиддати то 70 Вт људо
мекунанд, ки онро барои мудофиа ва доштани тўъмаи худ истифода
мебаранд. Намояндаи калонтаринашон манта мебошад, ки 6 - 7м дарозї
ва 2,5т вазн дорад.

Суфрамоњињо низ ба монанди нањангњо зиндазой буда, аз 3 то 20 -
30 бача мезоянд. Онњо нармбаданњо, моњичањо ва харчангчањоро
мехўранд. Ќариб 17 оила ва 350 намуди суфрамоњињо маълум мебошанд
(расми 21).

Ќатори химерашаклон. Ба ин ќатор моњињои таѓоякии камшумор,
махсусгаштаи обњои чуќур дохил мешаванд (расми 22). Ќисми пеши
танаашон ѓафс буда, ба тарафи дум борику дароз шудааст. Дарозии
танааш аз 60см то ба  2 метр мерасад. Пўсташон луч аст. Ќариб 30 намуди
химерањо дар уќёнусњои Њинд,
Атлантика ва Ором зиндагї мекунанд.

Намояндаи бештар пањншудаи .
химерашаклон химераи аврупої ё ки
гурбаи бањрї ба шумор меравад, ки
дар  чуќурии то 1000м дар бањри
Баренс зиндагї мекунад. Ањамияти
саноатї надоранд. Гўшти химерањо
истеъмол карда намешавад. Равѓане,
ки аз љигари химерањо гирифта
мешавад, дар тиб истифода бурда
мешаванд.

СИНФИ МОЊИЊОИ УСТУХОНДОР

Моњињои устухондор зиёда аз 96 фоизи моњињои замони њозираро
дар бар мегиранд. Беш аз 24 370 намуди онњо маълум мебошанд.
Моњињои устухондор ба 2 гурўњ (зерсинф)-нурболон ё ки моњињои
серустухон ва парраболон, ки моњињои дубањра ва панљаболонро дар
бар мегиранд, таќсим мешавад.

1. Зерсинфи нурболон ё ки моњињои серустухон. Ба ин гурўњи
моњињо зиёда аз 96% моњињои замони њозира мансубанд, ки зиёда аз 40
ќаторро дар бар мегиранд (расми 23). Дар ин моњињо тамоми скелет
устухонї аст. Хорда фаќат дар давраи љанинї инкишоф меёбад. Дар
моњињои болиѓ дар байни муњрањо  боќимондаи хорда дида мешавад.

Ќатори тосмоњињо. Ба ин гурўњи моњињо белуга, стреляд, тосмоњии
русї, белбинии амударёї, сирдарёї ва ѓайра мансубанд. Скелети онњо
аз устухон - таѓояк ва хорда иборат аст. Ѓалсама бо сарпўши ѓалсама
пўшида шудааст. Пуфаки шиноварї дида мешавад. Танаашон бо панљ
ќатор (дуќаторї дар пањлу ва як ќатор дар тахтапушт) пулакчањои
ромбшакли нўгтез пўшида шудааст (расми 24). Ќисми пеши сар
барљастагии каму беш дарозфуќро њосил намудааст. Вазни ин моњињо
аз 3 - 6кг (озодмоњї) то 1000кг (белуга) мешавад. Тосмоњињо асосан дар

Аврупо, Осиё, (Амударё ва Сирдарё ду намуди ин моњї - белбинии
амударёї ва сирдарёї) зиндагї мекунанд. Зиёда аз 20 ќатор ва 420
оила доранд.

Ќаторњои бештар пањншудаи ин моњињо инњо мебошанд:
шўрмоњимонандњо (шўрмоњии атлантикї, сардина, шпрот); озодмоњињо,
(кета, озодмоњии муќаррарї, озодмоњї, сёмга); капурмонандњо (плотва-
љумљумакмоњї, симмоњї, заѓорамоњї, карас); равѓанмоњињо (равѓанмоњї,
невага, пикша); камбаламонандњо (камбала, палтус); мормоњимонандњо
(мормоњии аврупої, барќї, муренњо ва ѓайра). Њамаи намудњои моњињои
серустухон ањамияти калони шикорї ва саноатї доранд. Тухми моњињоро
њамчун маводи хўрокии серѓизо истифода мебаранд. Аз равѓанмоњињо
равѓани табобатї мегиранд, ки ба миќдори зиёд витамин дорад.

2. Зерсинфи парраболон.
Ќатори моњињои дубањра. Ин моњињо ќобилияти аз оксигени дар об

њалшуда ва њавои атмосфера нафас гирифтанро доранд (расми 25).
Дар ин моњињо аз њисоби пуфаки шиноварї шуш пайдо шудааст. То охири
њаёташон дар онњо хорда боќї мемонад.

Дубањрањо моњињои ќадимї ба шумор мераванд. Дар замони њозира
ду оила, як авлод ва се намуди онњо боќї мондаанд. Яке аз онњо
шохдандони австралиягї мебошад. Дарозии вай то 1м мешавад ва дар
кўлу дарёњои хурд, ки растанињои бисёр месабзанд, зиндагї мекунад.

Дар фаслњои хушксол, дар њолати хушк шудани оби обанбору њавзњо
тавассути шуш аз њаво нафас мегирад.

Намояндаи асосии ин моњињо пулакчадори лепидосирени  амрикої
ва африќої мебошад. Онњо 125 то 140 см   дарозї доранд. Баробари
хушк шудани оби обанборњо ба зери лой даромада хоб мекунанд.

Ќатори моњињои панљабол. Њоло фаќат як намуди ин моњињо -
латимерия маълум аст (расми 26). Аввалин маротиба ин моњиро соли
1938 дар соњили Африќои Љанубї дошта буданд. Олимон фикр
мекарданд, ки ин намуди моњињо тамоман мурда рафтаанд. Латимерия
моњии калон буда, дарозиаш то 1,5м, вазнаш то 80кг мерасад. Болњои
латимерия (хусусан болњои љуфт) ба паррањо ё ки кафњои гўштдори бо
пулакчањо пўшидашуда монанд мебошанд. Скелеташон асосан аз таѓояк
иборат аст. Ба монанди дигар моњињои ќадимї дар онњо хорда боќї
мондааст. Пуфаки шиноварї вазифаи шушро иљро мекунад. Сохти скелет
ва болњои шиноварии љуфти панљаболон ба дасту пойи њайвонњои
сутунмуњрадори хушкї хеле монанд аст.

Љадвалро пур кунед:
Синфи моњињои таѓоякдор

Синфи моњињои устухондор

1. Кадом гурўњи моњињо ќадимї ва кадомашон љавонтар ба шумор
    мераванд?
2. Барои чї суфрамоњињо ва камбалањоро ба як гурўњи таснифотї
     дохил намудан мумкин нест?
3. Моњињои таѓоякдор аз устухондор чї фарќ доранд?
4. Тосмоњињо аз дигар моњињои устухондор бо чї фарќ мекунанд?
5. Моњињои дубањра аз дигар моњињо чї фарќ доранд?
6. Моњињои панљабол кадом хусусиятњои ба худ хос доранд?
7.Химерањо аз дигар моњињо чї фарќ доранд?

§8. МОЊИДОРЇ . МУЊОФИЗАТ ВА ЗИЁДКУНИИ ЗАХИРАИ МОЊИЊО

Ањамияти моњињо дар њаёти инсон. Намудњои гуногуни моњињо
сарчашмаи асосии ѓизои инсон ба шумор мераванд. Дар љањон таќрибан
дар 1 сол то 50 млн т. моњї сайд карда мешавад, ки он аз рўйи вазн ба
650 млн сар гов баробар мебошад. Мушакњои моњињо аз моддањои органикї
ва маъданї, ки барои организми инсон заруранд, хеле ѓанї мебошанд. Аз
љигари равѓанмоњї равѓани табобатї гирифта мешавад. Ќисми зиёди
моњињои сайдшуда истеъмол карда мешаванд. Ќисми дигарашон барои
истењсоли орди серѓизо барои фарбењ кардани чорво истифода бурда
мешаванд. Аз партовњои саноати моњї нурї истењсол мекунанд.

Моњињои шикоршаванда. Дар обњои собиќ мамлакатњои Шўравї
зиёда аз 1000 намуди гуногуни моњињо зиндагї мекунанд, ки аз онњо 250
намудашон ањамияти саноатї доранд. Аз њамаи моњињо тосмоњињо,
белугањо, севрюгањо (тосмоњињо), кета ва озодмоњї (озодмоњињо) бештар
арзиши саноатї доранд. Дар байни моњињои шикоршаванда равѓанмоњї,
камбала, палтус, окуни дарёї ањамияти калони саноатї доранд. Аз њама
бештар шўрмоњии уќёнусї, ки ќариб дар њамаи бањрњои шимолу ѓарби

Номгўйи
ќаторњо

Аломатњои асосии
ќатор

Намояндањои
асосии ќатор

Ањамияти
онњо

Номгўйи
ќаторњо

Аломатњои асосии
ќатор

Намояндањои
асосии ќатор

Ањамияти
онњо

Аврупо, бањри Баренс ва уќёнуси Атлантик васеъ пањн шудааст, шикор
карда мешавад.

Шикори моњињо. Моњињои шикоршаванда тавассути киштињои
махсуси моњигирї сайд мешаванд.

Барои мушоњидаи селаи моњињо асбобњои гидроакустикї - эхолотњо
истифода бурда мешаванд. Садоњои бонги изтироби аз тарафи моњињо
баровардашуда бо ин асбоб сабт карда мешаванд ва тавассути
баландгўякњо аз нав хонда мешаванд. Њамаи ин барои њаросидани
моњињо ва ба сўйи тўри моњигирї равон кардани селаи онњо истифода
бурда мешавад. Баъзе намуди моњињо ба равшании чароѓњои нурашон
баланд дар зери об љамъ мешаванд. Равшании баланд аз њама бештар
њангоми шикори килкињо ва сайрањо истифода мешавад.

Муњофизати захирањои моњињо. Захирањои моњињо - бойигарињои
доимии табиї нестанд. Барќароршавии муътадили њарсолаи шумораи
моњињоро ба назар нагирифта, миќдори зиёди моњињоро шикор кардан
мумкин нест. Ба ин ќоида риоя накардан боиси минбаъд ќатъ гардидани
моњидорї мешавад. Ба камшавии саршумори моњињо аз њама бисёртар
ифлосшавии дарёњо, обанборњо, сохтани нерўгоњњои барќї, ки пеши роњи
моњињоро дар давраи афзойиш мегиранд ва бетартиб сайд кардани онњо
таъсири калон мерасонад.

Барои он ки ин њодиса рўй надињад, кайњост, ки барои муњофизат
ва зиёд кардани моњиён чорањои гуногун меандешанд.

«Ќонун  оид  ба муњофизат ва истифодаи оќилонаи олами њайвонот»
ба њамаи ташкилотњои моњигирї, инчунин моњигирони њаваскор пешнињод
шудааст, ки тибќи он бояд ќоидањои муќарраршудаи моњигириро љиддан
риоя кунанд.  Ќонун  усул ва мавсими моњигириро муайян кардааст.
Чашмакњои тўри моњигирї бояд аз андозаи муайян хурд набошанд, то
ки ба онњо фаќат моњињои болиѓ афтанд. Бо моддањои тарканда бењуш
кардани моњиён ќатъиян манъ аст, зеро дар ин њол миќдори баѓоят зиёди
моњиёни тамоми синну солу зот бењуда нобуд мешаванд. Ба сохтмони
иншоотњои софкорие, ки бинобар рехтани оби ифлоси партовњои
фабрикаву заводњо ба дарё, кўлњо ва бањрњо манъ мешаванд, диќќати
бештар дода мешавад.

Дар љойњое, ки дарёњо дарѓоти нерўгоњњои обии барќї доранд, барои
моњињои думакона роњњои дарёии махсуси давродаврии серзина
месозанд. Масалан, озодмоњї дар шароити табиї низ аз остонањои
сангин мегузарад, бинобар ин, вай ба осонї аз каналњои сементї, ки об
зина ба зина љорї мешавад, боло меравад. Барои тосмоњиён асбобњои
махсуси механикии лифтмонанд - моњибардорак месозанд.

Парвариши сунъї ва муътодшавии (акклиматизатсия) моњињо.
Дар шароити табиї тухм, кирмина ва моњичањо аз таъсири омилњои
гуногун хеле бисёр нобуд мешаванд. Бинобар ин, барои зиёд кардани

шумораи фардњои моњињои нодири сайдшаванда онњоро дар заводњои
махсуси моњипарварї парвариш мекунанд. Дар чунин заводњо
бордоркунии сунъии тухмњо ва парвариши кирминањо то ба њолати
моњичањо гузаштани онњо ташкил карда мешавад.

Бо маќсади бордоркунии сунъї аз моњињои модина бо роњи оњиста
фишурдан тухмашро ба зарфи махсус холї мекунанд. Ба болои он моеи
махсусро, ки аз љинси нарина гирифта шуда буд, андохта ба миќдори
муайяни об омехта мекунанд. Ин усули бордоркунии сунъї - бордоркунии
хушк ном гирифтааст, ки бори аввал дар соли 1857 аз тарафи моњипарвари
рус В.П. Врасский пешнињод шудааст. Тухмњои ба таври сунъї бордор
кардашударо ба њавзњои махсус, ки барои инкишофи тухм шароити
мусоид доранд, љойгир мекунанд (расми 27а). Кирминањое, ки аз тухм
баромадаанд, ба њавзњои дигари махсус гузаронида мешаванд.

Бо маќсади мутобиќат пайдо кардани моњињо дар солњои охир бисёр
корњо ба сомон расонида шудаанд. Яъне моњињо ба обанборњое
гузаронида шудаанд, ки то њозир онњо дар он љо зиндагї намекарданд.
Ба Тољикистон низ солњои охир намудњои гуногуни моњињо оварда шуда
буданд. Дар соли 1930 бо маќсади мубориза бо кирминањои хомўшаки
табларза (малярия) ба дарёњои водињои Вахш ва Кофарнињон моњии
зиндазойи гамбузия оварда шуда буд, ки њоло яке аз моњии сершумор
мебошад. Дар дарёњои Сир ва Аму дар њудуди љумњурии мо моњии
дарандаи морсар пайдо шуд.

Онњоро њамроњи моњињои шикорї (белбинии муќаррарї ва ало,
инчунин, амури сафед) тасодуфан аз Шарќи Дур оварда буданд. Њоло
морсар яке аз моњињои сершумори дарандаи Осиёи Марказї ба њисоб
меравад. Бо маќсади баланд бардоштани мањсулоти моњигї ба
обанборњои Фарњод ва Ќайроќум заѓорамоњињо оварда шуда буданд.
Њоло онњо ба шароити нав наѓз мутобиќ шудаанд ва сайд карда
мешаванд.

Муътодшавии моњињо бо иљозати идорањои махсус дар амал љорї

карда мешавад, зеро њамроњи моњињо кирмњои муфтхўр ва дигар
касалињои зараррасон сироят пайдо карда метавонанд. Ба ѓайр аз ин,
моњињои ба шароити нав гузаронидашуда мумкин аст бо суръати баланд
афзойиш карда, ба намудњои дигари моњињои муќимии обанбор зарар
расонанд. Аз ин рў, дар ин кор љиддї муносибат бояд кард.

1. Моњињо дар њаёти одам ва табиат чї ањамият доранд?
2. Кадом намудњои моњињои шикоршавандаро медонед?
3. Моњиро чї тавр шикор мекунанд?
4. Барои муњофизати захираи моњињо кадом чорањо андешида
     мешаванд?
5. Бо кадом маќсад моњињоро парвариш мекунанд?
6. Бордоркунии сунъии моњињо чї тавр гузаронида мешавад?
7. Шумо кадом моњињои шикоршавандаи мањалли худро медонед?
     Номњо ва хусусиятњои онњоро ба дафтаратон нависед.

§9. ПАРВАРИШИ МОЊИЊО ДАР КЎЛ  ВА ЊАВЗЊО

Намудњои моњињое, ки дар кўл ва њавзњо зиёд карда мешаванд.
Дар Тољикистон обанборњои сунъї ва табиї хеле бисёранд. Дар ин кўлу
обанборњо хољагињои моњипарварї ташкил карда шудаанд, ки онњо ба
парвариши моњињои навъњои капур, пањнпешонї, амури сафед, гулмоњї
ва ѓайра машѓуланд.

Аз њама бештар дар њавзњои сунъї моњии капур парвариш карда
мешавад. Капур аз заѓорамоњии ёбої ба вуљуд оварда шудааст. Ин моњї
нисбат ба авлоди ёбоиаш хуштамъ ва серравѓан мебошад. Вай сернасл
аст. Дар давраи афзойиш як моњии модина то 500 њазор тухм мегузорад.
Тез калон шуда, дар соли 3-юми њаёташ вазни он ба 1,5кг мерасад.
Растанињо ва бесутунмуњрањои обиро мехўрад.

Якчанд зоти нави капур маълум мебошад. Дар хољагињои
моњипарварї аз њама бештар капур, ялаќќосї, пулакчадор ва луч
парвариш карда мешаванд.

Капур моњии гармидўст мебошад, бинобар ин, дар хољагињои
моњипарварии ќисми љануби љумњуриамон парвариш карда мешавад. Дар
Љумњурии Тољикистон ба парвариши моњињо диќќати махсус дода
мешавад. Дар водињои дарёњои калон (Панљ, Вахш, Кофарнињон,
Зарафшон ва Сир) хољагињои моњидории Чубек, Љиликўл, Панљакент ва
Ќайроќќум ташкил карда шудаанд. Ба ѓайр аз ин дар соњили дарёи
Кофарнињон дар Тољикистон заводи моњипарварї сохта шудааст, ки ба
парвариши сунъии зоти гулмоњии пурќимати шикорї машѓул аст.

Кори лаборатории №1.
Мавзўъ: Омўзиши сохти берунї ва хусусиятњои њаракати моњињо.
Таљњизот: моњии зинда дар зарфи шишагии оби тоза, аквариум бо

моњичањо, пурбин ва микроскоп њалќачаи пластмассї барои хўрокдињї,
хўроки моњї, найча ва чўбчаи шишагї, пулакчаи заѓорамоњї ва ѓайра.

Рафти амалиёт:
 1. Шакли бадани моњиро муќоиса кунед ва шарњ дињед, ки чунин

шакли бадан дар њаёти моњињо чї ањамият дорад? Ба ранги тахтапушт,
пањлу ва шиками моњї диќќат дињед ва ањамияти онњоро гўед. Аз рўйи
намуди берунї муайян кунед, ки бадани моњї ба чанд ќисм таќсим
мешавад. Моњї сари худро ба тарафи чап ва рост гардонда метавонад?
Хулосаатон чист?
 2. Болњои љуфт ва тоќи моњиро ёбед. Миќдори онњо чї ќадар аст

ва дар куљо љойгир шудаанд? Номњои онњоро муайян кунед.
 3. Ба шинокунии моњї диќќат дињед, кадом узв дар њаракати он

бештар иштирок мекунад. Дар њолати оромї, дар ваќти ба боло ва поён
њаракат кардан кадом болњояш њаракат мекунанд.
 4. Муайян кунед, ки танаи моњї бо чї пўшонида шудааст.
 Пулакча чї тавр љойгир шудааст? Онњо якхелаанд? Пулакчањо ва

љойгиршавии онњо дар њаёти моњї чї ањамият доранд?
 5. Якто пулакчаи моњиро гирифта бо оби тоза шўед, бо дока пок

кунед ва аввал дар зери пурбин ва баъд дар зери микроскоп бинед.
Чиро мушоњида кардед? Ба дафтаратон ќайд кунед.
 6. Њаракати сарпўши ѓалсамањо ва дањони моњиро аз пањлу ва

боло мушоњида кунед. Мушоњида кунед, ки оё њаракати дањон ва сарпўши
ѓалсамањо ба њамдигар алоќа доранд? Дар њаёти моњї чї ањамият
доранд, хулоса бароред.
 7. Ба рўйи об њалќаи пластмассии хўрокдињиро партофта, ба

дохили он хўрок гузоред. Моњї хўрокро чї тавр мегирад? Ба девори
зарфи моњидошта бо чўбчаи шишагї занед. Ангушти худро ба назди
моњии дар аквариум буда наздик баред ва ба тезї гиред. Ба таъсири ин
барангезанда моњї чї тавр љавоб мегардонад?
 8. Ба ќисми сари моњї диќќат дињед. Чашмњо чї тавр љойгир

шудаанд? Як  љуфт сўрохии биниро ёбед. Тавассути пурбин хати
пањлуиро дар ду пањлуи моњї ёфта, ба сўрохие, ки ба узви хати пањлуї
кушода мешавад, диќќат дињед.
 9. Расми моњиро ба дафтаратон кашида, узвњои бадани онро ишора

кунед. Оид ба мутобиќати моњї ба муњити обї хулоса бароред ва дар
дафтаратон нависед.

Кори лаборатории №2.
Мавзўъ: Омўзиши мавќеи узвњои дохилии моњї аз рўйи

препарати (мустањзар)-и тар.
Таљњизот: коллексияи моњї, препарати тари моњии чокшуда, пурбин,

моњии нав чокшуда, микроскоп ва ѓайра.
Рафти амалиёт:
 Моњии чокшударо мушоњида кунед. Бо ёрии расмњои китоби дарсї

узвњои њозима (сурхрўда, меъда, рўдањо)-ро ёбед.
 Ѓалсамањоро ёбед, мавќеъ ва вазифаи онњоро муайян кунед, онњо

ба кадом системаи узвњо мансубанд.
 Муќоиса кунед, ки љигар намоён аст ё не. Агар намоён бошад,

мавќеи онро муайян кунед.
 Пуфаки шиновариро ёбед. Чї хел шакл дорад ва дар кадом ќисми

ковокии бадан љойгир шудааст?
 Узвњои афзойиши моњиро ёбед. Муайян кунед, ки шумо кадом

љинси моњиро мушоњида карда истодаед. Мавќеи тухмдон ва наслдонро
муайян кунед.

 Аз моњии чокшуда гурдањоро ёбед, љойи онњоро дар ковокии бадан
муайян кунед. Онњо чї шакл доранд?

 Муайян кунед, ки дил дар кадом ќисми ковокии бадан љойгир
аст. Чї шакл ва андоза дорад? Рагњои хунгузари аз дил баромадаро
ёбед. Ба сохти пиёзаки шоњраг диќќат дињед.

 Системањои узвњои ковокии баданро ёбед ва онњоро номбар кунед.

Љадвали зеринро тартиб дињед. Узвњои асосї, вазифањо ва
мансубияти онњоро ба системаи узвњо муайян кунед:

Системањои узвњо      Номгўйи узвњо          Вазифањои онњо

Дар хољагии номбурда ѓурримоњї, заѓорамоњї, амури сафед,
лаќќамоњии туркистонї, шўрмоњии тибетї, мўйлабмоњї, гулмоњї, зотњои
капур ва ѓайрањо парвариш карда мешаванд.

Парвариши капур дар њавзњои хољагї. Хољагии моњипарварии
њавзї пурра ва нопурра мешавад. Дар хољагии њавзии нопурра фаќат
њавзњои фарбењкунї мављуданд. Дар ин њавзњо аввал капурњои яксола
сар дода мешаванд ва тирамоњ онњоро сайд мекунанд.

Хољагињои њавзии пурра аз њавзњои зимистонгузаронї, афзойишї,
сабзишкунї ва фарбењшавї иборатанд (расми 27б).

Њавзњои зимистонгузаронї чуќур мешаванд. Дар онњо моњињои барои
зиёдкунї муќарраргардида зимистонро мегузаронанд. Дар њавзи дигар
бошад, моњињои аз тухми тобистонаи гузашта гирифташуда зимистонро
мегузаронанд. Њавзњои афзойишкунї (тухмгузорї) чуќур нестанд ва аз
растанињо ѓанї мебошанд. Пас аз 7-10 шабонарўз, баъди пайдошавии
кирмина обро сар медињанд. Дар њавзњои сабзишкунї моњињо тамоми
тобистон зиндагї мекунанд ва њайвонњои майда харчангшаклон - сиклоп
ва дафнияњоро мехўранд. Ба ин њавз пору андохта мешавад. Дар њавзи
сабзишкунї вазни моњичањои соли якум ба 50 - 60г мерасад.

1. Кадом моњињо дар кўл ва њавзњо парвариш карда мешаванд?
2. Моњии капур аз дигар моњињо чї фарќ дорад?
3. Шумо кадом хољагии моњидориро дар Тољикистон медонед?
4. Дар ин хољагињо кадом намуди моњињо парвариш карда мешаванд?
5. Сохтори хољагии моњипарварии њавзї чї гуна аст?  Шарњ дињед.

Дар хољагињои моњипарварии мањалли зисти шумо кадом намуди
моњињо парвариш карда мешаванд? Онњоро муайян кунед ва дар
дафтаратон оид ба хусусиятњои биологии онњо муфассал маълумот
дињед.

Моњињо њайвонњои муњрадори обї буда, ба муњити обї мутобиќ
шудаанд. Тавассути ѓалсама нафас мекашанд. Скелеташон аз
бофтаи тоѓояк ва устухон иборат аст. Дили духонагї ва гардиши
хуни сарбаста доранд. Дили онњо фаќат хуни варидиро дар бар
мегирад. Маѓзи сар аз 5 ќисм иборат мебошад. Болњои шиноварии
тоќ ва љуфт доранд. Хати пањлуї ташаккул ёфтааст.

Номњои моњињои зеринро номбар кунед. Онњо ба кадом гурўњњои
таснифотї дохил мешаванд. Номњои онњоро аз рўйи таснифот ба
дафтаратон нависед.

Оё шумо медонед?
Дар моњи декабри соли 1933, дар гулўгоњњои Мозамбики соњили

љануби шарќии Африќо моњигирон дар чуќурии 80 м моњии ѓайриодиро,
ки 1,5м дарозї дошт, ба даст оварданд. Болњои шиноварии синагї ва
шикамашон ѓайримуќаррарї буд, яъне онњо гўштї буда, шаклан ба кафи
даст ё ки парра монанд буданд. Чунин боли шиноварї то њол дар ягон
намуди моњї аз тарафи моњигирон мушоњида нашуда буд. Ин моњии
аљибро ба яке аз осорхонањои мањаллї супориданд, вале аз сабаби
набудани моеъњои махсус онро ба сифати коллексия дар шакли хўса
нигоњ доштанд.

Ин бозёфти моњии ѓайриодї бисёр олимон-ихтиологњо ва
полеонтологњоро ба њайрат овард. Ба фикри онњо ин моњї набояд дар
айни замон вуљуд дошта бошад. Ин моњињо аввал дар оби ширин ва
баъдтар дар оби бањрњо зиндагї мекарданд ва дар даврањои хеле ќадим,
таќрибан 60 - 70млн сол ќабл нест шуда буданд. Вуљуд доштани онњоро
боќимондањои моњињои панљаболи ќадим, ки дар ќабатњои гуногуни замин
ёфт шудаанд, исбот мекунанд.

Моњии дошташуда ба номи сарпарасти осорхонаи Ист-Лондон- мисс
Латимер - Латимерия номида шуд. Баъди шикори аввалин моњии
Латимерия моњигирон, олимон барои ёфтани дигар фардњои ин моњии
аљиб камар бастанд. Бо ин маќсад экспедитсияњои гуногун ташкил карда
шуд.  Дар байни омма вараќањо, эълонњо ва расмњои ин моњї пањн карда
шуданд. Барои шахсе, ки ин моњиро дошта меоварад, мукофоти калони
пулї пешнињод карда шуда буд, лекин солњои тўлонї ин моњї дигар ба
тўри ягон моњигир наафтод.

Чордањ сол сипарї гашт. Моњи декабри соли 1952 дар љойи аввалин
маротиба дошташуда дар масофаи 200м аз соњил яке аз моњигирони
мањаллї бо шасти худ як моњии калонеро дошт. Моњигир моњии
шикоркардаи худро ба табъи хуш ба бозор овард. Яке аз савдогарон
расми ин моњиро, ки пештар дар вараќањо тасвир шуда буд, зуд шинохт
ва ба латимерия будани ин моњї бовар њосил намуд. Моњиро ба шахсони

масъул супориданд ва онро њамон замон чок карда ба дохили мањлули
формалин гузоштанд.

Дар замони њозира, асосан дар гирду атрофи љазирањои Камар дањњо
фардњои дигари ин моњии хеле нодир - латимерия дошта шудааст. Дар
байни тосмоњињо аз њама намудњои калонтарин калугаи Шарќи Дур аз
њавзаи Амур ва белугаи аврупої, ки дар бањрњои Каспий, Сиёњ зиндагї
мекунанд, ба шумор мераванд. Андозаи танаашон то 4м вазнашон то
1000кг мебошад. Моњињои модина то 9 њазор тухм мегузоранд. Дар синни
16 - 18 солагї ба балоѓат мерасанд. Ин моњињо то 100 сол умр мебинанд.
Намояндаи хурдтарини тосмоњињо белбинии амударёї ва сирдарёї
мебошад, ки то 1кг вазн дошта, хеле болаззатанд.

Нањанги китшакл то 11 метр дарозї дорад, вазнаш то 43 тонна
мешавад. То 70 сол умр мебинад (расми 28).

СИНФИ ОБХОКИЊО

Обхокињо њайвоноти сутунмуњрадор мебошанд, ки њам ба муњити
њаёти обї ва њам рўйи замин мутобиќат пайдо намудаанд. Ба аксарияти
онњо ба се ќисм (сар, тана ва пой) људо шудани тана ва мављуд будани
ду љуфт пойњои панљангушта хос мебошад. Њайвоноти болиѓ дар рўйи
Замин тавассути шуш аз оксигени њаво ва дар муњити обї ба воситаи
пўст ва аз оксигени дар об њалшуда нафас мегиранд. Дар давраи
кирминагї (кафлесакї), ки дар муњити обї мегузарад, тавассути ѓалсама
нафас мегиранд. Дили сехонагї ва ду доираи гардиши хун доранд.
Њарорати баданашон доимї нест ва ба њарорати муњит вобаста аст. Дар

замони њозира 4565 намуди обхокињо ба мо маълум мебошанд, ки онњо
ба  ду зерсинф (муњратунукњо ва муњракамонњо) ва 3 ќатор - думдорон,
бепойњо ва бедумон људо карда мешаванд. Ба 25-30 оила људо мешаванд.
Дар њудуди Тољикистон се намуди обхокињо - ќурбоќќаи њавзї, ѓуки сабз
ва ѓуки љанубї зиндагї мекунанд.

§10. МУЊИТИ ЗИСТ, ХУСУСИЯТЊОИ  БЕРУНЇ,
СКЕЛЕТ ВА МУШАКЊОИ ОБХОКИЊО

Муњити зисти обхокињо. Обхокињо, одатан, дар обанборњо ва кўлњои
оби ширин ва гирду атрофи онњо зиндагї мекунанд. Дар ин муњити зист
бештар ќурбоќќаи њавзї ва кўлї зиндагї мекунанд. Онњо њайвонњои
бесутунмуњраи гуногунро мехўранд. Дар ваќти тањдиди хатар худро ба
об партофта аз душманон пинњон мешаванд. Дар љўйњо ва кўлњои хурди
даштњо, љангалњои пањнбарг жерлянкањо вомехўранд. Аввалњои бањор ва
тобистон дар обанборњои хурди љоринашаванда тритонњо зиндагї мекунанд
(расми 29).

Дар дигар фаслњои сол онњоро дар љангалњои омехта, боѓњо ва
дарахтзорњо вохўрдан мумкин аст. Дар обанборњо тритонњо њам рўзона
ва њам шабона фаъол мебошанд. Дар хушкї онњо рўзона дар паноњгоњњои
гуногун пинњон мешаванд. Баъзе намуди обхокињо масалан, ќурбоќќањои
алафї ва фукборик ва ѓукњои муќаррарї, сабз ва хокистарранг аз обанбору
кўлњо дуртар зиндагї мекунанд.

Рўзона онњо ба њар хел таркишњои замин пинњон мешаванд ва фаќат
шабона ба шикор мебароянд. Лекин дар давраи афзойиш дар обанборњо

зиндагї мекунанд. Њамаи обхокињо дар фасли гарми сол фаъол
мебошанд. Баробари то 4°С паст фаромадани њарорати муњити зист, онњо
ба хоби зимистона мераванд.

Сохти берунии обхокињо. Танаи
обхокињо кўтоњ, пањн, бедум (ќурбоќќа,
ѓукњо ва жерлянкањо) ё ки дароз ва
думдор (тритонњо) мешавад. Дар пўсти
луч ва тунуки обхокињо ѓадудњои бисёр
љойгир шудаанд, ки аз худашон луобњои
махсус људо мекунанд. Тавассути луоби
ѓадудњо дар болои пўсташон пардаи моеи
луобї ба вуљуд меояд, ки дар он оксигени
њаво њал мешавад ва нафасгирии пўстї
ба амал меояд (расми 30).

Баъзе ѓадудњои пўстї аз худашон
луоби махсус људо мекунанд, ки пўстро
аз бактерияњо ва замбўруѓњои зараровар
муњофизат мекунанд. Дар баъзе намудњои обхокињо, масалан, ѓукњо ва
тритонњо дар пўсташон ѓадудњои зањрбарор љойгир шудаанд, ки онњоро
аз душманони табииашон муњофизат мекунанд.

Дар сари обхокињо як љуфт чашми барљаста ва як љуфт сўрохии бинї
дида мешавад, ки онњо дар ќисми болои сар љойгир шудаанд. Бинобар ин
онњо аз об сари худро каме берун бароварда озодона нафас мегиранд ва
гирду атрофро хуб дида метавонанд. Чашми обхокињо аз чашми моњињо
бо доштани пилкњои пардамонанди њаракаткунандаи чашм (болої ва
поёнї) фарќ мекунад. Пилкњо чашмро аз ифлосшавї њифз карда, доиман
намнок нигоњ медоранд.

Дар  ќафои чашми ќурбоќќањо, ѓукњо ва дигар обхокињои бедум пардаи
наќорагии гўш љойгир шудааст, ки ковокии гўши миёнаро аз муњити беруна
људо мекунад (расми 31).

Бисёр обхокињо ду љуфт пой доранд. Дар обхокињои бедум пойњои
аќиб нисбатан боќувват ва дарозтар мебошанд, ки тавассути онњо љањида
роњ мегарданд. Дар байни панљањои пойи аќиб пардањои шиноварї ба
вуљуд омадаанд, ки бо он шино мекунанд (расми 31).

Хусусиятњои скелети обхокињо. Скелети обхокињо аз скелети сар,
тана ва пойњо иборат аст. Скелети сар нисбат ба скелети сари моњињо
аз миќдори ками устухонњо таркиб ёфта, сутунмуњраи обхокињо нисбат
ба сутунмуњраи моњињо аз сабаби њайвони нимхушкї буданашон ба
ќисмњои бисёр људо шудааст. Яъне аз ќисмњои гардан, тана, чорбанд ва
дум иборат мебошад (расми 32).

Ќисми гардан дар обхокињо аз як муњра иборат буда, ба косахонаи
сар пайваст шудааст. Миќдори муњрањои тана гуногун аст. Дар баъзе
намудњои тритонњо бо муњрањои тана ќабурѓањои сустинкишофёфта
пайваст шудаанд.

Ќисми чорбанд дар бисёр обхокињо аз як муњра иборат аст. Ќисми
дум дар бедумон камтар аст, яъне муњрањо ба якдигар часпида як
устухонро ба вуљуд овардаанд. Дар обхокињои думдор ќисми дум аз
якчанд муњрањо таркиб ёфтааст.

Пойњои љуфт. Пойњои љуфти обхокињо аз болњои љуфти моњињо
тамоман фарќ мекунанд. Пойњои обхокињо аз
фишангњои бисёраъзо ва мушакњои њаќиќї
иборатанд ва пеши сина вазифањои
мураккабро иљро мекунанд.

Скелети пойњои пеш аз устухонњои бозу,
соиду панља ва пойи аќиб аз устухонњои рон,
соќ ва кафи пой таркиб ёфтааст. Барои пойњои
пеш чанбари китф, ки аз устухонњои љуфти
калидак, белча (шона) иборат аст, њамчун такя
хизмат мекунад (расмњои 32 ва 33).

Ба чанбари пойњои пеш устухони тўш
пайваст шудааст. Барои пойњои аќиб чанбари
ќисми таѓояки тўш устухонњои кос, ки бо
устухони дум пайваст (расми 33) аст, њамчун
такягоњ хизмат мекунад.

Мушакњои обхокињо. Системаи мушакњои обхокињо нисбат ба
моњињо мураккабтар аст. Бедумон мушакњои пойи тараќќикарда доранд,
ки тавассути онњо ба устухонњо пайваст шуда, њаракатро таъмин
мекунанд. Дар обхокињои думдор бошад, аз њама бештар мушакњои дум
тараќќї кардаанд.

1. Кадом њайвонњоро обхокињо меноманд?
2. Барои чї обхокињо дар рўйи Замин васеъ пањн нашудаанд ва ин
     ба кадом омили муњит вобаста аст?
3. Мутобиќшавии ќурбоќќа ба њаёти хушкї дар чї ифода ёфтааст?
4. Аз рўйи сохти берунї ќурбоќќа аз моњї бо чї фарќ мекунад?
5. Мутобиќшавии ќурбоќќа ба шароити обї дар чї ифода ёфтааст?
6. Пўсти обхокињо кадом вазифаро иљро мекунад?
7. Монандї ва фарќи сохти скелети ќурбоќќа ва моњиро гўед?

Муайян кунед, ки дар мањалли зисти шумо кадом намуди
обхокињо зиндагї мекунанд. Ќурбоќќаи њавзї ё ѓуки сабзро, ки дар
сарзамини Тољикистон васеъ пањн шудааст, дошта дар зарфи шишагї
љойгир кунед ва рафтору аломатњои берунии онро бо диќќат мушоњида
карда, баъд онро ба даруни оби тоси калон андозед ва њаракати
онро дар об муайян кунед. Њамаи мушоњидањои худро дар дафтаратон
нависед. Ќурбоќќаи доштаатонро ба љойи зисташ дар табиат сар
дињед.

§11. УЗВЊОИ КОВОКИИ ТАНА ВА СИСТЕМАИ АСАБИ ОБХОКИЊО

Системаи њозимаи обхокињо ба сохти њозимаи моњињо монанд аст.
Вай низ аз ковокии дањон, гулў, сурхрўда, меъда ва рўда иборат аст
(расмњои 34 ва 35). Гулўи обхокињо сўрохињои ѓалсама надорад. Дар
онњо меъда бештар тараќќї кардааст, аз рўдањо рўдаи борик ва ѓафс
наѓз инкишоф ёфтааст. Ба ќисми
пеши рўдаи борик, рўдаи
дувоздањангушта, маљрои
ѓадудњои љигар бо талха ва
ѓадуди зери меъда кушода
мешаванд. Дар рўдаи борик
њазмшавии охирин ба амал
омада, маводи ѓизої ба хун
љаббида мешавад. Рўдаи ѓафс ба
рўдаи рост кушода мешавад ва
ба ќисми васеъшудаи он, ки

маќъад ном дорад, мепайван-
дад. Ба пуфаки пешоб,
найчањои пешобгузар ва
найчањои тухмгузар (дар
љинсњои модина) мепайван-
дад  (расмњои 34 ва 35).

Системаи нафасгирї.
Бисёр обхокињо тавассути
шуш ва пўст нафас мегиранд.
Шуш ба халтаи дарозрўя
монанд буда, дар деворњои
ёзандааш мўйрагњои шохрон-
даи хун љойгир шудаанд. Њаво
ба шуш тавассути боло
бардоштан ва поён фаровар-
дани  мушаки љоѓи поён
(манањ) дохил мешавад ва
берун мебарояд. Дар баробари
поён кардани мушаки ковокии дањон њаљми он калон шуда, аз сўрохии
бинї њаво дохил мешавад. Ваќте ки мушаки љоѓи поён боло бардошта
мешавад, сўрохии бинї  мањкам шуда, њаво тавассути нойи нафасгирї
ба шуш тела дода мешавад. Дар шушњо мубодилаи газњо ба амал меояд:
оксигени њаво ба мўйрагњои шуш дохил
мешавад, гази дуоксиди карбон аз хун
ба њаво мегузарад ва берун бароварда
мешавад (расми 36а).

Шуши обхокињо суст тараќќї
кардааст ва мукаммал нест, яъне сатњи
дохилиашон, ки ба њаво наздик аст, кам
мебошад (расми 36б). Мубодилаи
иловагии газњо тавассути пўсти тар
мегузарад. Нафасгирии пўстї дар
обхокињо њангоми дар ќаъри об будан
(хоби зимистона ва тањдиди хатар)
ањамияти калон дорад.

Нафасгирии шушї ва пўстї дар
обхокињо гуногун тараќќї кардааст.
Намояндањое, ки дар об ќисми зиёди
њаёти худро мегузаронанд, шушњои
суст тараќќикарда доранд. Нафасгирии
пўстї дар онњо бартарї дорад. Дар
обхокињое, ки аз обанборњо дуртар

зиндагї мекунанд, баръакс шуш хуб инкишоф ёфта, нафасгирии пўстї
суст аст. Кирминањои обхокињо бошад, фаќат тавассути ѓалсамањо
нафас мегиранд.

Дар баъзе обхокињо ѓалсамањо то охири умрашон боќї мемонанд.
Системаи ихрољ. Ин вазифаро дар обхокињо як љуфт гурдањои

дарозрўяи сурхи сиёњтоб, ки дар ду тарафи сутунмуњра љойгир шудаанд,
иљро мекунанд. Аз њар як гурда найчаи пешобгузар баромада ба маќъад
ва пуфаки пешоб кушода мешавад. Маводи барои организм зарур набуда
аз хун тавассути гурдањо људо гардида, бо найчаи пешобгузар дар пуфаки
пешоб љамъ мешавад. Баъди пур шудани пуфаки пешоб он ба маќъад
ва аз он ба берун партофта мешавад (расми 37).

Мубодилаи моддањо. Суст инкишоф ёфтани шуш, гардиши хун бо
хуни омехта имконияти ба организм дохилшавии оксигенро мањдуд
мекунад. Аз ин сабаб, раванди оксидшавї дар бофтањо суст мегузарад
ва нерўи биологї њам дар системаи узвњо кам њосил мешавад. Бинобар
ин, њарорати бадани обхокињо доимї нест ва ба њарорати муњити зист
вобаста мебошад. Обхокињо ба њайвоноти сардхун мансуб мебошанд.

Системаи гардиши хун. Аз сабаби ба вуљуд омадани шуш системаи
гардиши хуни обхокињо нисбат ба моњињо сохти мураккабтар дорад
(расми 38). Дили обхокињо сехонагї аст: ду дањлез ва меъдачаи дил.
Хун аз тамоми узвњо дар рагњои варидї (венањо) љамъ шуда, ба дањлези
рости дил мерезад, ки дар он миќдори дуоксиди карбон ва маводи ѓизої
зиёд мебошад. Ба дањлези чапи дил аз шуш хуни аз оксиген бой мерезад.

Дар баробари кашиш хўрдани дањлезњои дил хун ба меъдачаи дил
тела дода мешавад. Аз тарафи чапи меъдачаи дил шоњраг мебарояд ва
ба шохањо таќсим шуда, хунро ба тамоми узвњо мебарорад, ки ин доираи

калони гардиши хун номида мешавад. Хуни варидї, ки миќдори кам
оксиген дорад ва аз дуоксиди карбон бой аст, аз тарафи рости меъдачаи
дил тавассути шарёни шуш ба шушњо ва пўст меравад ва дар шушу
пўст аз оксиген бой шуда, ба дањлези чапи дил мерезад, ки ин гардиши
хурди хун номида мешавад. Њамин тариќ дар обхокињо гардиши хун чун
моњињо якто набуда, балки ду даври гардиши хун - калон ва хурд ба
вуљуд омадааст.

Системаи асаб. Дар обхокињо низ ба монанди моњињо системаи асаб
аз маѓзи сар, њароммаѓз ва торњои асаби аз он баромада иборат аст.
Маѓзи сар айнан аз њамон ќисмњо таркиб ёфтааст. Лекин дар обхокињо
майнаи пеш наѓз инкишоф ёфтааст ва баръакси моњињо маѓзча, ки
вазифаи мувозинатро иљро мекард ва ба њайвоноти хушкигард он ќадар
зарур нест, инкишоф наёфтааст (расми 39).

Дар рафтори обхокињо рефлексњои ѓайришартї бартарї доранд,
рефлексњои шартї дар баробари дуру дароз ба њам пайвастани
барангезандањои ѓайришартї ва шартї ба амал меоянд.

1. Системаи узвњои њозимаи моњињо ва обхокињо аз рўйи чї монандї
    доранд?
2. Барои чї обхокињо аз њавои атмосфера нафас гирифта
     метавонанд?
3. Чаро ќурбоќќа дар зери об муддати зиёд меистад, вале нафасгир
     намешавад?
4 Гардиши хуни обхокињо аз моњињо чї тавр фарќ мекунад?
5. Барои чї дар обхокињо даври дуюми гардиши хун ба вуљуд
    омадааст?
6. Системаи асаби обхокињо аз моњињо чї фарќ дорад?
7. Барои чї мубодилаи моддањо дар обхокињо суст давом мекунад?

Аз рўйи расми 38 муайян кунед, ки дар доираи гардиши хуни
хурд ва калон, хун кадом роњњоро тай мекунад. Сохти дил, рагњои
хунгард ва гардиши хунро дар дафтаратон кашед.

§12. АФЗОЙИШ, ИНКИШОФ ВА ПАЙДОИШИ ОБХОКИЊО

Узвњои афзойиши обхокињо. Обхокињо њайвонњои људољинса
мебошанд. Узвњои афзойиши обхокињо ва моњињо аз рўйи сохт айнан
ба њамдигар монанданд. Тухмдони љинси модина ва наслдони нарина
дар ковокии тана љойгир шудаанд (расми 37).

Ваќт, љойи афзойиш ва инкишоф. Баъди хоби зимистона,
аввали бањор аксарияти намудњои обхокињо дар обњои ширини
њавзњову кўлњо љамъ мешаванд. Дар ин ваќт одатан ќурбоќќањои
нарина бо садои баланд овоз мебароранд. Онњо дар давраи афзойиш
љуфт - љуфт зиндагї мекунанд. Љинсњои модина ба об тухм (икра)
мегузоранд, ки ба тухми моњї хеле монанд аст. Баъзе намудњояшон
(ќурбоќќаи сиёњтоб, ѓукњо, ќурбоќќаи њавзї) тухми худро дар љойњои
на он ќадар чуќур ва гарми соњили обанборњо ва кўлњо мегузоранд.
Ќурбоќќањои сабз тухми худро дар љойњои чуќуртар байни обсабзњо
мегузоранд.

Дар ќурбоќќањо тухмњо (икрањо) дар шакли лўндањои калон ба
њамдигар мечаспанд, тухми ѓукњо бошад, шакли банди дарозро дорад.
Тритонњо тухми худро дар шакли тоќа дар болои баргу пояи
растанињои обї мегузоранд.

Бордоршавии тухм дар аксарияти обхокињо берунї аст. Љинси
нарина ба об моеъро хориљ мекунад, ки дар он нутфањо љойгир
шудаанд. Бордоршавии тухм дар об мегузарад. Баъди бордоршавї
дар тухм љанин инкишоф меёбад. Тухми обхокињо бо пардаи ѓафси

шаффоф пўшида шудааст, ки дар дохили он тухм аён аст. Ќабати
парда тухмро аз таъсироти беруна ва ба њамдигар наздикшавї нигоњ
дошта, дохилшавии оксигенро таъмин мекунад. Ба ѓайр аз ин, пардаи
тухм њамчун булўр (линза) барои љамъ шудани гармии нури офтоб дар
тухми инкишофёфтаистода  мусоидат мекунад.

Инкишофи обхокињо. Њарорати паст инкишофи љанинро боз
медорад. Баробари баланд шудани њарорати њаво, тухм якчанд
маротиба таќсим шуда ба љанини бисёрњуљайра табдил меёбад. Баъди
як њафта дар ќурбоќќањо ва ѓукњо ва 2 - 3 њафта дар тритонњо аз
тухми инкишофёфта кирмина ё кафлесак мебарояд (расми 40). Аз
рўйи намуди берунї ва тарзи зиндагї кафлесак на ба волидайни худ,
балки ба моњињо монанд мебошад. Вай зоњиран моњичаи думкалонро
ба хотир меорад. Обхокињо ба монанди моњињо тавассути ѓалсамањои
берунї ва баъдтар дохилї нафас мегиранд, дар ду тарафи баданашон
хати пањлуї љойгир шудааст. Дилашон чун моњињо  аз ду хона иборат
аст. Хун дар як доираи гардиш љорї мешавад.

Минбаъд дар кафлесак дањон ва љоѓњои шохин пайдо мешавад,
ки обсабзњо, содатаринњо  ва дигар организмњои хурди обиро мехўрад.
Дар давоми сабзиш ва инкишоф дар кирминаи обхокињо таѓйироти
калон ба вуљуд меоянд: аввал пойњои аќиб, баъдтар пойњои пеш,
нафасгирии ѓалсамагї ба шушї иваз мешавад (кирминањо дар ин давра
тез - тез ба рўйи об мебароянд), дилашон ба 3 - хонагї табдил меёбад,
доираи гардиши хуни дуюм ба вуљуд меояд. Таѓйирот дар намуди
зоњирї низ ба вуљуд меоянд. Масалан, дар кирминаи ќурбоќќањо ва
ѓукњо (кафлесакњо) оњиста - оњиста дум нест мешавад, шакли сар ва
тана таѓйир ёфта, пойњои љуфт ба вуљуд меоянд. Аз ваќти гузоштани
тухм то табдилёбии кирмина ба њайвони болиѓ 2 - 3 моњ мегузарад.
Ќурбоќќа дар соли сеюми њаёт ќобилияти афзойишро пайдо мекунад.

Пайдоиши обхокињо. Алоќаи наздики обхокињо бо об ва дар давраи
аввали инкишофашон ба моњињо монанд будани кирминаи онњо далели
пайдоиши ин њайвонот аз моњињо мебошад. Бозёфтњои љасади обхокињои
мурдарафта, ки ба тритонњо монанд мебошанд, ба ин гувоњї медињад.
Пўсти онњо пулакча доштанд ва устухони косаи сарашон ба косаи сари
моњињои панљабол хеле монанд буд (расми 41) а-б.

Обхокињои ќадим аз рўйи бисёр аломатњояшон ба моњињо монандї
доштанд. Махсусан, аломатњои монандї дар байни обхокињо ва моњињои
панљаболи ќадим мушоњида карда мешавад. Дар њар дуи ин њайвон то
охири њаёташон хорда нигоњ дошта мешавад, дар устухони косахонаи
сар якто сўрохии пешона буд ва пўсташон пулакча дошт.

Обхокињои ќадим аз моњињои панљаболи ќадим 350млн сол ќабл
пайдо шуда буданд. Дар он даврае, ки моњињои панљабол дар њавзњои
оби ширин зиндагї мекарданд, иќлими рўйи Замин хеле гарм буд. Бисёр
њавзњо хурд шуда, дар онњо об гармтар ва оксигени оби онњо торафт
камтар мешуд. Дар ин муњити зист фаќат њамон моњињои панљабол боќї
монданд, ки ќобилияти аз оксигени њаво нафас гирифтанро пайдо карда
буданд. Баъзе њавзњо хушк мешуданд, бинобар ин, моњињои панљабол
аз як њавз ба њавзи дигар мегузаштанд. Баъзе аз онњо дар хушкї
мемонданд ва дар ин љо барои худ хўрок ва паноњгоњро меёфтанд, ки
онњо аввалин њайвоноти сутунмуњрадори хушкї буданд. Ин обхокињои
ќадим (стегосефалањо) ба обхокињои замони њозира ибтидо гузоштанд.

1. Монандии сохти узвњои љинсии моњињо ва обхокињо чї гуна аст?
2. Кай ва дар куљо обхокињо афзойиш мекунанд?
3. Кадом аломатњои берунї ва дарунї кафлесакро ба моњињо наздик
     мекунад? Ин наздикї чиро исбот мекунад?
4. Кадом таѓйирот дар даврањои охирини кирминаи обхокињо ба амал
    меояд?
5. Обхокињои ќадим ба кадом моњињо монандї доранд?
6. Кадом њайвонњо аввалин муњрадорони хушкї ба шумор мераванд?

Инкишофи тухми ќурбоќќаро дар обанборњои мањалли худ
мушоњида карда, даврањо, давомнокии онњо ва фарќи њар як
давраро дар дафтаратон нависед. Ѓуки сабз ва ќурбоќќаи њавзиро
ба гўшаи зиндаи мактаб оварда, дар шароити мусоид нигоњ доред.
Онњоро муќоиса кунед  ва фарќашонро дар дафтаратон ќайд
кунед.

§13. ГУНОГУНШАКЛЇ,  АЊАМИЯТ ВА МУЊОФИЗАТИ ОБХОКИЊО

Дар замони њозира дар рўйи замин зиёда аз 4565 намуди обхокињо
зиндагї мекунанд, ки онњо аз рўйи сохти зоњириашон хеле гуногун
мешаванд. Обхокињои њозира аз 3 ќатор: бедумњо, думдорон ва бепоён
иборатанд.

Ќатори обхокињои бедум. Ба ин ќатор обхокињое мансубанд, ки
дар давраи болиѓї дум надоранд ва тавассути пойњои аќиб љањида
њаракат мекунанд (расми 42a). Дар љањон 4000 намуд, дар собиќ
мамлакатњои Иттињоди Шўравї 23 намуди онњо маълум мебошанд.

Обхокињои бедум тортанакшаклон, мўрчањо, харчангшаклон, кирмњо,
нармбаданњо ва њашаротњои гуногуни зараррасонро мехўранд. Тўъмаи
худро фаъолона бо ёрии чашми худ дар об ва хушкї љустуљў мекунанд.
Онњо њашаротњои паридаистодаро тавассути забони часпаки худ, ки дар
дањон аз ќисми пеш пайваста шудааст ва дар ваќти аз дањон берун
баромадан ду карат дароз мешавад, дошта мегиранд (расми 42б).

Дар њудуди мамлакатњои собиќ Иттињоди Шўравї аз њама бештар
ќурбоќќањои сабзи алафї, фуктез, њавзї, кўлї, дарахтї, ѓуки сабз
вомехўрданд (расми 42б).

Дар Тољикистон фаќат се намуди обхокињо-ќурбоќќаи њавзї, ѓуки сабз
ва ѓуки љанубї,  ки ба ќатори бедумон мансубанд, зиндагї мекунанд.

Ќурбоќќаи њавзї. Дар тамоми водињои ноњияњои љумњуриамон дар
обанборњо, њавзњо, кўлњо, љўйњо, заминњои шолї ва ѓайра васеъ пањн
шудаанд. Онњо нисбат ба ѓукњо хурдтар буда, аз рўйи дурушт набудани
пўсташон, овозбарорї ва ба об бештар эњтиёљ доштанашон фарќ мекунанд.
Онњо дар баландкўњњо дучор намешаванд. Аввали бањор дар обанбору
њавзњо љамъ шуда, ба афзойиш сар мекунанд. Ќурбоќќањои њавзї хўроки
бисёр њайвоноти муњрадор, хазандањо, парандањо ва ширхўрон мебошанд.
Онњо миќдори зиёди њашароти зараррасонро хўрда, фоидаи калон
мерасонанд.

Ѓуки сабз. Дар тамоми водињои доманакўњњо ва баландкўњњои
Тољикистон васеъ пањн шудаанд. Онњо ба монанди ќурбоќќањо дар як љой
ѓун намешаванд. Зимистонро дар њолати танњої дар ковокињои замин,
зери сангу кундањо мегузаронанд. Аввалњои бањор (моњи март) аз хоби
зимистона мехезанд ва бо овози форами худ аз омадани бањор хабар
медињанд. Ѓуки сабзро аз ќурбоќќаи њавзї аз рўйи пўсти дурушти
доначадораш фарќ кардан осон аст. Пўсти ѓук моеи тез ва бадбўйе хориљ
мекунад, ки ба чашм ё дањон расад, боиси ангезиш мешавад. Агар чунин
њодиса рўй дињад, љойи осебдидаро зуд бо оби хунук шустан лозим аст.
Ривояте, ки гўё ихрољоти пўсти ѓук боиси пайдоиши озах дар пўсти инсон
мешавад, њељ асос надорад.

Ѓукњо шабона фаъол буда, рўзона дар паноњгоњњои гуногун пинњон
мешаванд. Пойњои аќиби ѓук нисбат ба пойњои аќиби ќурбоќќа кўтоњанд,
бинобар ин ѓук наѓз љањида наметавонад.

Ѓукњо ба туфайли инкишофи хуби шуш ва пўсти хушки ќабати
шохинашон дуртар аз обанборњо зиндагї карда метавонанд ва танњо дар
давраи афзойиш ба об медароянд. Онњо дар полизу киштзор, гулбоѓу
љангалзор маскан гирифта, зараррасонњои гуногуни растанињои
кишоварзиро нобуд мекунанд ва ба инсон фоидаи калон мерасонанд.

Ќурбоќќаи дарахтї. Дар ноњияњои љануби ќисми аврупої, дар Ќафќоз
ва  Шарќи Дур ќурбоќќањои майдаи дарахтї, ки дарозиашон 4-5 см аст,
мављуданд. Онњоро дидан ќариб ѓайриимкон аст, зеро онњо дар болои
дарахтон зиндагї мекунанд. Онњо хеле баланд садо мебароранд. Ба замин
бањорон барои тухмгузорї ва тирамоњ барои зимистонгузаронї мефароянд.

Ќатори обхокињои думдор. Ба ин ќатор обхокињое дохил мешаванд,
ки думи дароз ва пойњои кўтоњ доранд. Дар тамоми рўйи замин 400 намуди
онњо пањн шудаанд. Дар Љумњурии Тољикистон дучор намешаванд.

Аз њама бештар тритонњо ва саламандрањо пањн шудаанд (расми 43).

Аввалњои бањор ба ќади тахтапушти тритон шонаи пасту баланд инкишоф
меёбад, ки барои бењтар намудани нафаскашї тавассути пўст зарур аст.
Тритонњо дар фасли тобистон ба хушкї мебароянд ва дар гирду атрофи
обанборњо, дар зери кундањои дарахтон, зери сангњо ва дигар холигињои
замин пинњон шуда зиндагї мекунанд. Дар давраи зиндагии рўйизаминї
шонаи тритонњо наѓз инкишоф намеёбад. Думдорони болиѓ тавассути шуш,
пўст ва пардаи луобии дањон нафас мегиранд. Дар намояндањои обї ин
вазифаро шуш ва ѓалсамањои берунї иљро мекунанд. Љинси модина то
600 - 700 дона тухм мегузорад, ки инкишофи он то 2 - 3 моњ давом мекунад.
Кирминаи думдорон ба кирминаи моњї монанд аст.

Ќатори обхокињои бепой. Ба ин ќатор обхокињои нисбатан сода
мансубанд. Як оилаи обхокињои бепойро  њалќакирмшаклњо ташкил
мекунанд. Зиёда аз 165 намуди онњо ба ќайд гирифта шудаанд. Дар
мамлакатњои тропикии Африќо, љануби Амрико, Осиё ва љазирањои
уќёнусњои Њинд ва Ором пањн шудаанд. Аксарияти намудњои онњо дар

зери хок то чуќурии 30 - 60 см
зиндагї мекунанд. Ба зиндагии
зеризаминї мутобиќ шудаанд.
Бинобар ин, онњо шакли дарозрўяи
кирммонанд доранд, пойњои љуфт
пардаи гўш, чашм ва дум надоранд.
Танаашон доирашакл буда, аз ќисми
болої ва шикам камтар пањн аст. Пўсти луч ва ѓадудњои зањрнок доранд.
Аз тарафи ќафо тана ба њалќањои барќад таќсим шудааст, ки ба кирми
њалќагї шабоњат дорад (расми 44). Намояндаи пањншудаи ин ќатор
мормоњии сейлонї ва кирми њалќашакл (червяга) мебошанд. Андозаи
танааш ба 30 - 40см мерасад. Хўрокро чун кирмњои лойхўрак тавассути
узви шомма ва лаззат дар зери хок љустуљў мекунанд. Њайвонњои
бесутунмуњра - кирмњо, нармбаданњо, њашарот ва кирминањои онњоро
мехўранд.

Ањамият ва муњофизати обхокињо. Обхокињо дар давраи болиѓї
хўроки њайвониро мехўранд. Бинобар ин, онњо њашароти зараррасони
растанињои кишоварзї ва хољагии љангал, инчунин барангезандањои
касалињои гуногуни одам ва њайвонотро несту нобуд карда, фоидаи хеле
калон мерасонанд. Ѓукњо махсусан хеле фоиданоканд. Онњо њайвоноти
шабшикор мебошанд. Бинобар ин, дар полизу боѓњо маскан гирифта,
нармбаданњо ва дигар њашароти шабона зараррасонро мехўранд, ки ба
парандањо дастрас нестанд. Аз моеи зањрноке, ки пўсти ѓукњо људо
мекунад, дар соњаи тиб истифода мебаранд.

Ќурбоќќањои њавзї кирминаву зочањои пашшаи хунмак ва дигар
хашароти зараррасони обиро хўрда фоида мерасонанд.

Ќурбоќќањоро њамчун њайвони лабораторї дар тамоми пажўњишгоњњо
ва донишгоњњои дунё дар љараёни дарси лабораторї ва таљрибањои илмї
пурра истифода мебаранд. Дар бисёр мамлакатњои Осиё ва Аврупо
ќурбоќќањоро њамчун мањсулоти хўрокии болаззат истифода мебаранд.

Дар бисёр мамлакатњои дунё миќдори обхокињо, хусусан ѓуку
ќурбоќќањо рўз аз рўз кам мешавад. Бинобар ин, онњоро бояд муњофизат
кард. Барои муњофизати онњо мо бояд обанборњо ва кўлњои майдаро ифлос
ва нест накунем, чунки онњо љойи асосии афзойиши ќурбоќќањо мебошанд.
Зиёда аз 41 намуди обхокињо ба «Китоби сурхи байналхалќї» дохил
шудаанд.

1. Шумо кадом намудњои обхокињои бедумро медонед?
2. Фарќи байни обхокињои бедум ва думдорон дар чист?
3. Шумо кадом намудњои обхокињои бепойро медонед?
4. Обхокињои бепой аз дигар ќаторњо чї фарќ доранд?
5. Ѓук аз дигар ќурбоќќањои мањалли шумо чї фарќ дорад? Шарњ дињед.
6. Барои муњофизати обхокињо кадом чорањо дида мешаванд?

Љадвалро хонапурї кунед
Синфи обхокињо

Номгўйи ќаторњо        Аломатњои хоси ќатор    Намояндањои асосї

Љавобњои дурустро интихоб намоед.

1.Њаёти обхокињо дар куљо мегузарад?
а)дар об
б)дар хушкї
в)хушкї ва об

2.Обхокињо тавассути чї нафас мегиранд?
а)шуш
б)пўст
в)пўст ва шуш

3.Кафлесак тавассути чї нафас мегирад?
а)шуш
б)пўст
в)ѓалсама

4.Обхокињои бепой ба кадом муњит мутобиќ шудаанд?
а)об
б)хок
в)об ва хок

5.Дили обхокињо чандхонагї аст?
а)якхонагї
б)духонагї
в)сехонагї

6.Обхокињо аз кадом њайвонњо пайдо шудаанд?
а)дањонгирдон
б)моњињои таѓоякї
в)моњињои панљабол

Обхокињо дар об ва хушкї зиндагї мекунанд. Пўсташон луч аст.
Дар давраи болиѓї тавассути пўст ва шуш нафас мегиранд. Дили
сехонагї ва ду доираи гардиши хун доранд. Пойњои љуфт ва озод

доранд. Инкишофи кирминаашон дар об мегузарад. Онњо тавассути
ѓалсама нафас мегиранд. Њашаротро хўрда, фоидаи калон
мерасонанд. Барои дигар њайвонњо њамчун хўрок ба шумор мераванд.

Расми зеринро аз назар гузаронед. Номњои намудњои обхокињоро
муайян карда, аз рўйи таснифоташон љойгир кунед ва ба дафтаратон
нависед.

Оё шумо медонед?
Дар соли 1973 дар Австрия ќурбоќќаеро пайдо намуданд, ки тухмњо,

кафлесакњо ва ќурбоќќањои љавон, одатан, дар меъдаи вай инкишоф
меёбанд. Ба ин маълумот бисёр олимон розї нашуданд ва бовар кардан
намехостанд, ки меъда дар як ваќт вазифаи хўрокњазмкунї (бо ёрии
кислотаи хлорид ва шираи њозима) ва инчунин вазифаи халтаи
нигоњдорандаи наслро иљро кунад.

Дар соли 1984 боз дигар намуди ќурбоќќањое ёфт шуданд, ки насли
онњо низ дар меъда инкишоф меёфтанд. Ин муамморо олимон баъди
мушоњидањои он ќурбоќќањо муайян намуданд. Яке аз ќурбоќќањои
мушоњидашаванда кафлесакро пеш аз муњлати муайяншуда мезояд.
Аз дањони ин ќурбоќќањо луоби риштамонанд ба чашм аён мешуданд.
Бо ин луоб ба девори меъдаи ќурбоќќа таъсир расонданд, ки ба зудї
ихрољи шираи меъда ќатъ гардид. Аз ин маълум шуд, ки људошавии
шираи меъдаи ќурбоќќа бо таъсири моддањои махсусе, ки дар
инкишофёбии кафлесакњо њосил мешавад, њамоно ќатъ мегардад. Дар
тўли 1,5 моњ ќурбоќќамодар хўрок намехўрад ва фаќат аз њисоби
моддањои захиравии бадани худаш зиндагї мекунад.

Олимон хосиятњои моддањои махсусро, ки кафлесакњо људо
мекунанд, омўхта истодаанд. Њосил кардани чунин моддањо дар оянда
барои муолиљаи захми меъда имконият медињад.

Дар ќисми љанубї ва марказии Амрико ќурбоќќањои дарахтї зиндагї
мекунанд, ки аз рўйи ранги баланди огоњкунандаи тана ва зањри ќотил
доштанашон фарќ мекунанд. Шикорчиёни мањаллї зањри ин ќурбоќќањоро
барои зањролуда кардани нўги тири камони худ истифода мебаранд.
Зањре, ки аз филобатес ном як ќурбоќќа гирифта мешавад, то њазор
одамро ба марг расонда метавонад.

Дар Амрикои Љанубї ќурбоќќа-буќќа (лягушка бык) зиндагї мекунад,
ки вай чун буќќаи хонагї муу-муу гўён овоз мебарорад.

СИНФИ ХАЗАНДАЊО

Хазандањо намудњои гуногуни калтакалосњо, морњо, сангпуштон ва
тимсоњњоро дар бар мегиранд. Ба истиснои баъзе намудњо аксарияти онњо
дар хушкї зиндагї мекунанд ва ба муњити зисти хушкї мутобиќати махсус
пайдо намудаанд. Афзойиши онњо ба муњити обї вобастагї надорад. Пўсти
танаи хазандањо хушк буда, одатан бо пулакчањои шохин пўшида шудааст.
Ин њайвонњо тухми калон мегузоранд, ки он бо ќабати махсуси оњакї
пўшида шудааст. Инкишофи тухм вобаста ба њарорати муњити беруна
мегузарад. Дар ваќти њаракат намудан танаи аксарияти ин њайвонњо ба
замин соида мешавад, яъне дар рўйи замин хазида њаракат мекунанд.
Бинобар ин, номи ин синф аз рўйи њамин хосияти онњо гирифта шудааст.
Хазандањо њайвоноти ќадимтарин буда, аз обхокињои ќадим -
стегосефалањо ба вуљуд омадаанд ва дар ќарни мезозой дар тамоми
рўйи Замин васеъ пањн шудаанд. Онњо ибтидои муњрадорони хушкигард,
парандањо ва ширхўрон ба шумор мераванд. Дар рўйи Замин зиёда аз 7
њазор намуди гуногуни хазандањо зиндагї мекунанд,  ки ба 3 зерсинф ва
4 ќатор - сангпуштон, нулсарон, пулакчадорон ва тимсоњњо људо
мешаванд. Дар Тољикистон 33 намуди калтакалос, 15 намуди мор ва 1
намуди сангпушт, њамагї 49 намуд ва зернамуд дучор мешаванд.

§14. МУЊИТИ ЗИСТ, ТАРЗИ ЗИНДАГЇ ВА СОХТИ ХАЗАНДАЊО

Муњити зист ва тарзи зиндагї. Хазандањоро ба ѓайр аз Шимоли
Аќсо дар њамаи муњитњои зист, хушкї ва об вохўрдан мумкин аст. Яке
аз намудњои васеъ пањншудаи хазандањо - калтакалоси чобук ба шумор
меравад. Вай њайвони хурд буда, дарозиаш (якљоя бо думаш) 15 - 20 см
аст. Дар љойњои хушки офтобраси дашту биёбонњо, бешазор ва
доманакўњњо, водињои дарёњо зиндагї мекунад. Ранги зарди сурхтоб ё
сабзгун вайро дар байни сангу растанињо ноаён мекунад. Рўзона
њашароти гуногунро шикор мекунад ва шабона дар лонаи худаш ё ки

дар зери сангу кундањои дарахтон пинњон мешавад. Онњо баробари
саршавии фасли тирамоњ дар ковокињои гуногуни ќабати хок барои
зимистонгузаронї пинњон мешаванд (расми 45).

Дар дашту биёбон, соњили дарёњо, атрофи боѓу љангалњо ва
доманакўњу адирњои диёрамон калтакалос-офтобгардаки даштї васеъ
пањн шудааст. Вай нисбат ба калтакалоси чобук калонтар (дарозиаш 20
- 25см) ва камњаракат мебошад. Дар љангал ва боѓњои сернам, полизњо
ва адиру доманакўњњо дар байни алафзор намуди калтакалосњои бепой
- бањтур (ё дар баъзе мањалњо мори зард ё махтур њам ном мебаранд)
бештар вомехўрад. Дар бисёр мавзеъњои љумњурї бањтурро чун мори
зард мепиндоранд ва ривоятњое њастанд, ки бањтур гуё рўзи љумъа
мегазида бошад ва одам ба марг мерасад. Лекин бањтур мор нест ба
калтакалосњо мансуб аст ва беозор мебошад. Дар бањтур аломатњои
калтакалосњо (доштани пилкњои чашм, сўрохии гуш, чинњои пањлуї ва
ѓайра) хос мебошад. Кирмњо, нармбаданњо, хояндањоро хўрда фоида
мерасонанд. Дар соњилњои дарёњо, чашмањо, обанборњо, кўлњо ва
марѓзор мори обї зиндагї мекунад. Вай моњињо ва ќурбоќќањоро
мехўрад, тўъмаи худро зинда ва яклухт фурў мебарад. Мори обї мори
безањр аст. Дар доманакўњњо, дашту биёбон ва соњили дарёњо морњои
зањрдор - гурза ва куброи осиёимиёнагї зиндагї мекунанд.

Намудњои гуногуни хазандањо дар биёбонњо ва регзорњо зиндагї
мекунанд. Дар регзорњои ќисми љануби Тољикистон мори афъии регї

зиндагї мекунад. Дар доманакўњњо, теппањо, марѓзор ва дашту водињо,
ки растанињои сабз мерўянд, сангпушти осиёимиёнагї вомехўрад.

Хусусиятњои сохти берунї. Танаи аксарияти хазандањо -
калтакалосњо, тимсоњњо ва морњо, одатан, дарозрўя ва танаи сангпуштон
доирашакл ва барљаста аст. Рўйи пўсти онњо бо ќабати шохин пўшида
шудааст, ки аз пулакчањо ва зирењњои шохин иборат мебошад. Рўйпўши
шохини пўст танаи хазандањоро аз таъсироти беруна ва  зиёд бухоршавии
оби бадан њимоя мекунад. Њамаи ин хосиятњо барои дар мавзеъњои хушк
зиндагї кардани онњо имконият медињад. Дар баъзе намуди хазандањо
баробари пулакчањои шохин боз зирењњои устухонї низ дида мешаванд.
Дар сангпуштон зирењи пушт ва шикамї, ки аз якчанд ќатор пањнакњои
устухонї таркиб ёфтааст, дида мешавад.

Дар пўсти хазандањо ѓадудњо каманд, ё ки тамоман вуљуд надоранд,
бинобар ин, пўсташон хушк мебошад. Рўйпўши шохини бадан барои
сабзидан ва калоншавии њайвон монеа мешавад, аз ин сабаб хазандањо
дар 1 сол то 4-5 маротиба пўсти худро мепартоянд. Пўсти кўњна дар
морњо яклухт аз тана људо мешавад. Дар калтакалосњо бошад, вараќ-
вараќ, ё ќисм-ќисм људо шуда мерезад.

Ба ѓайр аз морњо ва калтакалоси бепой (бањтур) њамаи намудњои
дигари хазандањо дар ду пањлуи танаашон як љуфтї пой доранд. Пойњо
танаи онњоро аз замин боло намебардоранд.

Авлоди аввалини онњо пой доштанд. Инро дар скелети мори печон
мављуд будани боќимондаи устухони пойи аќиб ва дар назди сўрохии
маќъади бањтур мављуд будани боќимондаи пойи аќиб исбот мекунад.

Чашми хазандањо аз пилки болої ва поёнї иборат аст, ки он
чашмонашро аз таъсироти беруна муњофизат мекунад. Дар морњо ва
баъзе намуди калтакалосњо (луччашмакњо) пилки болої ва поёнї ба
њамдигар пайваст шуда, шаффоф шудааст.

1. Кадом њайвоноти муњрадор ба хазандањо мансуб мебошанд?
2. Кадом хусусиятњои сохти берунии хазандањо њамчун омили
     мутобиќшавї ба шароити хушкї ба шумор мераванд?
3. Барои чї хазандањо пўсти худро мепартоянд?
4. Хазандањо аз кадом њайвонот ба вуљуд омадаанд?
5. Шумо кадом намудњои хазандањоро медонед?
6. Бањтур аз дигар хазандагон бо кадом хусусиятњои худ фарќ
    мекунад?

Муайян кунед, ки дар мањалли зисти шумо кадом намуди
хазандањо сершумор ва кадомашон камёфт мебошанд. Номњо ва
хусусиятњои онњоро ба дафтаратон нависед. Морњо ва
калтакалосњоро муќоиса кунед ва фарќи онњоро ќайд кунед.

§15. ХУСУСИЯТЊОИ СОХТИ ДАРУНЇ ВА АФЗОЙИШИ ХАЗАНДАЊО

Сохти дарунии хазандањо аз бисёр љињат ба сохти дарунии обхокињо
монанд аст (расми 46), лекин баъзе аломатњои хазандањо хеле
инкишофёфта мебошанд.

Сохти скелет. Дар аксарияти хазандањо скелет ба ќисмњои
косахонаи сар, муњрањо, пойњои пешу ќафо ва дум таќсим мешавад.
Морњо скелети пойњои пеш ва ќафо надоранд. Скелети сутунмуњра дар
навбати худ ба ќисмњои гардан, сина, миён, чорбанд ва дум таќсим
мешавад. Миќдори муњрањои гардан 8 - то буда, онњо серњаракатии
гарданро таъмин мекунанд. Ба муњрањои сина ва миён аз њар ду тараф
яктої ќабурѓа пайваст шудааст. Нўги якчанд љуфти ќабурѓачањои сина
ба воситаи бофтаи таѓояк ба устухони тўш пайваста шуда, ќафаси
синаро ба вуљуд меорад, ки узвњои дарунї дил, шуш ва ѓайраро
муњофизат мекунад (расми 47).



63

Системаи нафасгирї ва гардиши хун.  Хазандањо бо пўст нафас
намекашанд. Онњо монанди обхокињо ба воситаи як љуфт шуши
халтамонанд, ки њаљмаш калонтар мебошад, нафас мекашанд (расмњои
47 ва 48а). Инкишоф ёфтани шуш ба нест шудани нафасгирии пўстї
вобаста мебошад. Дили хазандањо ба монанди обхокињо (ба ѓайр аз
тимсоњњо) сехонагї буда, аз ду дањлези дил ва як меъдача иборат
мебошад. Лекин аз ќисми поёни меъдачаи дил деворе ба вуљуд омадааст,
ки то ба охир насабзидааст. Ин девор ба њам
омехташавии хуни шарёнї ва варидиро ќисман
кам мекунад (расми 48б). Аз њамин сабаб дар
хазандагон ба узвњо хуни аз оксиген бойтар
љорї мешавад, ки миќдори оксиген дар хуни
обхокињо камтар буд. Дар тимсоњњо дил
чорхонагї мебошад, яъне девори байни
меъдачаи дил то охир сабзидааст.

Мубодилаи моддањо. Мураккабшавї ва
такмилёбии дил ва шуши хазандањо нисбат ба
обхокињо барои узвњоро бо оксиген зиёдтар
таъмин кардан имконият медињад. Лекин
дараљаи љараёни мубодилаи моддањо дар
хазандањо њоло баланд нест. Аз њамин сабаб
њарорати бадани онњо доимї набуда, вобаста
ба муњити зист таѓйир меёбад. Фаъолияти њаётї
ва тарзи зиндагии онњо ба ин вобаста мебошад.
Яъне дар њавои гарм фаъол буда, дар ваќти
хунук шудани њаво сусту заиф мешаванд.
Бинобар ин, њангоми саршавии фасли тирамоњ
ва сардшавии њаво хазандањо дар ковокињои
ќабати хок (ковокињо, ѓорњо ва ѓайра) љамъ
шуда ба хоби зимистона мераванд.

Системаи асаб. Системаи асаби хазандањо
нисбат ба обхокињо сохти мураккабтар дорад,
яъне маѓзи пеш ва маѓзча бењтар инкишоф
ёфтааст, ки он ба мураккабшавии њаракат ва
њамоњангсозии он зич вобаста мебошад (расми
48в).

Афзойиш. Баръакси моњињо ва обхокињо хазандањо бордор
мешаванд. Нутфаро нарина ба бадани модина мегузаронад.
Бордоршавии тухмњуљайра дар батни љинси модина ба амал меояд. Тухм
аз берун бо ќабати махсус ва пўсти оњакї пўшида шудааст. Миќдори
тухми хазандањо аз 2 то ба 24 дона мерасад. Тухмњои худро онњо дар
рег, хоки нарм, байни сангњо ва баргњои пўсида мегузоранд. Инкишофи

тухм дар њарорати беруна дар давоми 25 - 30 рўз мегузарад. Баъди
ваќти муайян аз тухм хазандаи мукаммали инкишофёфта мебарояд.

Дар баъзе намудњои хазандањо, масалан, калтакалоси зиндазой,
мори афъии муќаррарї ва мори сипарсар, ки дар Тољикистон дар
баландии 2500 м аз сатњи бањр зиндагї мекунад, инкишофи љанини тухм
дар батни љинси модина мегузарад. Бинобар ин, баъди гузоштани тухм
зуд хазандањои љавон мебароянд. Ин хусусияти афзойиш - тухмзиндазойї
ном дорад, ки чунин мутобиќшавї ба намудњое, ки дар муњити сард ва
мавзеъњои баландкўњ зиндагї мекунанд,  дахл  дорад.

1. Хусусиятњои сохти скелети хазандањо кадомњоянд?
2. Оё скелети хазандањои гуногун якхелаанд?
3. Аз чї сабаб шуши хазандањо нисбат ба обхокињо сохти мураккабтар
   дорад?
4. Барои чї узвњои хазандагон нисбат ба узвњои обхокињо зиёдтар
     оксиген ќабул мекунанд?
5. Барои чї њарорати танаи хазандањо ба монанди обхокињо баланд
    ва доимї нест?
6. Системаи асаби хазандањо аз обхокињо чї фарќ дорад?
7. Мураккабшавї ва пешравии сохти узвњои афзойиши хазандањо
     нисбат ба моњињо ва обхокињо ба чї вобаста аст?

§16. ХАЗАНДАЊОИ ЌАДИМ

Пайдоиши хазандањо. Аввалин хазандањо дар рўйи Замин 285 млн
сол ќабл ба вуљуд омадаанд, ки онњо нахустин обхокињо ба шумор
мераванд. Дар он замон иќлими рўйи замин хушк ва гарм буд ва њамон
намудњои обхокињо зинда монданд, ки ба иќлими хушк мутобиќ шуда
тавонистанд. Яъне, онњое, ки аз хушкии њаво дар ботлоќњо пинњон шуда
тавонистанд, пўсти хушк доштанд, халтањои шушашон наѓз инкишоф
ёфта буд ва тухмашон ќабати пўсти сахт ва захираи барзиёди моддањои
ѓизої (зардї) дошт. Аз чунин обхокињои ќадимї хазандањо ба вуљуд

омаданд. Аз њама хазандаи ќадимтарин ва содатарин сеймурия ба шумор
меравад (расми 49). Андозаи танаи ин њайвон ба 0,5 м мерасад ва ба
обхокии ќадимтарин, ки стегосефала ном дорад, монанд аст.

Пайдоиши хазандањоро аз обхокињо монандии сохти синфњои
муосири онњо исбот мекунад (аз рўйи расмњои 41 ва 49 сохти скелет,
маѓзи сар, гардиши хун ва дигар системаи узвњои хазандањо ва
обхокињоро ба њам муќоиса кунед).

Хазандањои ќадимтарин. Омўзиши боќимондаи хазандањои
мурдарафта (мунќариз) аз он гувоњї медињад, ки 180 млн сол ќабл аз
ин хазандањо шаклњои гуногун доштанд ва дар рўйи Замин васеъ пањн
шуда буданд. Аксарияти хазандањои ќадим азимљусса буданд. Андозаи
танаи баъзеи онњо (бронтозаврњо ва диплодокњо) то 30 м ва вазнашон то
50 т мерасид. Ин хазандањои ќадим зиндагии нимобї доштанд. Чунин

азимљуссањо боз ба зиндагии обї баргаштанд, чунки вазни онњо дар об
кам мешавад. Онњо имконияти аз дохили об истода, бо гардани дарози
худ хўрдани растанињои соњилро доштанд (расми 50).

Дар хушкї калтакалосњои дарандадандон зиндагї мекарданд.
Дандонњои онњо аз дандонњои ашк, пеш ва курсї иборат буданд. Скелети
калтакалоси дарандадандон аввалин бор аз тарафи палеонтологи рус
В.П. Амалитский дар Двинаи Шимолї ёфт шудааст.

Дар муњити оби дарё ва бањрњо моњисусморњо (расми 51) зиндагї
мекарданд. Онњо аз оксигени атмосфера нафас мегирифтанд. Аз рўйи

маълумоти олимон онњо зиндазой буданд. Дар байни дастњои пеш аз
аќиби онњо пардаи махсус пайдо шуда буд, ки ба онњо имконияти парвоз
карданро медод.

Сабабњои мањвшавии хазандањои ќадимаи азимљусса. Сабабњои
мањвшавии хазандагони азимљусса њоло пурра омўхта нашудааст, лекин
аз рўйи тадќиќоти олимон маълум шуд, ки сабаби асосии мањвшавии
хазандањои ќадим ин дигаргуншавии иќлим буд. 60 - 70млн сол ќабл
иќлими рўйи Замин якбора хеле сард шуд. Пастшавии њарорат дар рўйи
Замин ќобилияти њаётии хазандањои ќадимро суст кард. Тухмњои онњо
аз таъсири хунукї суст афзойиш карда, насл ба вуљуд намеоварданд.
Ба ѓайр аз ин сардшавии њаво ба таѓйирёбии растанињо оварда расонид,
ки аз онњо хазандањои ќадимї ѓизо мегирифтанд. Дар њамон замон
раќибони хазандањо гармхунон ё ки парандагон ва ширхўрон зиёд шуда,
љойи онњоро ишѓол намуданд.

Ин ба он оварда расонид, ки аксарияти хазандагон ва дар навбати
аввал тамоми шаклњои азимљуссаи онњо мањв шудаанд. Зеро онњо барои
зимистонгузаронї ва пинњон шудан аз душманњои худ аз паноњгоњњои
мављудбуда истифода бурда наметавонистанд. Бинобар ин, то замони
мо он намудњои хазандагоне боќї монданд, ки андозаи танаашон
нисбатан хурд буд. Ба онњо сангпуштон, тимсоњњо, калтакалосњо ва морњо
мансубанд. Лекин дар мамлакатњои иќлимашон гарм баъзе намояндањои
азимљуссаи хазандањо боќї мондаанд, ки онњо зиндагии обї ё ки нимобиро
аз сар мегузаронанд.

1. Пайдоиши хазандањоро аз обхокињо бо кадом далелњо исбот
    мекунед?
2. Кай ва кадом хазандањои ќадим дар рўйи Замин зиндагї кардаанд?
3. Сабабњои мањвшавии хазандањои ќадим дар чист?
4. Аломатњои хазандањои аввалинро номбар кунед?
5. Кадом намудњои хазандањои ќадимро медонед?
6. Дарандадандон аз дигар хазандањо бо кадом аломатњои худ фарќ
    мекунад?

Аз рўйи сохташон обхокињо ва хазандањоро муќоиса кунед,
бифањмонед, ки аз рўйи кадом аломатњо онњо ба њамдигар монанд
мебошанд. Кадоме аз онњо сохти мураккаб дорад ва ин ба чї вобаста
аст.

Љадвалро хонапурї кунед:

  
Аломатњои умумї

                 Хусусиятњои сохт ва фаъолияти њаётї
                                       Обхокињо                       Хазандањо

§17. ГУРЎЊЊОИ АСОСИИ ХАЗАНДАЊОИ МУОСИР.
АЊАМИЯТИ ХАЗАНДАЊО ДАР ТАБИАТ ВА ЊАЁТИ ИНСОН

Хазандагони муосир яке аз шохањои сернамуд ва инкишофёфтаи
њайвонњои сутунмуњрадор ба шумор мераванд ва дар тамоми муњити
зисти рўйи Замин васеъ пањн шудаанд. Дар замони њозира зиёда аз
7000 намуди онњо ба ќайд гирифта шудаанд. Онњо ба 4 ќатор -
сангпуштон, нулсарон, пулакчадорон ва тимсоњњо мансубанд.

Ќатори сангпуштон. Сангпуштон дорои зирењи устухони пуштї ва
шикам, ки болои онро пањнакњои шохин пўшидааст, мебошанд. Зирењ аз
устухони пањни скелет њосил шудааст. Бо зирењи пуштї скелети асосии
тана ба ѓайр аз сар, гардан, пойњо ва дум якљоя шуда часпидааст. Бинобар
ин, барои муњофизати худаш сангпушт ќисмњои сар, пойњо ва думи худро
ба дохили зирењаш гирифта метавонад. Пўсти сар, гардан, пойњо ва дум
бо пулакчањои шохин пушида шудааст. Дандон надоранд. Пойњои
намояндањои обї пањну белшакл буда, зирењи баданашон нарм аст.

Сангпуштон дар дашту биёбонњо ва љангалзорњои тропикї,
доманакўњњо ва обанборњо пањн шудаанд. Сангпуштон ба гурўњњои дарёї
(оби ширин), бањрї ва хушкї таќсим карда мешаванд.

Ба сангпуштони бањрї сангпушти шўрбої ё сабз дохил мешавад, ки
дар бањрњои тропикї зиндагї мекунанд (расми 52).

Андозаи танааш 1,5 м вазнаш то ба 450кг мерасад. Дар соњил то
200 дона тухми андозааш то 5 см мегузорад. Инкишофи тухмаш то 1,5 -
2 моњ давом мекунад. Дар Аврупо ва Амрико гўшташро мехўранд.

Сангпушти филї ё ки галапагосї яке аз калонтарин сангпушти хушкї
ба шумор меравад, ки дар љазираи галапагос дучор мешавад. Андозаи
зирењи пушташ ба 110 см, ќадаш 60см ва вазнаш  то ба 400кг мерасад
(расми 53). То 150 сол умр мебинад. Ба сангпуштони оби ширин сангпушти
ботлоќї ва каспийгї мансубанд. Дар резишгоњњои дарёњо, њавзњо,
обанбору ботлоќњои обашон сустљоришаванда зиндагї мекунанд. Андозаи
танаашон то 25 см мешавад, дар 6 - 9 - солагї ба балоѓат мерасанд, то
10 дона тухм мегузоранд. Инкишофи тухмаш то 3 моњ давом мекунад.
Буѓумпойњои обї, нармбаданњо, кирмњо ва обхокињоро мехўрад. Дар
љумњурињои Осиёи Марказї сангпуштони ботлоќї, каспийгї ва
осиёимиёнагї васеъ пањн шудаанд (расми 52, 53). Дар Тољикистон
сангпушти осиёимиёнагї зиндагї мекунад, ки вай хушкигард ва
растанихўр мебошад.

Дар фасли тобистон аз сабаби гармии зиёд ба хоби тобистона ва
дар фасли тирамоњ њангоми сардшавии њаво ба хоби зимистона меравад.
Њоло дар дунё ќариб 250 намуди сангпушт зиндагї мекунад.

Ќатори хартумсарон ё нўлсарон. Дар љазирањои Зеландияи Нав
то замони мо баъзе намудњои хазандањои ќадим зиндагї мекунанд. Њол
он ки авлодњои ќадимаи онњо 200 млн сол пеш аз ин мурда рафтаанд.
Ин њайвонњо гаттерияњо ё ки туатарњо ном доранд ва онњо ба синфи
хазандањо мансубанд (расми 54). Танаи онњо бо пулакчањои сабзи
якхелаи хокистарранг пўшида шудааст, пойњои кўтоњи чанголдор доранд

ва дар тахтапушташон як
ќатор баромадањои пањни
секунљаи шонамонанд
мављуд аст. Ба ин њайвон
дар болои сар мављуд
будани баромади нўл-
монанд, ки аз њисоби
сабзидани устухони пеш-
азљоѓї ба вуљуд омадааст,

хос мебошад. Аломатњои ќадимии гаттерияњо ба осонї ба чашм намоён
намешаванд. Яке аз онњо мављуд будани чашми пешонагї ё ки чашми
сеюмї ба шумор меравад. Тавассути ин чашм гарчи онњо дида
наметавонанд, вале равшаниро фарќ мекунанд. Сохти муњра ба моњињо
монанд аст ва дар байни муњрањо хорда боќї мондааст, пардаи наќорагии
гўш надоранд. Дар ќисми шикамашон ќабурѓањои зерипўстї доранд, ки
ин ба зирењи стегосефалањо шабоњат дорад.

Бори аввал дар Зеландияи Нав мављуд будани ин калтакалоси
азимљуссаро сайёњи англис Джемс Кук муайян карда буд. Дар солњои
охир бисёр тадќиќотчиёни немис ва англис ба омўзиши гаттерия машѓул
шудаанд, лекин аз таъсири фаъолияти ѓайриоќилонаи инсон, сўхторњо,
таъќиботи хукњои ёбої ва сагњо шумораи ин калтакалосњои ќадим хеле
кам шудаанд. Онњо њозир фаќат дар љазирачањои дастнорас боќї
мондаанду халос. Дарозии танаи гаттерия ба 76см мерасад, 0,5 - 1кг
вазн дорад. Вай фаќат шабона фаъол мебошад, заифона роњ мегардад.
Кирмњо, њашарот ва нармбаданњоро мехўрад.

Гаттерия дар 20 - солагї ба балоѓат мерасад ва то 100 сол умр
мебинад. Аз 8 то 15 дона тухм мегузорад. Инкишофи тухмаш то 14 моњ
давом мекунад. Дар љазирањои Зеландияи Нав  давоми 100 соли охир
шикори гаттерия манъ карда шуда, љиддан муњофизат карда мешавад.
Шахсони масъул фаќат бо иљозати махсус ба љойи зисти ин њайвон роњ
дода мешаванд. Аз ин љазира њамаи душманони ин калтакалос - сагњо,
хукњо ва гурбањои ёбої ба љойњои аз љазира хеле дур бурда шудаанд.

Ќатори пулакчадорон. Ба ин ќатор зиёда аз 4300 намуди
калтакалосњо ва 3000 намуди морњо дохил мешаванд. Аломати асо-
сии ин ќатор бо пулакчањои шохин пўшида шудани бадани онњо ба шумор
меравад ва ба ду зерќатор - калтакалосњо ва морњо људо мешаванд.

Зерќатори калтакалосњо. Намояндањои асосии ин ќатор
калтакалоси чобук, офтобгардакњо, лўндасаракњо, луччашмакњо,
гекконњо, сусморњо, калтакалоси бепой (бањтур) ва ѓайрањо мебошанд.
Гекконњо дар биёбонњои гарми тропикї ва субтропикї пањн шудаанд.
Бисёр намуди онњо дар Ќрим, Ќафќоз ва Осиёи Марказї вомехўранд.
Дар Тољикистон аз 33 намуди калтакалосњо 7 намуди онњо ба оилаи
гекконњо мансубанд.

Дар зери ангушти ин њайвонот пањнакњое мављуданд, ки болои онњо
бо мўякчањои хеле хурд пўшида шудаанд. Ин ба онњо имконият медињад,
ки дар болои сангњо, дарахтњо, деворњои биноњо озодона њаракат кунанд.

Дар дашту доманакўњњои Осиёи Марказї, аз он љумла Тољикистон,
офтобгардакњои (агамањои) даштї, кўњї ва сусмор ё ки ошкемар зиндагї
мекунанд. Офтобгардакњо дар байни буттазорњои дашту кўњњо њаёт ба
сар мебаранд. Дарозии танаи онњо аз 5 - 8 то ба 30см мерасад. Дар
ќаламрави Тољикистон аз оилаи бештар пањншудаи офтобгардакњо -
лўндасаракњо; лўндасараки таќирї, тўрнаќш, регї, гушкалон ва ѓайра
зиндагї мекунанд. Сусмор яке аз намояндањои калонтарини калтакалосњо
ба шумор меравад. Дарозии танааш бо думаш то 1,5 м ва вазнаш то 3-
3,5кг мерасад. Њоло шуморааш кам мондааст ва ба «Китоби сурхи
Тољикистон» дохил карда шудааст (расми 55).

Зерќатори морњо.  Морњо аз калтакалосњо аз рўйи сохти берунї ба
таври куллї фарќ мекунанд. Морњо пойњо ва пилки њаракаткунандаи
чашм надоранд. Чашми онњо бо пардаи шаффофи шохин пўшида шудааст
(расми 56). Устухонњои чапу рости љоѓи боло ва поён ба косахонаи сар
бо устухончањои пайвасткунанда ба таври њаракаткунанда пайваст
шудаанд (расми 57).

Ин сохти љоѓ ба морњо имконият
медињад, ки тўъмаи худро якбора фурў
баранд. Бинобар ин, онњо тўъмаи хеле
калонро фурў бурда, муддати дароз хўрок
намехўранд. Дар Тољикистон 15 намуди
морњо зиндагї мекунанд, ки аз онњо кубро,
гурза, афъии регї, тирмор, сипарсар, мори
печон, чипор, обї васеъ пањн шудаанд.
Морњои обї, чипор ва печон тўъмаи худро
якбора фурў мебаранд. Морњои зањрдор
бошанд, тўъмаи худро аввал зањр зада
мекушанд ва баъдан фурў мебаранд. Дар
устухони љоѓи болои мори зањрдор як љуфт
дандони зањрноки чангакмонанд ва дар
ќафои он ѓадуди зањр љойгир шудааст.
Ѓадуди зањр ѓадуди таѓйирёфтаи луоби
дањон ба шумор меравад, ки аз худаш зањри
ќотил људо мекунад. Дандонњои зањрноки
морњои зањрдор љўяк ё ки маљро доранд ва

њангоми газидани тўъма халтаи зањр фишурда шуда, зањр ба воситаи
љўяки дандон зуд ба танаи тўъма мегузарад.

Дар Тољикистон 5 намуди морњои зањрдор (гурза ва куброи
осиёимиёнагї, афъии регї, сипарсар ва тирмор) зиндагї мекунанд  (расми
58). Морњои зањрдорро аз рўйи сохти берунї ба осонї фарќ кардан мумкин
аст. Морњои зањрдор одатан бо сари секунљашакл ва думи кўтоњашон аз
морњои безањр фарќ мекунанд. Морњои зањрдор ва умуман њамаи морњо
забони нўгчоки дароз доранд, ки доиман дар ваќти дучор шудан ба берун
мебароранд. Забон ба дандони зањр алоќа надорад ва узви ломиса
мебошад. Њангоми газидани морњои зањрдор ба худмуолиљакунї роњ
надода, фавран ба духтур мурољиат кардан зарур аст. Морњои зањрдор
ва умуман њамаи морњо њайвонњои фоидарасон ба шумор мераванд,
лекин дар солњои охир дар Тољикистон њамаи морњоро, хусусан морњои
зањрдорро одамон бо њар восита дошта нобуд карда истодаанд. Мори
афъии регї дар ќаламрави Тољикистон тамоман нест шудааст. Бинобар
ин, морњои кубро, гурза ва афъии регї ба «Китоби сурхи Тољикистон»
дохил карда шудаанд. Морњо хояндагон ва њашароти зараррасонро нобуд
карда, фоидаи калон меоранд. Аз зањри онњо доруњои пурќимат мегиранд.

Ин аст, ки мо бояд морњоро њаматарафа муњофизат кунем, то ки
онњо аз табиати мо тамоман нест нашаванд.

Ќатори тимсоњњо. Тимсоњњо гурўњи олиташкили хазандањо буда, дили
чорхонагї ва сохтори мураккаб доранд. Аз рўйи намуди берунаашон ба
калтакалосњо монандї доранд. Дарозии танаашон аз 1 то 8 м аст. Танаи
тимсоњњо бо зирењчањои устухонї, ки аз болояшон пулакчањои шохин
мустањкам часпидаанд, пўшида шудааст. Тимсоњњо дар об зиндагї ва хуб
шино мекунанд. Бинобар ин, байни ангуштони пойи аќиби онњо парда дорад
ва думашон аз пањлу каме пањн мебошад (расми 59). Чашм ва сўрохии
бинии тимсоњ дар сатњи барљаста љойгир шудааст. Дар ваќти шино кардан
фаќат бинї ва чашми вай аз сатњи об боло меистад. Ин барои ба оњистагї

шикор кардан имконият медињад. Тимсоњњо њайвонњои даранда мебошанд,
баъзан ба одам њуљум мекунанд. Онњо њайвоноти гуногуни обї, моњињо,
парандањо ва ширхўрони майдаро мехўранд. Инкишофи тухми тимсоњ дар
соњил мегузарад. Тимсоњи модина ба соњил баромада, дар рег чуќурча
кофта, аз 20 то 100 дона тухми худро мегузорад. Баъди 1 - 2 моњ аз тухм
тимсоњчањо мебароянд ва онњо аз рўйи ѓариза боз ба об бармегарданд.
Дар даврањои аввал тимсоњчањо бо модари худ, одатан, дар дањони модар,
зиндагї мекунанд ва дар ваќти дамгирї ба тахтапушти модари худ
мебароянд. Афзойиши тимсоњњо дар хушкї ва аз оксигени њаво нафасгирии
онњо аз он шањодат медињад, ки авлоди аввалини онњо дар хушкї зиндагї
кардаанд. Тимсоњњо ва сангпуштон намояндањои ќадимтарини хазандањо
ба шумор мераванд. Дар замони њозира 28 намуди тимсоњњо ба мо маълум
мебошанд. Онњо ба 3 оила - аллигаторњо, тимсоњњои њаќиќї ва гавиалњо
људо карда мешаванд. Аз њама бештар тимсоњи нилї, аллигатори хитойї ё
гавиал дучор мешаванд.

Ањамият ва њифзи хазандањо. Намудњои гуногуни хазандањо дар
дашту биёбон, доманакўњњо ва водињо зиста, њашароти гуногун, кирмњо,
нармбаданњо, хояндагон ва дигар њайвоноти зараррасони кишоварзиро
хўрда, фоидаи калон мерасонанд. Бисёр намудњои хазандањо хўроки
њайвоноти ањамияти саноатидошта ва парандањои даранда мебошанд.
Тимсоњњоро барои пўсти ќиматбањояшон шикор мекунанд. Аз сабаби дар
баъзе мамлакатњо кам шудани миќдори тимсоњњо, шикори онњо манъ карда
шудааст.

Аз замонњои ќадим то њоло зирењи сангпуштњоро барои сохтани
тугмачањо ва дигар ашёи рўзгор истифода мебаранд. Зањри морњо дар
тиб васеъ истифода мешавад.

Баъзе намудњои хазандагон ба фаъолияти хољагидории инсон зарар
мерасонанд. Масалан, сангпушти осиёимиёнагї заминњо, соњилњои љўйњо
ва ѓайрањоро вайрон мекунад. Мори обї ба моњидорї зарар мерасонад.
Аз зањри мор дар ваќти ногањон газидан баъзе одамон ба марг дучор
мешаванд.

Солњои охир ба сабаби кишткунии заминњои боир (бекорхобида) ва
инчунин шикор кардани намудњои ањамияти саноатидошта ва морњои
зањрдор миќдори ин намудњои хазандањо кам шуда истодааст. Баъзе
намудњои онњо ба њолати нестї расидаанд. Бинобар ин, намудњои нодир
ва нестшудаистодаи хазандагон ба њифз намудан эњтиёљ доранд. Дар
Тољикистон 21 намуди хазандањо њамчун намудњои нодир ва
нестшудаистода ба «Китоби  сурхи Тољикистон» дохил шудаанд. Аз
сабаби дар солњои охир танг шудани муњити зист ва кам шудани миќдори
фардњои хазандагон аз љониби олимон боз 11 намуди хазандањои
Тољикистон барои ворид намудан ба «Китоби сурхи Тољикистон»
пешнињод карда шуданд. Шикори ин гуна намудњо ќатъиян манъ карда
шудааст. Онњо дар мамнўъгоњњо њифз карда мешаванд.

1. Кадом намудњои хазандањо ба ќатори пулакчадорон ва кадомашон
     ба ќатори сангпуштону тимсоњњо дохил мешаванд?
2. Аз рўйи кадом аломатњояшон морњоро аз калтакалосњои бепой
    фарќ  кардан мумкин аст?
3. Кадом аломати сохти скелети сари морњо барои фурў бурдани
    тўъмаи калон имконият медињад?
4. Барои чї тимсоњњо ва сангпуштони обиро ба њайвоноти дуюминобї
    дохил мекунанд?
5. Кадом хазандањои Тољикистонро медонед?
6. Гаттерия бо кадом аломатњояш фарќ мекунад?
7. Хазандагон дар табиат ва њаёти инсон чї ањамият доранд?

Љадвалро хонапурї кунед:

Ќаторњои хазандагон

Љавобњои дурустро интихоб кунед.

1.Авлоди аввалин хазандањо кадом њайвон ба шумор
меравад?
а)моњињои панљабол
б)обхокињои ќадим
в)дубањранафаскашон.

2.Хазандагон тавассути чї нафас мегиранд?
а)шуш
б)шуш ва пўст
в)ѓалсама.

3.Дили хазандагон чандхонагї аст ва чї тафовут дорад?
а)духонагї
б)сехонагї
в)сехонагї ва меъдачаи дил аз ќисми поён девори то охир насабзида
дорад.

4.Ќисми гардани калтакалосњо аз чанд муњра иборат аст?
а)њашто
б)дуто
в)чорто.

Номгуйи ќаторњо Намояндањои асосї
Аломатњои асосї ва
фарќкунандаи онњо

5.Дили тимсоњњо аз дигар хазандагон чї тафовут дорад?
а)духонагї
б)сехонагї
в)чорхонагї, хуни шарёнї ва варидї омехта намешавад.

6.Барои чї морњо тўъмаи калонро нахойида фурў бурда
метавонанд?
а)дањони калон доранд
б)тўъма фишурда мешавад
в)устухони љоѓ ба таври њаракаткунанда сохта шудааст.

Хазандањо њайвони муњрадори хушкї буда, пўсташон хушк аст.
Дили сехонагї ва ду доираи гардиши хун доранд. Маѓзи сар бо ќишри
хокистарранг пўшида шудааст. Бадани онњо бо хуни шарёнї таъмин
мебошад. Тавассути шуш нафас мегиранд. Даранда мебошанд,
љоѓњояшон бо дандонњо мусаллањ шудааст. Бордоршавї дарунї аст,
инкишофи тухм дар муњити беруна мегузарад. Дар табиат ва њаёти
инсон ањамияти калон доранд. Хуни шарёнї ва варидї омехта
мешавад.

Расми зеринро аз назар гузаронед, номњои намудњои хазандањоро
муайян карда аз рўйи таснифот љойгир кунед ва хусусиятњои
фарќкунандаи онњоро ба дафтаратон нависед.

Оё шумо медонед?
Дар Африќо, љазираи Мадагаскар ва Њиндустон (буќаламун)

хамелеон ном хазандаи калтакалосмонанд зиндагї мекунад, ки сохт ва
хусусиятњои хеле аљоиб дорад. Андозаи танааш аз 4,5см то 70см
мешавад. Њайвони дарахтгард аст, бинобар ин, ангуштони анбўршакл
ва думи печон дорад. Болои чашмаш бо пулакчањои майда пўшида
шудааст. Чашмони худро дар як ваќт ба њар тараф нигаронида
метавонад. Забони дарози худро барои доштани њашарот ба масофаи
дур партофта метавонад. Хамелеонњо вобаста ба муњит ва дар ваќти
ба хашм омадан ранги танаи худро дигар карда метавонанд.

* * *
Сусмори азимљусса ё худ аждари Комодо дар љазирањои Комодо ва

Флорес зиндагї мекунад. Дарозии он то 3м мешавад. Ин њайвони даранда
парандањо, ширхўрони майда ва лошаи онњоро мехўрад. Ба оњувон ва
хукњои ёбої низ њуљум мекунад. Сусмори майдатарин, ки андозаи танааш
ба 20см баробар аст, дар Австралия дучор мешавад.

* * *
Сангпуштон бе обу хўрок то 14 моњ зиндагї карда метавонанд. Ба

сабаби чунин хосияташон бањрнавардон онњоро њамчун консерваи зинда
дар ваќти сафар њамроњи худ мегирифтанд. Ин ба камшавии миќдори
сангпуштон оварда расонидааст.

* * *
Дар меъдаи тимсоњњо сангрезањо мављуданд, ки онњо як фоизи вазни

танаашонро ташкил медињанд. Аз эњтимол дур нест, ки мисли парандагон
сангрезањо барои дар меъда майда кардани хўрок ёрї мерасонанд.

СИНФИ ПАРАНДАЊО

Парандањо њайвоноти муњрадори олиташкил буда, танаи онњо бо
парњо пўшида шудааст ва пойњои пешашон ба болњо табдил ёфтаанд.
Ќобилияти дар њаво парвоз кардан, гармхунї, хусусияти сохти тана ва
дигар фаъолияти њаётии онњо имконият додааст, ки парандагон дар рўйи
Замин ба таври васеъ пањн шаванд. Намудњои гуногуни парандањо
бисёртар дар љангалњои тропикї зиндагї мекунанд. Дар замони њозира
зиёда аз 9 њазор намуди парандањо ба мо маълум мебошанд. Онњо ба
35-40 ќатор људо карда мешаванд. Дар Тољикистон 385 намуди парандањо
вомехўранд, ки ба 16 ќатор тааллуќ доранд.

 §18. МУЊИТИ ЗИСТ ВА СОХТИ БЕРУНИИ ПАРАНДАЊО

Муњити зист. Аксарияти парандагон дар љангалзорњо зиндагї
мекунанд. Баъзеи онњо дар байни шохањои дарахтон (думпараст, дуррољ),
дигарон дар танаи дарахтон (эзорсурхак, шонасарак, кукуњо), сеюмашон
дар рўйи Замин (титав, тазарв, кабк, шутурмурѓњо ва бедона) зиндагї
мекунанд. Аз рўйи тарзи хўрокхўриашон парандањо ба зинањои зерини
љангалї таќсим карда мешаванд: фотимачумчуќ, дуррољ ва думпараст,
ки њашароти баргхўр ва кирминаи онњоро мехўранд: эзорсурхакњо
њашарот ва кирминаи онњоро, ки дар зери пўсти дарахт зиндагї мекунад,
мехўранд ва кабкњо, чил, тазарв, бедона алаф, мевањо ва донањои
растанињои буттагиро мехўранд.

Фароштурукњо, достакњо ва ѓайра ваќти асосии худро дар фазои
кушод парвоз карда мегузаронанд. Онњо дар ваќти парвоз хомўшакњо ва
дигар њашароти майдаро дошта мехўранд. Баъзе намудњои парандагон
дар љойи кушоди дашту биёбонњо зиндагї мекунанд. Парандаи нодир дуѓдоѓ
дар даштњо вомехўрад. Дар сарзамини мо дар дашту биёбонњо,
сўфитурѓай, чил, кароѓ, боша ва бумњо вомехўранд. Дар гирду атрофи
заминњои корам, полизњо бисёртар парандагони донхўр: залич, гунљишки
сањрої, љавхўрак,љўр, саъва ва ѓайрањо љамъ мешаванд. Дар дашту
биёбонњо аз ќатори шутурмурѓон, шутурмурѓи африќої васеъ пањн
шудааст, ки тухми растанињо, њашарот ва калтакалосњоро мехўрад.

Њаёти бисёр парандагон ба ботлоќ, обанборњо, кўлњо, ки он љо бисёр
растанињои обї месабзанд, вобаста мебошад. Масалан, лаклаки сафед,
хокистарранг, сиёњ ва турнањо соатњои дароз дар рўйи об хўроки худро
меёбанд. Мурѓобињо хўроки худро дар љойњои кушод ва тунуки об
мекобанд.

Бисёр намудњои парандагон њам дар кўњњо, љангалњо ва њам дар
водињо зиндагї мекунанд. Уќобњо, боша, бумњо, шоњин аз ин љумлаанд.
Ин парандањо асосан, ширхўрони хурд, хояндагон ва хазандањоро

мехўранд. Љойи зисти парандагон натанњо ба таркиби хўроки онњо,
инчунин ба љойњои лонасозї ва имкониятњои онњо вобаста аст.

Сохти берунии парандагон. Бадани парандагон аз сар, гардан,
танаи тухмшакл ва пойњо иборат аст (расми 61). Дар ваќти парвоз паранда
сари худро ба танааш кашида љафс мекунад ва пойњои худро ба аќиб
гирифта танааш байзашакл мешавад, ки парвози онро осон мегардонад.
Онњо бо ёрии нўл хўрокро дошта, онро майда мекунанд, лона месозанд,
худро аз душманонашон муњофизат мекунанд ва ѓайра. Шакл ва андозаи
нўлњои парандагон гуногун мешавад ва ба тарзи хўрокхўрии онњо вобаста
мебошад.

Дар парандањои муосир пайвастшавии устухони пой бо устухони
кос нисбат ба хазандањо таѓйир ёфтааст. Парандањо барои бо ду пойи
аќиб њаракат кардан мутобиќ шудаанд. Шакли пой вобаста ба љой ва
тарзи зист гуногун аст (расми 62).

Чашмони гирди онњо ба ѓайр аз пилки болої ва поёнї боз пардаи
мобайнї доранд. Ба пушти сар наздик сўрохињои гўш, ки дар зери пар
пинњонанд, љой гирифтаанд. Дар болои сари баъзе намудњои парандагон
(мурѓмонандњо) њосилаи гўштї сабзидааст, ки онро тољ ё гўшвор

меноманд. Бадани парандањо бо пар
пўшида шудааст, ки ин нишонаи асосии
онњо буда, аз рўйи он аз тамоми дигар
њайвонот фарќ мекунанд (расмњои 63
ва 64). Аз ќисми беруни парњои контурї
ва зери онњо парњои майда ё ки парњои
ќу љойгиранд. Дар зери онњо парњои
тибитї љойгир шудаанд. Парњои
контурї болои њам хобида, дар бадани
паранда сатњи яклухт ба вуљуд оварда,
ба он имконияти парвоз карданро
медињанд. Ин парњои контуриро
парњои парвозї меноманд. Парњои
контуриеро, ки думро пўшонидаанд,
парњои идоракунанда (рулї)
меноманд. Парњои контурие, ки танаи
парандаро пўшонидаанд, нисбатан
хурдтар мебошанд. Онњо танаи
парандаро аз шамоп ва борон
муњофизат мекунанд. Парњои контурї
аз тири асосї ё ки найчаи борик, ки ду
тарафи он бодбезаки васеи мулоим дорад, иборат мебошад. Бодбезаки
пар аз шабакаи зичи мўякњои шохини борики найча њосил шудааст ва
онњо ба мўякњои тартиби 1-ум ва 2-юм таќсим мешаванд. Мўякњои тартиби
1-ум ба найча ба таври мувозї бо њам пайваст шудаанд. Аз њар як чунин
мўякњо аз ду тараф мўякњои бориктари тартиби 2-юм сар мешавад, ки
болои мўякњои якум хобидаанд ва ба онњо бо чангакњои андозаашон
микроскопї часпидаанд. Чунин сохт парро чандир, сабук ва ќариб
њавоногузар мекунад (расмњои 62 ва 63). Парњои тибитї одатан дар зери
дигар парњо љойгир шудаанд ва онњо аз найчаи борик иборат буда,
мўякчањои нозук доранд. Ин парњо дар парандањои обї бештар тараќќї
кардаанд, ки гармии бадани парандањоро нигоњ медоранд.

Парандагон дар давраи муайян тўлак мекунанд. Яъне парњои кўњна,
ки вазифаи худро иљро намудаанд, мерезанд ва ба љойи онњо парњои
нав месабзанд. Дар парандагон аз ѓадудњои пўстї фаќат ѓадуди думѓоза,
ки дар асоси дум љой гирифтааст, инкишоф ёфтааст. Паранда бо нўлаш
ѓадуди равѓанро фишурда, равѓанро гирифта ба пар мемолад, яъне
онњоро равѓанин мекунад. Ин равѓан парро чандир мекунад ва аз таршавї
нигоњ медорад. Баъзан паранда чангакњои бодбезаки парро, ки аз њам
људо шудаанд, ба тартиб меоварад. Ба ѓайр аз рўйпўши пардор, танаи
парандагон боз бо пулакчањои шохин пўшида шудаанд. Бо ин пулакчањо
одатан ќисми поёни пойи паранда, устухони севка ва ангуштон пўшида

шудаанд. Њамаи рўйпўши тана парњо, пулакчањои шохин, ѓилофи нўл ва
чанголњо аз ќабати берунии пўстї ба вуљуд омадаанд. Пўсти парандањо
ба монанди хазандањо хушк мебошад. Пўсти хушкшудаи пойи парандагон
ба шакли пулакчамонандаш пулакчањои хазандаро ба хотир меорад ва
ба њам наздик будани синфи парандагон ва хазандањоро исбот мекунад.

1. Кадом хусусияти сохти берунии парандагон бо мутобиќшавї ба
     парвоз алоќа доранд?
2. Кадом намудњои парњо фарќ карда мешаванд? Онњо чї ањамият
    доранд?
3. Пари контурї чї хел сохт дорад?
4. Аз рўйи сохти берунї парандањо ва хазандањо аз рўйи кадом
     аломатњо монандї доранд?
5. Барои чї парандагон тўлак мекунанд?
6. Барои чї паранда бо нўли худ парњояшро ба тартиб меоварад?

Сохти берунии ягон парандаи ба шумо маълумро (кабўтар,
гунљишк, фотимачумчуќ, майна, мусича) мушоњида кунед. Парњои
ќу, тибит ва бодбезакро дар зери пурбин бинед. Бодбезакро бо сўзан
људо карда, мўякчањои дараљаи якум ва дуюмро ёбед. Шаклњои
гуногуни парњоро ба дафтаратон нависед

§19. СКЕЛЕТ ВА МУШАКЊОИ ПАРАНДАЊО

Скелети парандагон вобаста ба мутобиќшавї барои парвоз як ќатор
хусусиятњои хос дорад. Баъзеи онњо ковок ва аз њаво пур мебошанд, ки
ин боиси сабук шудани скелет мегардад. Скелет чор ќисм дорад: косаи
сар, сутунмуњра, чанбари пойњои пеш ва пойњои аќиб. Сутунмуњраи
парандагон низ аз ќисмњои гардан, сина, камар, чорбанд ва дум иборат
мебошад (расми 64). Муњрањои гардан шакли махсуси зинмонанд доранд
ва миќдори онњо аз 9 то 25-то мебошанд. Бинобар ин, серњаракатанд ва
сари худро ба ду тараф озодона гардонида метавонанд. Муњрањои сина
ба њамдигар васл шуда, ќариб бењаракат мебошанд. Муњрањои камар ва
чорбанд низ ба њамдигар сахт васл шудаанд, ки барои пойњо такягоњи
асосї ба шумор мераванд. Муњрањои думи паранда ба њамдигар васл
шуда устухони думѓозаро ба вуљуд овардаанд, ки ба он парњои думи
паранда пайваст мебошад. Муњрањои сина, ќабурѓањо ва устухони пањни
сина ё ки тўш ќафаси синаи парандаро ташкил мекунанд. Дар аксарияти
парандагон ќисми поёни тўш устухони теѓаи сина ё ки каъб дорад, ки
масоњати пайвастшавии мушакњои синаро зиёд мекунад ва дар кам
кардани муќовимати њаво дар парвоз наќши муњим дорад.

Чанбари пойњои пеши онњо аз се љуфт устухонњо: охурак, шона ва
ќулфак иборат мебошад. Скелети бол аз як устухони китф, ду устухони
банди даст (соид ва банди даст) ва якчанд устухони панља иборат мебошад.
Устухони панљаи пойи пеши онњо фаќат аз 3 ангушти тараќќинакарда иборат
аст ва ангуштњо бо њам пайваст шуда, як устухонро ташкил мекунанд. Ин
боиси устувории болашон гаштааст, ки дар ваќти парвоз бори асосї ба ин
ќисми скелет рост меояд. Чанбари пойњои аќиб аз се љуфт устухонњои
кос иборат аст, ки муњрањои камар ва чорбанд пайваст шуда, устухони
косро њосил мекунанд. Аз тарафи устухонњои кос чуќуричањои буѓумњо
љойгиранд, ки ба онњо устухони рони пойи аќиб ба таври њаракаткунанда
пайваст мешавад. Пой аз устухони ѓафстари рон, соќи борику дарозтар,
ки аз ду устухони бо њам пайваста иборат аст, севка (устухони дарунаш
ковок) ва ангуштон таркиб ёфтааст. Устухони севка фаќат ба парандагон
хос мебошад, ки ба ќисми поёни он устухонњои кафи пой васл шудаанд.
Ин барои аз љойи нишаст парвоз кардани паранда мусоидат карда, дар
њолати нишастан аз зарбаи сахт нигоњ медорад ва онро нарм мекунад.

Скелети косаи сари парандагон аз рўйи сохт ва таркиби устухонашон
ба скелети косаи сари хазандагон монанд мебошад. Лекин скелети сари
парандагон аз рўйи калон будани њаљми косахонаи маѓзи сар ва чуќурии
љойи чашм фарќ мекунад. Ин ба инкишоф ёфтани маѓзи сар ва узви биноии
он вобаста мебошад.

Мушакњои парандагон. Дар парандагон мушакњои калони љуфти
сина, ки ба устухони теѓаи сина ва китф пайваст шудаанд, аз њама
инкишофёфтатар ба шумор мераванд. Вазифаи ин мушакњо аз поён
кардани болњо иборат мебошад, ки аз 5 як њиссаи вазни мушакњои
танаи парандаро ташкил медињад. Дар зери мушакњои калони сина
мушаки чанбари гардан ё ки зери ќулфак љойгир шудааст, ки болро
боло мебардорад. Мушакњои пой ва гардан низ наѓз инкишоф ёфтаанд.
Ба ќабурѓањо ва шохањои онњо мушакњои байниќабурѓавї пайваст
шудаанд, ки дар нафасгирии паранда ањамияти муњим доранд. Ба
воситаи буѓумњои пой то нўги ангуштон пойњо гузаштаанд, ки ваќти
дар болои шохчањои дарахтон нишастани паранда хизмат мекунанд.
Яъне онњо таранг шуда, ангуштон ќат мешаванд ва шохчаро сахт нигоњ
медоранд.

1. Скелети парандагон ба скелети хазандањо аз рўйи кадом
     аломатњояшон монандї ва аз кадом љињатњо тафовут доранд?
2. Кадом аломатњои сохти скелети парандагон барои парвоз
    мутобиќанд?
3. Устухони теѓаи сина ё каъб чї ањамият дорад?
4. Барои чї парандањо дар ваќти хоб аз болои шохи дарахт
     намеафтанд?
5. Дар парандагон кадом мушакњо инкишоф ёфтаанд?
6. Ковок будани устухонњои паранда дар њаёти вай чї ањамият
    дорад?

Љадвали зеринро хонапурї кунед:

§20. УЗВЊОИ ДАРУНИИ ТАНА ВА СИСТЕМАИ АСАБИ
ПАРАНДАГОН

Ковокии танаи парандањоро ќафаси сина ва коси васеъ ташкил
медињанд, ки дар ин ковокї узвњои дарунї љойгир шудаанд. Сохти узвњои
њозимаи парандагон ба ќисмњо ва узвњои њозимаи њайвонњои дигари
муњрадор монанд аст (расми 65). Ба ин узвњо ковокии дањон, гулў,
сурхрўда, меъда, рўдањо, љигар ва ѓайрањо дохил мешаванд. Лекин бо
хусусиятњои хоси худ фарќ мекунанд. Устухонњои нўли боло ва поён
нўлро ташкил медињанд, ки вобаста ба таркиби хўрок шаклан гуногун

Ќисмњои
скелет

Хусусияти сохти
онњо

Ањамияти вазифањои
онњо

мешаванд (расми 62).  Парандањо тўъмаи нисбатан хурди ѓизоро резаву
майда накарда, нахойида фурў мебаранд, лекин тўъмаи калонро пора
карда мехўранд. Дар парандагон сурхрўда
хеле калон мешавад ва онро то охир аз хўрок
пур карда метавонанд. Дар бисёр парандагон
(кабўтар, мурѓњо) ќисми поёни сурхрўда
васеъ шудааст, ки он љиѓилдон ном дорад
ва вазифаи муваќќатан захира кардани
хўрокро иљро мекунад. Дар љиѓилдон хўрок
аз таъсири шираи ѓадуд нарм шуда, ба
таѓйироти кимиёвї дучор мегардад. Меъдаи
парандагон (расми 66) аз ду ќисм - серѓадуд
ва сермушак иборат аст. Дар ќисми аввал,
ки шираи меъда људо мегардад, аз таъсири
он хўрок нарм мешавад ва ќисми дуюм
деворњои мушакї дошта, хўрокро майда ва њазм мекунад. Ба рўдаи
борик маљрои ѓадуди меъда, љигар ва пуфаки талха кушода мешавад.
Рўдаи ѓафс кўтоњ аст ва ба маќъад кушода мешавад, бинобар ин,
парандагон тез-тез ахлоти худро хориљ мекунанд. Ин вазни танаи онњоро
кам мекунад.

Њазми хўроки онњо тез-тез ба амал меояд, ки ин њолат ба њарорати
баланд ва миќдори зиёди энергия эњтиёљ доштани онњо вобаста мебошад.
Дар парандањое, ки меваи тар мехўранд (фотимачумчуќ, майна, дуррољ),
хўрок дар 8-10 даќиќа ва дар чуѓз ва бумњо маводи хўрока (мушњо) дар
4 соат њазм мешавад.

Системаи нафасгирї. Узвњои нафасгирї дар парандагон ба
монанди хазандагон аз роњњои нафасгирї ва шуш иборат аст (расми

67). Фарќи шуши парандањо аз
хазандањо дар он аст, ки моддањои
исфанљмонанд  (пуфакчањо) бисёр
доранд ва дар онњо шохањои майда
найчашакл љойгир шудаанд. Девори
ин найчањо бо мўйрагњои хун пўшида
шудаанд. Аз ин маълум мешавад, ки
сатњи нафасгирии шуши парандањо
нисбат ба хазандањо зиёдтар аст.
Баъзе шохањои калони найчаи
нафасгирї ба найчањои майда људо
нашуда аз шуш мегузаранд ва дар љойњои гуногуни тана васеъ шуда ба
халтањои њаво табдил меёбанд (расмњои 65 ва 67). Халтањои њаво дар
байни узвњо љойгир мешаванд ва шохањои онњо ба устухонњои найчашкл
ва мушакњои зери пўст дохил мешаванд. Њаљми умумии халтањои њаво
нисбат ба њаљми шуш 10 маротиба зиёдтар аст. Халтањои њаво вазни
хоси парандаро кам карда, узвњои дохилиро аз гармшавии зиёд дар
ваќти парвоз муњофизат мекунанд. Вазифаи асосии онњо иштирок дар
раванди нафасгирї мебошад.

Нафасгирї ва нафасбарорї дар парандањо аз њисоби њаракати
ќафаси сина ба амал меояд.

Њавои сероксиген аз шуши паранда ду маротиба: ваќти нафасгирї
ва нафасбарорї мегузарад. Яъне парандањо як маротиба нафас мегиранд
ва ду маротиба нафас мебароранд. Бори аввал њавои шуш ва бори дуюм
њавои халтањои њавої истифода бурда мешаванд. Ин тарзи нафасгирї
дар парандањо, ки ба миќдори зиёди оксиген ва энергия эњтиёљ доранд,
мусоидат мекунад. Дар шуш оксиген ба хун љаббида шуда, аз хун гази
карбон тавассути шуш хориљ карда мешавад.

Узвњои гардиши хун. Бар хилофи хазандагон дили парандагон
чорхонагї мебошад (расми 68). Дил аз ду дањлез ва ду меъдачаи дил

иборат аст. Тарафи рост ва чапи дил ба њамдигар алоќа надоранд.
Бинобар ин, хуни шарёнї ва варидї  ба њам омехта намешаванд ва аз
ин рў мубодилаи моддањо дар парандањо тез мегузарад. Ба тамоми
узвњои тана хуни шарёнї ва ба шуш хуни варидї дохил мешавад. Дар
парандагон ду доираи гардиши хун - калон (тамоми танаро) ва хурд,
ки(дил ва шушро) фаро мегирад, дида мешавад. (расми 68, 69)

Дили парандагон ќавї аст ва бо суръати тез мезанад. Чунончи, дили
кабўтар дар њолати оромї 165 маротиба ва дар ваќти парвоз то 550
маротиба кашиш мехўрад. Аз њамин сабаб хуне, ки дил ба рагњои хун
мепартояд, фаврї боз ба дил гашта меояд (расми 69).

Мубодилаи моддањо. Дараљаи мубодилаи моддањо дар парандањо
нисбат ба хазандагон баландтар аст. Ин ба ташаккули нафасгирї,
гардиши хун ва тез будани њазми хўрок вобаста мебошад. Дар љараёни
оксидшавии моддањои мураккаби органикї дар њуљайрањои бадани
парандагон энергияи бисёр људо мешавад, ки он барои гарм кардани
бадан, кашишхўрии мушакњо ва дигар фаъолияти физиологии
организмашон истифода бурда мешавад. Дараљаи баланди мубодилаи
моддањо, пўшиши бадан бо пар, ки ба муњити беруна хориљшавии гармиро
камтар мекунанд, њарорати доимии бадани парандагонро таъмин
менамоянд (одатан њарорати бадани парандагон то 40-43°С мешавад).

Системаи асаб. Системаи асаби парандагон аз хазандагон ва дигар
муњрадорон аз рўйи бисёртар инкишоф ёфтани маѓзи сарашон фарќ
мекунад. Аз њама бештар нимкурањои маѓзи пеш, маѓзи миёна ва маѓзча
инкишоф ёфтаанд (расмњои 70 ва 71). Аз сабаби ба дараљаи баланд
инкишоф ёфтани нимкурањои маѓзи сар, рафтори парандагон хеле
мураккаб шудааст. Онњо љойи лонасозиро интихоб мекунанд, лона
месозанд, лонаро посбонї мекунанд, чўља мебароранд ва онњоро тарбия
карда, аз як љой ба љойи дигар мекўчанд ва ѓайра. Дар онњо рефлексњои
шартї тез њосил мешаванд.

Узви ихрољи парандагон. Ин вазифаро як љуфт гурдањо иљро
мекунанд. Боќимондаи мањсулоти мубодилаи моддањо, ки барои
организми паранда зарур нестанд, дар гурдањо аз хун полида ме-
шаванд. Ин моддањо дар шакли пешоб тавассути найчањои пошобгузар
ба пуфаки пешоб ва баъд ба маќъад гузаронида мешаванд. Аз маќъад
бо ахлот якљоя ба берун партофта мешаванд (расми 72).

Расми зеринро аз назар гузаронед ва муайян кунед, ки ин нўлњо ба
кадом парандагон хос мебошанд.Таснифот ва хусусиятњои ин
парандањоро дар дафтаратон нависед.

1. Аз сабаби набудани дандонњо дар системаи узвњои њозимаи
    парандагон кадом таѓйирот ба вуљуд омадаанд?
2. Халтањои њавої дар парандагон кадом вазифаро иљро мекунанд?
3. Дили парандагон чандхонагї аст ва аз дили хазандагон чї фарќ
    дорад?
4. Доираи гардиши хуни калон ва хурди парандагонро шарњ дода
метавонед?
5. Барои чї дар парандагон мубодилаи моддањо тез мегузарад?
6. Маѓзи сари парандагон аз маѓзи сари хазандагон чї фарќ дорад?
7. Узви ихрољ дар парандагон чї гуна сохт дорад?

§21. АФЗОЙИШ ВА ИНКИШОФИ ПАРАНДАЊО

Узвњои афзойиш. Ба монанди дигар њайвонњои муњрадор, дар
ковокии танаи парандагон низ ѓадудњои љинсї љойгир шудаанд. Ин
узвњоро дар љинсњои нарина наслдонњо ва модина-тухмдонњо ташкил

медињанд (расми 72). Наслдонњо як љуфтанд ва шаклашон лубиёмонанд
мешавад. Дар ваќти афзойиш њаљми онњо якчанд маротиба калон
мешавад. Тухмдонњо љуфтанд, лекин фаќат тухмдони тарафи чап
фаъолият мекунад. Тухмдони тарафи рост одатан инкишоф наёфтааст,
ки ин мусоидат ба камшавии вазни паранда ба шумор меравад. Тухмњо
дар тухмдонњо дар як ваќт инкишоф намеёбанд. Тухмњои инкишофёфта
ба найчаи тухмгузар, ки девораш аз ѓадудњо ѓанї аст, мегузарад ва
бордор мешавад. Тухме, ки аз найчаи тухмгузар мегузарад, бо ќабати
сафеда ва ѓайра пўшида мешавад. Парандагон, одатан, дар мавсими
бањор ба афзойиш шуруъ мекунанд. Дар давраи афзойиш баъзе
парандагон (гунљишкшаклони майда) љуфти мавсимї, дигарашон
(лаклакњо, кулангњо ва ѓайра) љуфти доимї ва ќисми дигар селаро ташкил
мекунанд, ки аз як љинси нарина ва якчанд модина иборат аст. Барои
љалб кардани љинсњои модина фардњои нарина наѓмасаройї мекунанд
ва байни њамдигар задухўрдњоро ба вуљуд меоранд.

Сохти тухм. Ќисми асосии тухмро зардии курашакл, ки бо ќабати
махсус пўшида шудааст, ташкил медињад. Дар ќисми болоии зардї
таначаи љанин љой гирифтааст. Љанин ба доѓи сафедранг монанд аст, ки
аз њуљайрањои дар ваќти таќсимшавии њуљайратухм њосилшуда ва ќисми
фаъоли ситоплазма иборат мебошад. Зардї аз ду тараф бо нахњои
махсуси аз сафедаи ѓализ иборатбуда нигоњ дошта мешавад. Ин нахњо
зардиро дар мобайни тухм нигоњ медоранд. Ќисми поёни зардї вазнинтар
аст. Бинобар ин, тухм дар кадом њолате, ки бошад, дар натиљаи тоб
хўрдани нахњо тавассути ба поён тоб хўрдани ќисми вазнини зардї, љанин
њамеша дар сатњи болоии тухм љойгир мешавад. Ин њолат љанинро ба
њарорати бадани паранда, ки тухмро пахш мекунад, наздик месозад. Зардї
аз моддањои ѓизоии бисёр ва об, ки барои инкишофи љанин заруранд,
таркиб ёфтааст (расми 73). Зардиро ќабати ѓафси сафеда ињота кардааст
ва бо ду ќабати пардаи зери пўст, ки ба тарафи кунди тухм (пунак) давом

карда, ковокии њаворо њосил менамояд, пўшонда шудааст. Ќабати зардї
тухмро аз таъсироти гуногун муњофизат мекунад ва манбаи асосии об
барои љанин ба шумор меравад. Тухм аз берун бо ќабати оњакї ё ки
пўстлох пўшида шудааст, ки вазифаи њимояи тухмро адо мекунад. Ќисми
кунди тухм сўрохчањои майда дорад, ки нафасгирии љанинро таъмин
мекунанд. Пўсти оњакии тухм дар ваќти инкишофи љанин ќисман барои
њосилшавии скелеташ истифода бурда мешавад. Дар зери пўсти оњакї
пардаи тунук љойгир шудааст, ки тухмро аз дохилшавии микробњо нигоњ
медорад. Тухми парандагон аз рўйи шакл ва рангашон гуногун мешавад.

Љанин дар тухм. Дар њарорати баланд (ќариб +39°С) аз намии муайян
инкишоф меёбад. Ин шароит барои тухм аз тарафи паранда дар ваќти
пахш кардани тухм фароњам мешавад. Љанини парандањо тез инкишоф
меёбад (расми 74). Дар рўзи 2 - 3-юми пахшкунии тухм мабдаъњои узвњои

гардиши хун, системаи асаб, босира ва рўдањо ба вуљуд меоянд, ки ин
дар авлоди гузаштаи парандагон мављуд будани ѓалсамаро исбот
мекунад (расми 75). Пойњои
пеш ва аќиб ба њамдигар
монанд буда, думи нисбатан
дароз ба назар аён аст. Дар
рўзи 5 - ум љанин аз рўйи
намуди беруна ба паранда
хеле монанд мешавад. Дар
давраи охирини инкишофёбї
љанин тамоми њаљми тухмро
ишѓол мекунад ва нўли худро
ба ќисми кунди тухм, ки њаво
дорад, љойгир менамояд ва
бори аввал нафас гирифта, бо
нўли худ пўсти тухмро шикаста
ба берун мебарояд.

Роњњои инкишофи чўљањо. Дар як ќисми парандагон, масалан,
кабўтарњо, майна, мусича, гунљишкон ва ѓайра аз тухм чўљањои заиф,
яъне нобино, бепар, камњаракат мебароянд. Волидайн онњоро



91

мехўронанд, гарм ва муњофизат
мекунанд. Дар рўзњои аввал
кабўтар  чўљањои худро бо шири
махсус,  ки аз љиѓилдон људо
мекунад, таъмин менамояд.
Парандањое, ки аз тухми онњо
чўљањои нотавон ва заиф
мебароянд, парандањои лонани-
шин (чўљарасон) номида мешаванд
(расми 76). Дар ќисми дигари
парандањо, ба монанди кабк-
монандњо, мурѓобињо, мурѓњои
хонагї ва дигарон, чўљањояшон аз
тухм бо пар пўшида, тавоно ва
бино мебароянд. Баъди муддати
кўтоњ аз ќафои модарашон
мегарданд ва мустаќилона хўрок
мехўранд. Ин ќабил парандањо
лонатарк (чўљабарор) ном
гирифтаанд.

1. Тухм чї хел сохт дорад?
2. Барои чї љанини тухм доимо рў ба боло нигарон мешавад?
3. Дар кадом шароит љанин дар тухм инкишоф меёбад?
4. Љанини тухми парандагон ба љанини тухми хазандањо ва моњињо
     аз рўйи кадом хусусиятњо шабоњат дорад?
5. Парандањои лонанишин аз лонатарк бо кадом хосиятњо фарќ
мекунанд?

Расми зеринро бодиќќат аз назар
гузаронед. Системаи узвњои
парандаро муайян карда номњо ва
ќисмњои системаи узвњоро
пайдарњам  нависед ва ба
дафтаратон ќайд кунед.

Сохти тухми мурѓро дар хона
мушоњида кунед, њамаи ќисмњои
тухмро ёбед ва дар дафтаратон
расми онро кашида, номњои
ќисмњояшро нависед.

§22. ЊОДИСАЊОИ МАВСИМЇ ДАР ЊАЁТИ ПАРАНДАЊО

Лонасозии парандагон. Њаёти парандагон ба монанди дигар
њайвонот вобаста ба мавсими сол таѓйир меёбад. Бањорон лона месозанд
ва тухм гузошта чўља мебароранд. Одатан, парандањо љуфт шуда, дар
ќитъаи муайян, ки хўрок фаровон аст, лона месозанд. Баъзе парандањо
барои атрофи лонаи худро аз дигар фардњо ва намудњо муњофизат
намудан, посбонї мекунанд. Бисёр намуди парандањо, масалан,
фароштуруки соњилї, зоѓ, шўрнўл, моњихўрак ва ѓайра гурўњ шуда лона
месозанд. Ин ба фаровон будани хўрок вобаста аст.

Лона, љойи лонагузорї ва сохти он гуногун мешавад (расми 77).
Масалан, мурѓмонандњо лонаи чуќур намесозанд, яъне лонаи онњо аз
барг ва чўбчањои хушк иборат мебошад. Лонањои зоѓ, шўрнўл, акка
мураккаб аст. Акка болои лонаи худро пўшонда, дохилашро бо лой
мустањкам мекунад. Момољурѓотї ва дигар парандагон аз растанињо лонаи
чуќур бо деворњои мустањкам месозанд. Лонаи фотимачумчуќ ва наматак
доирашакл буда, ба монанди лонаи достак дарозрўя мешавад. Баъзе
намудњои фотимачумчуќ, эзорсурхак, шонасарак ва ѓайра дар ковокии
дарахтони хушк ва пиршуда лона мегузоранд. Дар байни парандањо
фаќат куку лона намесозад. Кукуи модина 10 - 12-то тухми худро яктогї
дар лонаи парандањои њашаротхўр мегузорад ва ин парандањо чўљаи
кукуро ба воя мерасонанд.

Баровардани чўљањо. Тухмро одатан як љинс ё ки баъзан хар ду
љинс бо навбат пахш мекунанд, ки муњлати он ба њаљм ва миќдори тухмњо
вобаста аст. Ин њолат дар парандањои хурд 12 шабонарўз ва мурѓњо то 21
рўз давом мекунад.

Њаёти баъдилонагии чўљањо. Баъди ба парвоз сар кардан бисёр
парандагон оњиста - оњиста тўлак мекунанд. Дар мурѓобињо ва ѓозњо
парњои парвоз зуд мерезанд. Бисёр парандањои љавон ба љойњои хўроки
фаровондошта парвоз карда мераванд, то ки барои зимистонгузаронї
миќдори зиёди чарбуро захира кунанд.

Кўчиши парандагон. Бисёр парандагон баробари саршавии тирамоњ

ва камшавии хўрок ба љойњои гарм парвоз карда мераванд. Аввалин шуда
аз љумњуриамон булбулњо, заргулдор, достак ва фароштурукњо кўч
мебанданд. Баъдтар баробари сардшавии њаво ѓозњо, мурѓобї ва турнањо
мераванд. Аввали бањор ин парандањо боз парвоз карда меоянд. Ба љойи
зимистонгузаронї ва лонагузорї парандањо бо роњи муайян парвози роњи
дуру дарозро тай мекунанд, ки онњоро парандањои кўчї (сафарї)
меноманд. Лаклаки сафед барои зимистонгузаронї ба масофаи хеле дур
ба Африќои Љанубї парвоз карда меравад (расми 78). Парандањои
боќимонда ба намудњои муќимї ва мавсимї мансуб мебошанд.

Парандањои муќимї ва мавсимї (муњољир). Парандањои муќимї
дар тамоми фаслњои сол дар љойи муайян зиндагї мекунанд. Масалан,
гунљишки хонагї, мусича, майна, фохта, ќумрї ва ѓайра.

Парандањои мавсимї ё ки муњољир љойи зимистонгузаронї ва роњи
муайяни парвозро надоранд. Онњо баъди лонасозї ба љойњои дур парвоз
карда мераванд. Ба онњо фотимачумчуќ, булбул, заргулдор, эзорсурхак
ва ѓайра мисол шуда метавонанд.

Усулњои омўзиши кўчи парандањо. Љойи зимистонгузаронї, роњи
парвози парандањо бо усули њалќабандї омўхта мешаванд. Ба пойи
паранда њалќаи сабуки алюминий, ки дар он раќам ва маркази њалќабандї
навишта шудааст, баста мешавад. Агар парандаи њалќадорро дар дигар
мамлакатњо олимон даст гиранд, ба унвони њамон маркази њалќа
басташуда хабар медињанд. Аз рўйи ин маълумот љойи
зимистонгузаронии парандањо ва роњи кўчи онњо маълум карда мешавад.
Маълум карда шудааст, ки бисёр намудњои парандањои Тољикистон дар
Африќои Љанубї ва Њиндустон зимистонро мегузаронанд.

Сабабњои кўчи парандањо. Олимон муайян кардаанд, ки кўчи
парандагон ба таѓйирёбии мавсими шароити зиндагї ва камшавии хўрок
вобаста мебошад. Њазорњо сол пеш иќлим дигар шуд ва фаслњои сол
муќаррар шуданд. Барои чўљабарорї парандањои ноњияњои шимолї ва
иќлимашон муътадил ба љойњои гарм парвоз мекунанд. Одатан, дар

аввали бањор ба љойи сукунати худ парвоз кардани парандагон ба
зуњуроти ѓаризавии таносул ё ки афзойишкунї вобаста мебошад. Кўчи
тирамоњї ба кам шудани хўрок, кўтоњ шудани рўз ва сардшавии њаво
вобаста мебошад, ки ин таѓйироти мавсимї гўё бонгест барои парвоз
карда рафтан аз мањалли бехўрок. Њамин тариќ, кўчи мавсимї амалиёти
ѓаризавии (инстинктии) парандагон мебошад, ки дар давоми миллионњо
сол бо таъсири омилњои мавсимии сол ба вуљуд омадааст.

Роњњои самтёбии парандањо њангоми парвоз. Бисёр парандагон
самти парвози худро аз рўйи офтоб, ситорањо ва ќисман њофизаи чашм
(биної) муайян карда метавонанд. Бинобар ин, одатан, парандагон
шабона парвоз мекунанд, лекин рўзона хўрок мехўранд ва дам мегиранд.
Аз эњтимол дур нест, ки парандагон майдони магнитии Заминро њам
дарк мекунанд ва барои самтёбї истифода мебаранд. Ин масъалаи кўчи
парандагон то њол пурра омўхта нашудааст.

1. Кадом њодисањои мавсимї дар њаёти парандањо мушоњида карда
     мешаванд?
2. Кадом парандањо зимистон парвоз карда мераванд ва кадомашон
     тамоми сол муќимї мемонанд?
3. Барои чї парандагон сафар (кўч) мекунанд?
4. Лонаро парандагон аз чї месозанд?
5. Оё лонаи парандагон аз рўйи сохташон фарќ мекунанд?
6. Барои чї ба пойи парандагон њалќа меандозанд?
7. Кадом таѓйироти мавсимї барои кўчи парандагон бонги асосї њисоб
    мешавад?
8. Парандагон самти худро дар ваќти парвоз чї тавр муайян
    мекунанд?

§23. ПАЙДОИШИ ПАРАНДАГОН

Хусусиятњои монандии парандањо ва хазандањо. Пўсти
парандагон ба монанди хазандањо хушк аст ва ѓадуд надорад. Пойњои
парандагон бо пулакчањои шохин пўшида шудаанд. Пари онњо ба монанди
пулакчањои хазандагон аз моддаи шохї иборат аст. Ба монанди
хазандагон маљрои рўдањо, роњи пешоб ва узвњои афзойиш (љинсї) ба
маќъад кушода мешаванд. Аз њама бештар сохти тухм ва љанини
хазандањо ва парандањо бо њам монандї доранд (расми 75). Чўљаи
парандаи тропикї гоасин дар боли худ чангол дорад, ки ба воситаи он
дар болои шохањои дарахт худро нигоњ дошта метавонад (расми 79). Ин
монандињо ба дараљаи хешигарї ва аз як авлоди пешина ба вуљуд
омадани ин ду синфро исбот мекунанд.

Нахустпарандагон. Аќидањои аз хазандањои ќадим пайдо шудани
парандањоро бозёфти боќимондањои парандањои ќадим, ки дар ќабати
Замин - дар ангишт ва сангњо наќш бастаанд, исбот мекунад (расми
80). Наќшњои парандањои ќадим дар ќабати ангиштсанг солњои 1861 ва
1877 дар Германия ёфт шуда буданд. Аз рўйи ин наќшњо олимон ќиёфаи
ин њайвонњоро муайян карданд ва онњоро (археоптерикс)
нахустпарандагон ном доданд. Онњо аз рўйи андоза ба кабўтар баробар
буданд ва танаашон бо парњо пўшида шуда буд. Нахустпарандагон
болњои њаќиќї, устухони соќи пой (севка) доштанд ва дар пояшон 3-то
дар пеш ва якто дар аќиб чанголњо мављуд буданд. Лекин аз рўйи
дарозии дум, мављуд будани дандонњои майда дар љоѓашон, аз њаво
пур будани устухонњо ва дигар аломатњо ба хазандањо монанд
мебошанд. Сохти болњо, дум, дар устухони ќафаси сина мављуд
набудани теѓаи сина ё устухони каъб аз он гувоњї медоданд, ки онњо
дар болои дарахтон зиндагї мекардаанд ва хуб парвоз карда
наметавонистаанд. Олимон тахмин мекунанд, ки нахустпарандањо 180
млн сол ќабл  аз хазандагони майда, ки дар болои дарахт умр ба сар
мебурданд, ба вуљуд омадаанд (расми 81).

1. Кадом далелњо пайдоиши парандаро аз хазандањо исбот мекунанд?
2. Аз рўйи кадом хусусиятњо парандањо аз хазандањо фарќ мекунанд?
3. Нахустпарандагон чї хел хусусиятњо доштанд?
4. Археоптерикс кадом аломатњои хазандањо ва парандањоро дошт?
5. Чўљаи парандаи гоасин ба чї гувоњї медињад?

Љадвалро тартиб дињед:
Хусусиятњои сохти нахустпарандањо

Хусусиятњои монанд                   Хусусиятњои фарќкунанда

§24. ГУНОГУНИИ ПАРАНДАЊО ВОБАСТА
БА ОМИЛЊОИ МУЊИТИ ЗИСТ

Парандањои љангал. Парандањои љангал ба монанди эзорсурхак,
фотимачумчуќ, гунљишкмонандњо, титав, тазарв, дуррољ ва парандањои
даранда, одатан, боли кўтоњ ва думу чанголњои боќувват доранд. Ин
хусусиятњои сохти бадан ба онњо имконият медињанд, ки дар байни
дарахтон ва шохњои онњо озодона парвоз кунанд. Вобаста ба тарзи
хўрокхўрї ва таркиби хўрок дар бисёр намудњои
парандагони љангалї нўл, пойњо ва дигар узвњо
махсусиятњои худро доранд. Масалан,
фотимачумчуќ, момољурѓотї, думпараст,
шонасарак, наматак ва ѓайра, ки њашарот
мехўранд, барои аз ќабати чуќури пўсти дарахт
гирифтани њашарот ва кирминаи онњо
нўлњояшон борику дароз шудааст. Ба воситаи
чанголи боќувваташон дар болои шохи дарахт
дар њамаи њолатњо худро устувор нигоњ
медоранд.

Дар намудњои гуногуни эзорсурхак барои
зиндагї дар муњити љангалзор хосиятњо ба
вуљуд омадаанд. Яъне нўли онњо боќувват
буда, шакли зоѓнўлро дорад ва бо он пўсти
дарахти аз њашарот сироятёфтаро мекафонад
ва сўрох мекунад (расми 82). Ба воситаи чунин
нўл чалѓўзаи дарахтони сўзанбаргро дар фасли
тирамоњ, ки њашарот кам мешаванд, шикаста,
маѓзи онро мехўрад.

Барои аз чуќурии пўсти дарахт гирифтани
њашарот ва кирминаи он забони дарози
эзорсурхак, ки ќисми охираш дандондор аст, ёрї мерасонад. Пойњояшон
боќувватанд, чорто ангушт-дуто ба пеш ва дутои дигар ба аќиб нигаронида
шудаанд. Ин сохти љойгиршавии ангуштон барои дар танаи дарахт устувор
нишастан ва дар њамаи њолатњо барои њаракат кардан имконият медињад.
Онњо думи боќувват доранд ва ин сохти дум њамчун узви такя дар пояи
дарахт хизмат мекунад. Парандањои калони љангалї ба монанди
мурѓмонандњо, титав, дуррољ, мурѓи њилол, тазарв, ѓурѓурак, кабк ва ѓайра
нўли кўтоњу тези боќувват ва пойи устувор бо чанголњои кўтоњ доранд.
Бо чунин нўлњо онњо мевањо, чалѓўза ва наврустањои сабзи дарахтонро
мехўранд. Ба воситаи пойњои боќувваташон заминро мекобанд, аз он љо
кирмњо, њашарот ва тухми растанињоро ёфта мехўранд.

Парандањои дашт ва биёбон. Парандањои љойи кушод, одатан,
гардану пойи дарозу боќувват доранд. Ин барои аз дур дидани душмани
худ ва бо пойи боќувват гурехтан ва пинњон шудан ба ин парандањо
имконият медињад. Ба чунин гурўњи экологии парандагон шутурмурѓ,
дуѓдоѓ, турна, куланг ва ѓайрањо дохил мешаванд (расми 83). Дар байни
ин парандањо шутурмурѓи африќої калонтарин мебошад. Андозаи
баданаш то 2, 75м ва вазнаш то 75кг мешавад. Онњо парвоз намекунанд,
барои он ки усутухони теѓаи сина надоранд ва болњояшон заиф
мебошанд. Шутурмурѓон барои тез давидан мутобиќ шудаанд, яъне
ангушти пойњояшон дуто аст ва бо суръати то 60 - 70км дар як соат
давида метавонанд. Онњо гурўњ - гурўњ шуда зиндагї мекунанд. Тухми
растанињо, њашарот ва калтакалосњоро мехўранд. Чун њайвоноти биёбонї
онњо низ обро кам истеъмол мекунанд.

Парандањои фазои кушод. Ба ин гурўњи экологї фароштурукњо,
достакњо дохил мешаванд, ки онњо бо парвози тез ва чобукашон фарќ
мекунанд (расми 84). Дар онњо бол дароз ва борик аст, мушакњои синагї
инкишофёфта буда, думи ќайчимонандашон вазифаи рулро иљро
мекунад. Ин парандањо нўл ва пойи кўтоњ доранд. Дањони кушодашон
барои доштани њашарот њангоми парвоз дар њаво мусоидат мекунад.
Фароштурукњо парвозкунон об мехўранд, оббозї мекунанд ва њашаротро
медоранд. Онњо аз сабаби пойи кўтоњ ва боли дароз доштан дар замин
наѓз роњ гашта наметавонанд, бинобар ин, ба замин кам мешинанд.

Парандањои ботлоќ, обанборњо ва соњили онњо. Бисёр намудњои
ин гурўњ, ба монанди лаклакњо, ќозњо, кулангњо нўл, пойњо ва гардани
дароз доранд, ки барои хўрокхўрии ин парандагон мусоидат мекунад
(расми 91). Дар ин парандањо ѓадуди думѓоза наѓз инкишоф ёфта, аз
худаш моддаи равѓанї људо мекунад ва парњои онњоро аз таршавї нигоњ
медорад.

Ба ин гурўњи экологї ѓозњо, мурѓобињо, ќуњо мансубанд, ки онњо
дар обанборњои хурд зиндагї мекунанд. Нўли онњо пањну пойњояшон
кўтоњ буда, байни ангуштњо парда барои шиноварї доранд. Њамаи
мурѓобињо шиновари хуб мебошанд. Ба ин нисбатан пањн будани ќисми
поёнии тана, мутаносибан аќибтар љойгир шудани пой ва дигар хосиятњои
сохти бадан мусоидат мекунад. Мурѓобињо дар рўйи замин наѓз њаракат
карда наметавонанд. Парњои тибитї ва равѓани дар зери пўст
инкишофёфта бадани онњоро аз хунукї муњофизат мекунанд.

Парандањои дарандаи рўзона. Чанголњои онњо дароз, тез ва
чангакмонанд буда, ба воситаи онњо тўъмаро медоранд. Нўли кўтоњ ва
боќувват доранд. Нўги нўлашон чангакшакл буда, ба поён ќат шудааст.
Ба воситаи нўли чангакшакли худ тўъмаи худро бо осонї пора мекунанд.
Аксарияти онњо тез парвоз мекунанд, тўъмаи худро ваќти парвоз дошта
мегиранд.

Парандагони даранда дар муњитњои гуногун - љангал, кўњњо ва водињо
зиндагї мекунанд. Онњо парандањо, хазандањо ва ширхўрони майдаро
мехўранд. Дар болои дарахтон ва љойњои дастнораси кўњњо ва теппањо
лона месозанд. Аксарияти парандањои дарандаи калони рўзона љуфт-
љуфт шуда зиндагї мекунанд. Ин парандањо лонанишин мебошанд. Ба
парандањои дарандаи рўзона уќоб, шоњин, боша, ќирѓї, каргас, калхот,
лочин, боз, ѓаљир ва ѓайра мансубанд (расми 85). Баъзе намудњои
парандањои дарандаи рўзона, масалан, каргасњо ё ки калмурѓњо
њайвонњои мурдаро мехўранд.

Парандањои дарандаи шабона. Ба ин гурўњ чуѓзњо (чуѓз) ва бумњо
мансубанд (расми 86). Ин парандањо сайди худро шабона шикор
мекунанд, бинобар ин ба муњити зисти шабона мутобиќ шудаанд. Онњо
низ нўли ќатшуда ва чанголњои тез доранд. Чашмони тез ва мардумаки
чашми пуррабозшаванда ба онњо имконият медињад, ки тўъмаи худро
дар торикї бинанд. Узви шунавоии хеле њассос доранд. Бар хилофи
парандањои дарандаи рўзона болу пари парандањои шабона нарм
мебошад, бинобар ин, онњо шабона беовоз парвоз мекунанд ва сайди
худро ба осонї медоранд. Ин парандањо асосан њайвоноти мушмонандро
мехўранд. Рўзона дар љойњои торик пинњон мешаванд.

1. Шумо кадом гурўњњои экологии парандањоро медонед?
2. Парандањои љангал бо кадом хосиятњояшон фарќ мекунанд?
3. Парандањои љойи кушод бо кадом хосиятњои худ фарќ мекунанд?
4. Дар парандањои ботлоќ ва обанборњо кадом мутобиќатњо ба вуљуд
    омадаанд?
5. Парандањои дарандаи рўзона бо кадом хосиятњояшон аз шабона
    фарќ мекунанд?
6. Парандањои дарандаи шабона барои зиндагии шабона кадом
     мутобиќатњоро пайдо намудаанд?

Табиати мањалли худро мушоњида кунед. Муайян кунед, ки дар
мањалли шумо кадом намудњои парандањои рўзона ва шабона зиндагї
мекунанд.  Онњоро аз рўйи хусусиятњо ва таснифоташон ба
дафтаратон ќайд кунед.

§25. МУЊОФИЗАТ ВА ЉАЛБ НАМУДАНИ ПАРАНДАЊО.
ПАРАНДАЊОИ ШИКОРЇ

Ањамияти парандањо дар табиат ва њаёти одам. Бисёр намудњои
парандањо њашароти зараррасон ва барангезандањои касалињои одам ва
њайвонотро нобуд мекунанд. Фотимачумчуќ дар як рўз 400 маротиба барои
чўљаи худ хўрок меоварад. Миќдори њашароти зараррасонро на танњо
парандањои њашаротхўр, балки парандањои донхўр, гунљишкон, дуррољ
ва ѓайра дар давраи парвариши чўљањояшон хеле кам мекунанд.
Парандањои даранда- боша, чуѓз, шоњин, бумњо бисёртар хояндагону
мушмонандњоро, ки сироятгари касалињои гуногун ва зараррасони хољагии
халќ ва кишоварзї мебошанд, нест мекунанд. Саргини парандањоро
њамчун поруи сифатнок ва пари онњоро низ истифода мебаранд.

Парандањои шикорї. Дар љумњурии мо ва берун аз марзи он бисёр
намудњои парандагон аз тарафи инсон шикор карда мешаванд, ки онњо

ањамияти саноатї доранд (расми 90). Асосан парандагони мурѓмонанд -
кабк, титав, тазарв, мурѓобї, бедона ва ќозњоро шикор мекунанд.

Муњофизат ва љалб кардани парандањо. Парандањо дар нест
кардани њашароти зараровар ёрдамчии аввалини инсон мебошанд.
Бинобар ин, њар як инсон бояд барои парандањои диёри худ ѓамхор бошад
ва онњоро муњофизат кунад, барояшон дар болои дарахтон лонањои сунъї
созад. Дар лонањои сунъї майна, фотимачумчуќ, достак, заргулдор,
пашшахўрак ва амсоли инњо зиндагї мекунанд. Дар фасли зимистон барои
парандагони муќимї, ки миќдори хўрок хеле кам мешавад, додани хўрок
(боќимондаи хўроки инсон, нонрезањо, тухми растанињо, ѓалладона ва
ѓайра) ањамияти калон дорад. Барои танзими миќдори парандањои
шикоршаванда, шикори онњо дар як мавсими муайян иљозат дода мешавад.
Дар ваќти афзойиши парандањо шикор ќатъиян манъ карда мешавад. Дар
љойњое, ки намудњои камшумор зиндагї мекунанд, мамнўъгоњњои Дашти
Љум, Зоркўл, Ромит ва Бешаи палангон мављуданд, ки дар минтаќаи онњо
њамаи њайвонњо, аз он љумла парандагон дар асоси ќонун њимоя карда
мешаванд.

1. Парандагон дар њаёти инсон ва табиат чї ањамият доранд?
2. Бо кадом роњњо парандагонро ба боѓњо љалб намудан мумкин аст?
3. Кадом парандањо шикоршаванда ба шумор мераванд?
4. Миќдори парандањои шикоршаванда чї тавр танзим карда
    мешавад?
5. Мамнўъгоњњо чї ањамият доранд?

Бо ёрии калонсолон ё муаллимон ягон намуди лонаро сохта, дар
болои дарахти љойи зисти худатон гузоред. Дар фасли зимистон ва
аввали бањор мушоњида кунед, ки кадом намуди парандањо дар он
фасл зиндагї мекунанд? Ба онњо хўрок дињед, намудњо ва хусусиятњои
онњоро омўхта ба дафтаратон ќайд кунед.

§26. ПАРАНДАЊОИ ХОНАГЇ

Намудњои парандањои хонагї. Ба парандањои хонагї мурѓ, мурѓобї,
ќоз, мурѓи марљон, товус, тўтї ва ѓайра мансуб мебошанд. Бисёрии онњоро
одамон бо маќсади гирифтани гўшт, тухм, пар парвариш мекунанд.
Мурѓњо бештар дар хољагї ањамият доранд, зеро онњо њарчихўр ва
беоранд, яъне дар њамаи шароитњо зиндагї карда метавонанд. Баъзе
намудњои парандагонро инсон њамчун воситаи зебої, оройишї ва
варзишї аз даврањои ќадим истифода мебарад.

Мурѓи хонагї. Мурѓони хонагї 4500 сол муќаддам аз тарафи
сокинони Њиндустон аз мурѓони ёбоии банкивї ром карда шуда буданд,
ки онњо то њозир дар љангалзорњои Њиндустон, Бирма ва Малайзия
зиндагї мекунанд.

Минбаъд аз онњо зотњои нав рўёнда шудаанд. Мањсулнокии онњо
нисбат ба авлоди ёбоиашон якчанд маротиба афзун аст. Масалан,
миќдори тухм аз 8 - 12 то 200 дона дар як сол расид. Вазнашон бошад,
аз 800 г. (мурѓи банкивї) то ба 4 - 5кг мерасад. Ба мурѓони хонагї мурѓи
сафеди русї, леггорнї, юрловї, ќоз, мурѓобї, мурѓи марљон ва ѓайра
мансубанд (расми 88).

Мурѓњоро аз рўйи зоташон ба сергўшт, сертухм ва умумї (сергўшту
сертухм) људо мекунанд. Дар Тољикистон ва берун аз марзи он бештар
мурѓњои сертухм ва сергўшту сертухм парвариш карда мешаванд. Ба
мурѓони сертухм мурѓи сафеди русї, ки дар натиљаи љуфткунии мурѓи
амрикої ва англисї бо мурѓи тањљойии русї ба вуљуд оварда шудааст,
мансуб мебошад. Мурѓи сафеди русї аз мурѓи леггорнї калонтар аст,
тухми калон мезояд ва дар шароитњои гуногун зиндагї карда метавонад.
Дар як сол аз 165 то 200 дона тухм мезояд. Аз зоти мурѓњои сертухм -
мурѓи юрловї, якуми май ва загорскї бештар пањн шудаанд. Вазни ин
мурѓњо то 4кг мешавад ва дар як сол аз 85 то 210 дона тухм мезоянд.

Барои бо гўшту тухм мунтазам таъмин кардани ањолї фабрикањои
мурѓпарварї ташкил карда шудаанд, ки дар онњо зиёда аз 300 њазор сар
мурѓро парвариш мекунанд. Њар як фабрикаи мурѓпарварї барои

гирифтани тухм ё гўшт махсус гардонида шудааст. Дар њар як фабрика
сехњои мокиёну хурўс, волидайн, сехи чўљабарорї, сехи саноатии
мурѓони тухмзой ва дар фабрикаи истењсоли гўшти мурѓ бошад, сехњои
фарбењ кардани чўљањо мављуданд. Ба мурѓњо ва чўљањо аз рўйи меъёр
ва низоми муайян хўрокњои серѓизо, витаминдор, алафњои тару тоза,
намакњои калсийдошта ва амсоли инњо дода мешаванд. Дар инкубатор
њамаи шароитњо барои чўљабарорї мављуданд.

Мурѓобии хонагї, ќоз ва мурѓи марљон. Мурѓобии хонагї аз ёбої
ба вуљуд омадааст. Мурѓобињо, одатан, дар љойњое, ки дарё, њавзњо ва
обанборњо мављуданд, парвариш карда мешаванд. Тухми мурѓобї
хуштамъ нест, бинобар ин, онњоро барои гўшташон парвариш мекунанд.

Дар Тољикистон ва берун аз марзи он мурѓобињои москвагї, украинї
ва пекинї пањн шудаанд. Мурѓобї зуд калон мешавад. Дар 2-моњагї
вазнаш то ба 2,6кг мерасад. Мурѓобии пекинї дар як сол то 120 дона
тухм мезояд.

Ќозњои (ѓоз њам мегўянд) хонагї аз ќозњои хокистарранги ёбої ба
вуљуд омадаанд. Дар замони њозира бештар ќозњои зоти холмогорї ва
ќозњои уралї пањн шудаанд.

Мурѓи марљони хонагї. Ватани мурѓи марљон Мексика мебошад.
Мурѓи марљон аз ќатори мурѓшаклони калони ёбої ба вуљуд оварда шуда
буд. Он дар асри XVI ба Аврупо ва баъдтар ба Тољикистон оварда шуд.
Тољикон онро мурѓи марљон меноманд. Зоти аз њама калони мурѓи марљон
мурѓи марљони зард ба шумор меравад, ки хурўсаш то 16кг ва мокиён то
9кг вазн дорад. Ба ѓайр аз ин, боз зоти мурѓи марљони ќафќози шимолї
ва мурѓи марљони сафед парвариш карда мешаванд, ки аз рўйи
мањсулнокї, пуртоќатї ва осон парвариш шуданашон аз дигар зотњо
бартарии калон доранд.

1. Парандањои хонагї чї ањамият доранд?
2. Кадом зотњои парандањои хонагиро медонед?
3. Дар раванди хонагї шудан дар мурѓњо кадом таѓйирот ба вуљуд
    омадаанд?
4. Барои њаёти мурѓон дар фабрикаи мурѓпарварї чї хел шароитњоро
    муњайё кардан зарур аст?
5. Инкубатор дар мурѓпарварї чї ањамият дорад?

Љадвалро хонапурї кунед:

Парандањои хонагї

Номгўйи парандањо,
гурўњњо

Авлоди пешинаи
парандањои хонагї

Зотњои
пањншудатарин



103

§27. ЌАТОРЊОИ АСОСИИ ПАРАНДАЊО

Ќатори гунљишкшаклон. Ба синфи парандањо зиёда аз 40 ќатор
мансубанд, ки намудњои парандањои ба њамдигар монанд ва
муносибатњои авлодидоштаро дар бар мегиранд. Ќатори гунљишкшаклон
ќатори аз њама калонтарин ба шумор меравад. Ин ќатор зиёда аз 5 њазор
намуди гуногунро дар бар мегирад, ки аз онњо 292 намудашон дар њудуди
мамлакатњои собиќ  Иттињоди Шўравї пањн шудаанд. Ба ин ќатор зоѓ,
акка, гунљишкњо, сангобдавак, майна, зоѓча, суфитурѓай, фароштурук,
фотимачумчуќ ва амсоли инњо дохил мешаванд.

Ќатори ќозмонандњо. Нисбатан сернамуд буда, аз рўйи сохти
баданашон ба шароити обї мутобиќ шудаанд. Онњо парандагони лонатарк
мебошанд. Ба ин ќатор мурѓобињо, ќозњо, ќози хокистарранг ва ќўи
фарёдкаш дохил мешаванд.

Ќатори пингвинњо. Ќатори пингвинњо аз рўйи сохти тана комилан
махсусанд. Болњои онњо тангбару кўтоњ ва белшакл мебошанд, устухони
теѓаи сина надоранд ва устухонашон аз маѓз пур аст, бинобар ин, онњо
парвоз карда наметавонанд. Онњо ба шароити обї мутобиќ шудаанд ва
хеле чобукона шино мекунанд. Пингвинњо асосан дар Антарктика зиндагї
мекунанд. Моњињо, нармбаданњо ва буѓумпойњоро мехўранд.

Пингвинњо гурўњ-гурўњ шуда лона месозанд. Аз њама намояндаи
калонтарин шоњпингвин мебошад, ки ќадаш то 120 см ва вазнаш то 45кг
мешавад (расми 89).

Ќатори мурѓмонандњо. Аз рўйи сохти танаашон фарќ мекунанд.
Онњо боли кўтоњу мудаввар доранд, бинобар ин, вазнин парвоз мекунанд.

Нўлашон калон ва пурќувват мебошад. Пояшон чор ангушт дорад, Ин
ќатор рябчик, титав, дуррољ (глухар) тазарв, чил, кабк, кабки њилол,
бедона, мурѓони хонагї ва ѓайраро дар бар мегирад (расми 90).

Ќатори парандањои дарандаи рўзона ва шабона. Уќоб, шоњин,
калхот, боша, ќирѓї, лошахўр, мурѓи њумо, бургут, чуѓз, буми сафед,
буми сиёњ, буми гўшдор ба ин ќатор мансубанд. Ин парандањо даранда
буда, бо хусусиятњои ба худ хосашон фарќ мекунанд, ки шумо ба онњо
дар боби гузашта шинос шудед (расми 85-86).

Ќатори пойдарозон. Лаклакњо, турнањо ва шутурмурѓон хеле
диќќатљалбкунанда буда, пой, нўл ва гардани дароз доранд. Бо хосиятњои
ба худ хоси онњо шумо аллакай шинос шудед.

Ќатори кабўтармонандњо, эзорсурхакњо, достакмонандњо ва кукуњо
аз њама намояндањои пањншудатарин мебошанд. Кабўтари хонагї ва

ёбої, харкафтар (шоњкафтар), мусича, фохта ва ќумрї аз ин ќабиланд.
Онњо дону тухми растанињои гуногунро мехўранд. Пагоњї ва бегоњї
парвоз мекунанд. Дар ваќти лонасозї љуфт шуда зиндагї мекунанд.
Дар дигар њолатњо селаро ташкил мекунанд. Ба ќатори эзорсурхакњо
эзорсурхаки калон ва хурди ало, сабз ва сиёњ  дохил мешаванд. Онњо
ба муњити зисти љангалї мутобиќати хос пайдо намудаанд.

Аз ќатори достакњо достаки сиёњ ва миёнсафед пањн шудаанд. Онњо
аз рўйи намуди беруна ба фароштурукњо монанд мебошанд, ки ин
монандї барои дар муњити зисти якхела зиндагї кардани онњо вобастагї
дорад. Аз ќатори кукумонандњо кукуи муќаррарї дар Тољикистон васеъ
пањн шудааст. Ба куку хосияти муфтхўрии лонагї хос мебошад, ки ин
аз сабаби њашаротхўр будани ин, яъне худаш ва чўљањояшро бо њашарот
таъмин карда натавонистанаш ба вуљуд омадааст.

1. Ба ќатори гунљишкмонандњо кадом парандањо дохил мешаванд
     ва ба њамдигар аз рўйи кадом аломатњо монандї доранд?
2. Барои чї пингвинњо парвоз намекунанд?
3. Барои чї мурѓмонандњо вазнин ва душвор парвоз мекунанд?
4. Кадом парандањо ба њамдигар монанд мебошанд, лекин ба
     ќаторњои гуногун мансубанд? Сабаби монандї дар чист?

Парандањои мањалли худро муайян кунед, онњоро аз рўйи
таснифот ба ќаторњо људо кунед ва ба дафтаратон ботартиб ќайд
кунед.

Љавобњои дурустро интихоб кунед.

1.Кадоме аз ин хусусиятњои сохти скелети парандагон бо
   мутобиќшавї ба парвоз алоќа дорад?
а)устухони севка
б)муњрањои дум
в)устухони ковоку њаводор ва каъб.

2.Кадом аломатњо парандањоро ба хазандањо наздик мекунанд?
а)инкишофи тухмї
б)пўстпартої
в)пўсти хушк ва доштани пулакчањои шохї.

3.Доираи гардиши калони хуни парандагон аз куљо сар
   мешавад ва дар куљо ба охир мерасад?
а)дањлези рост-меъдачаи чап
б)меъдачаи рост-дањлези чап
в)меъдачаи чап-дањлези рост.

4.Дар парандагон набудани дандон ба кадом таѓйироти узви
   њозима оварда расонидааст?
а)тез њазмшавии хўрок
б)пайдоиши љиѓилдон ва меъдаи мураккаб
в)доштани маќъад.

5.Халтаи њавої дар парандагон чї ањамият дорад?
а)дар нафасгирї иштирок мекунад
б)њаворо захира мекунад
в)вазни парандаро кам мекунад ва дар раванди нафасгирї иштирок
   мекунад.

6.Системаи асаби парандагон аз хазандагон чї тафовут
   дорад?
а)аз панљ ќисм иборат аст
б)маѓзи дарозрўя инкишоф ёфтааст
в)маѓзи пеш ва маѓзча хуб инкишоф ёфтааст.

Парандагон - сутунмуњрадорони олиташкил ва гармхун
мебошанд. Пўсти хушк ва беѓадуд доранд. Танашон бо парњо пўшида
шудааст. Дар онњо пойњои пеш ба бол табдил ёфтааст. Аксарияти
намояндањояшон ќобилияти парвозро доранд ва барои парвоз мутобиќ
шудаанд. Системаи асаб наѓз инкишоф ёфтааст, чашмони бино
доранд. Дилашон чорхонагї аст, хуни шарёнї ва варидї тамоман
омехта намешавад. Системаи  нафасгирї хунро аз оксиген пурра
таъмин мекунад. Дандон фаќат дар авлоди гузашта,
нахустпарандагон (археоптерикс) дида мешавад. Дар раванди
эволютсия намояндањои парандагон ба муњитњои гуногуни зист
мутобиќ шуда, намудњои гуногунро ба вуљуд овардаанд.

Њайвоноти муњрадори пеш омўхтаатонро аз рўйи сохт ва
аломатњояшон ба њамдигар муќоиса карда, љадвали зеринро тартиб
дињед.

Хусусиятњои сохти моњињо, обхокињо, хазандањо ва парандањо

Узвњо ва системаи
узвњо

Номгўйи синфњо ва хусусиятњои фарќкунандаи онњо

 Моњињо   Обхокињо   Хазандагон  Парандагон
Рўйпўши тана
Узвњои њиссиёт
Сохти дил
Миќдори доирањои гардиши хун
Узвњои њаракат
Узви нафасгирї
Системаи асаб
Узви ихрољ
Узвњои таносул

Расми зеринро аз назар гузаронед ва номњои парандањоро муайян
карда, аз рўйи таснифот љойгир кунед. Хусусиятњои хос ва фарќкунандаи
онњоро  ба дафтаратон нависед.

Оё шумо медонед?
Дар соли 1980 наќши парандаи ќадим энантиорнасро дар рўйи

ангиштсанг дарёфт намуданд, ки вай ба парандаи њаќиќї наздик набуд.
Халтаи њавої надошт, эњтимол хунсард буд. Ба калтакалосдумон мансуб
буд. Лекин ин парандањо дар оянда инкишоф наёфтанд ва мањв шуданд.

Дар соли 1982 боќимондаи авлоди њаќиќии парандањои муосирро
ёфтанд, ки ба онњо омбиортус, гиоянгия ва ляонингорнис мансубанд.
Онњо 130 - 140 млн сол ќабл  зиндагї мекарданд. Аз археоптерикс онњо
бо доштани аломатњои парандањои муосир фарќ мекарданд.

* * *
Бозњо дар ваќти таъќиби тўъмаи худ бо суръати то 300км/соат парвоз

мекунанд. Баъзе намояндањои мурѓмонандњо шабро дар паноњгоњи худ
дар зери барф, ки њарораташ аз 0° то 12° баробар аст, мегузаронанд.
Парандаи тезпарвоз калибра ба шумор меравад. Парандаи хурдтарин
королёк аст, ки вазни вай ба 6гр. баробар аст.

* * *
Баъзе намояндањои дарозболон ё ки достакњо (стриж) лонаи худро

аз лўоби дањонашон месозанд. Лўоби дањони онњо маззаи ширин дорад,
бинобар ин, одамони њамон мањалњо лонаи достакњоро чун ќанд
истифода мебаранд.

* * *
Шутурмурѓњо парандаи калонтарини биёбон ба шумор мераванд. Ќади

онњо ба 2м 75см ва вазнашон то 80кг мерасад. Гардани дароз ва пойњои
дуангуштаи боќувват доранд. Дар ваќти тањдиди хатар дар 1 соат зиёда
аз 30км роњро тай карда, худро муњофизат мекунанд. Дар ваќти наздик
будани душман ба
масофаи дур мегурезанд
ва ба замин хоб карда,
гардани худро  дароз
мекунанд  ва  бо  ин
рафтори худ аз назари
душман пинњон меша-
ванд.

Кори лаборатории №3.
Мавзўъ: Сохти берунии парандањо, сохти парњо.
Таљњизот: хўсаи паранда, парњои гуногун (парњои ќу, тибит, парњои

контурї, парвоз ва ќалам), заррабини дастї, микроскоп, сўзани
лабораторї ва ѓайра.

Рафти амалиёт:
1.Хўсаи парандаро муоина кунед ва дар он ќисмњои сар, гардан,

тана ва думро ёбед. Аз рўйи кадом аломатњо парандаро аз дигар
сутунмуњрадорон фарќ кардан мумкин аст?

2.Муайян кунед, ки дар танаи паранда парњо чї тавр љойгир шудаанд?
Љойгиршавии болњои аз њама калон ва хурдро муќаррар кунед.

3.Маљмўи парњои гуногунро муоина кунед, аз рўйи пари контурї
ќисмњои он: тири асосї, тибит ва бодбезакро ёбед. Бодбезакро аз якчанд
љояш тавассути сўзан аз њам људо кунед ва бо дастони худ боз онњоро
пайваст намоед. Оё пайвасткунии мўякњои бодбезак ба шумо муяссар
шуд?

4.Бо ёрии заррабин ва микроскоп бодбезакро муоина кунед. Дар
мўякчањои тартиби якум ва дуюм чангакчањоеро, ки мўякчањои тартиби
дуюмро ба њамдигар мечаспонанд, ёбед.

5.Дигар парњоро бо пари контурї муќоиса кунед. Муќаррар кунед,
ки онњо чї монандї ва тафовут доранд? Ба дафтаратон сохти парњои
контурї, рўйпўш ва тибитро кашида, ќисмњои онњоро нависед.

6.Думи парандаро, ки аз парњо иборат аст, муоина ва миќдори
парњоро њисоб кунед.

7.Сари парандаро муоина кунед. Муайян кунед, ки дар он кадом
узвњо љойгир шудаанд?

8.Муайян кунед, ки пойњои пеши паранда аз пойњои пеши
калтакалосњо ва дигар сутунмуњрадорон бо чї фарќ мекунанд?

9.Муайян кунед, ки кадом ќисми пойи паранда пар надорад. Вай бо
чї пўшида шудааст? Дар кадом њайвони пештар омўхтаи шумо чунин
пўшиш мављуд буд? Дар пойи паранда чанд ангушт мављуд аст ва онњо
чї тавр љойгир шудаанд? Дар пойи паранда устухони севкаро ёбед?

10. Дар парандањо пўшиши пар чї ањамият дорад?
11. Дар асоси омўзиши сохти берунии паранда хусусиятњоеро, ки

ба парвоз алоќаманд мебошанд, муайян кунед. Оњоро ба дафтаратон
нависед.

Кори лаборатории №4.
Мавзўъ: Сохти скелети парандагон.
Таљњизот: скелети паранда, маљмўи устухонњои љузъии паранда,

заррабини дастї, сўзани лабораторї ва ѓайра.
Рафти амалиёт:
1.Скелети парандаро муоина кунед. Ќисмњои скелетро ёбед: косаи

сар, сутунмуњра, ќафаси сина ва пойњои пешу аќиб.

2.Скелети косаи сарро муоина карда, дар он устухони минќор,
косаи калони чашм, љоѓњои бедандони боло ва поёнро ёбед. Устухони
косахонаи сар чї тавр пайваст шудааст? Сабук будани скелети сар ба
чї вобастагї дорад?

3.Аз рўйи расми китоб ва скелети паранда ќисми сутунмуњрањоро
муоина кунед. Муайян кунед, ки кадом ќисмњои сутунмуњра
њаракаткунанда ва кадомашон камњаракат мебошанд?

4.Муайян кунед, ки скелети ќафаси сина аз кадом устухонњо таркиб
ёфтааст? Ќабурѓањо ба сутунмуњра ва устухони сина чї тавр пайваст
шудаанд? Ќафаси сина чї ањамият дорад?

5.Устухонњои пойи пешро муайян кунед: бозу, шона, соид. Шаклњои
онњо чї гунаанд ва чї ањамият доранд?

6.Скелети боли парандаро муоина кунед. Муайян кунед, ки скелети
паранда бо скелети пойи пеши хазанда чї монандї ва тафовут дорад?

7.Скелети пойи аќиби парандаро муоина кунед. Устухонњо байни
њамдигар чї тавр пайваст шудаанд ва ин пайвастшавї чї ањамият
дорад?

8.Ќисмњои скелети пойи аќибро муоина кунед: рон, соќ, севка,
панља, ангуштон. Миќдори ангуштонро муайян кунед. Онњо чї тавр
љойгир шудаанд?

9.Дар сохти скелети паранда хусусиятњои мутобиќшавиро, ки барои
парвоз кардан алоќаманд мебошанд, ќайд кунед ва онњоро ба
дафтаратон нависед.

СИНФИ ШИРХЎРОН

Ширхўрон њайвонњои мураккабсохтор ва олиташкиланд. Бадани
ширхўрон бо мўйина пўшида шуда, ѓадудњои шир, суфраи гўш, дандонњои
гуногун доранд. Гармхунї, зиндазойї, насли худро бо шир таъмин
намудан, сохти мураккаби системаи асаб ва ќобилияти идора карда
тавонистани њарорати бадан ба ширхўрон имконият медињад, ки дар
муњитњои гуногуни макони зисти рўйи Замин, ќабати хок, об ва њаво
васеъ пањн шаванд. Андозаи танаи онњо хеле гуногун аст. Аз 3,5 - 4см
(сафеддандонаки пакана)то 33м (кити кабуд) ва вазнашон аз 1,5 т. то
150 т. мешавад. 150 -160 млн сол ќабл аз хазандањои ќадим ба вуљуд
омадаанд.

Дар замони њозира ќариб 4500 намуди ширхўрон маълум мебошанд,
ки аз онњо 85 намудашон дар Тољикистон зиндагї мекунанд.

§28. МУЊИТИ ЗИСТ ВА ХУСУСИЯТЊОИ СОХТИ БЕРУНИИ ШИРХЎРОН

Муњити зисти ширхўрон. Муњити зисти ширхўрон хеле гуногун
мебошад. Онњоро дар љангалзорњо, байни буттазор, дар дашту биёбонњои
кушод, ќабати хок, дарё, бањр ва уќёнусњо вохўрдан мумкин аст. Баъзе
намуди ширхўрон, масалан, кўршабпаракњо ќисми зиёди фаъолияти
њаёташонро дар муњити фазо мегузаронанд. Ба ширхўрони љангалї
санљоб, муши љангалї, савсор, хирс, хуки ёбої ва ѓайрањо мансуб
мебошанд. Баъзе намудњои онњо, ба монанди санљобњо ќисми зиёди
њаёти худро дар болои дарахтон мегузаронанд. Ќисми дигарашон, аз
ќабили гавазни холгул, гавазн, хирс, хуки ёбої (гуроз) ва амсоли инњо
дар зери дарахтњо зиндагї мекунанд. Дар љойњои кушоди дашту биёбонњо
њайвонњои растанихўр кулан (хари ёбої), юрмон, мири мушон, товушќон,
суѓур ва ѓайра зиндагї мекунанд (расми 93). Аз намояндањои ширхўрони
даранда дар даштњо гург, рўбоњ, шаѓол, кафтор ва ѓайра вомехўранд.
Ќисме аз ин њайвонот дар кўњдоманњо ва суффакўњњо зиндагї доранд.
Намудњои ками ширхўрони Тољикистон як ќисми њаёти худро дар зери
Замин мегузаронанд. Ба инњо юрмон, калламуш, муш, љайра, хорпуштак
ва ѓайра мансубанд.

Ба ширхўрони тамоман обї кит ва делфинњо(рамузњо) дохил
мешаванд, ки онњо ба хушкї комилан намебароянд. Морж ва тюлен
ќисми бештари њаёти худро дар муњити обї мегузаронанд. Баъзе
намудњои ширхўрон, ба монанди ќундуз, саги обї, каламуши обї дар
обанборњо зиндагї карда, дар ин љой хўроки худро меёбанд ва аз
душманонашон худро муњофизат мекунанд.

Сохти берунии ширхўрон. Аксарияти ширхўрон њайвони чорпой
мебошанд. Пойњо дар ширхўрон низ ба њамон ќисмњо таќсим мешаванд,
ки дар обхокињо ва хазандагон мављуд буданд. Лекин пойњо дар
ширхўрон на дар пањлу, чун хазандагон, балки дар зери тана љойгир
шудаанд.

Бадани бисёр ширхўрон бо ќабати мўйина ё пашм пўшида шудааст.
Ќабати мўйина аз ќилњои дароз ва мўйњои кўтоњу зич ё тибит иборат аст
(расми 94). Ќилњои дароз ќабати тибитро аз ифлосшавї нигоњ медоранд.
Дар баъзе ширхўрон (кўрмушњо) ќабати пашмї фаќат аз тибит,  дар оњуњо
бошад, аз ќилњои нисбатан сахт иборат мебошад.

Ширхўрон дар фаслњои муайяни сол тўлак мекунанд, яъне ќабати
пашмини худ ва ранги онро иваз менамоянд. Дар фасли зимистон ќабати
пашмї нисбат ба бањор аз тибит бойтар аст. Пўсти ширхўрон сохти
мураккаб дорад (расми 95) ва ба љуз ќабати пашмї боз пулакчањои шохин
њосил мекунад. Чунончи, пулакчањои шохин дар калламушњо ва ќундузњо
дар ќисми думашон љойгир шудаанд. Ќабати пашмї ба монанди шохин
таркиб ёфтааст. Ин аломат ба хазандањо ва парандагон алоќаи хешї
доштани синфи ширхўронро исбот мекунад. Дар ширхўрон шоху чангол,
нохун ва сумњо низ аз моддаи шохин таркиб ёфтаанд.

Пўсти ширхўрон аз пўсти хазандагон ва парандагон бо доштани
ѓадудњои равѓан ва араќбарор фарќ мекунад. Ба воситаи араќ намакњои
зиёдатї ва дурдаи пешоб аз бадан берун бароварда мешаванд. Дар бисёр
ширхўрон ѓадуди бўйбарор инкишоф ёфтааст. Бўйе, ки аз бадани ширхўрон
хориљ мешавад, барои муњофизат аз душман, ёфтани фардњо ва љинсњои
намуди худ мусоидат мекунад. Дар бисёр намояндагон (ќундуз ва
калламуши обї) дар ќисми шикам ѓадудњои шир љойгир шудаанд. Дар
онњо мањсули серѓизои шир барои наслашон њосил мешавад. Номи синф
аз рўйи њамин хусусият гирифта шудааст. Миќдори ѓадудњои шир гуногун
буда, ба шумораи наслњои тавлидшаванда вобаста мебошад.

Узвњои њиссиёти ширхўрон. Баръакси хазандагон ширхўрон
суфраи гўш доранд. Тавассути суфраи гўш мављи садо љамъ шуда, самти

пањншавии он муайян карда мешавад. Чашми ин њайвонњо аз пилки
болою поёнї ва мижгонњо иборат аст, ки чашмро аз таъсироти беруна
муњофизат мекунад. Дар бисёр ќисмњои тана, одатан, дар сар, шикам,
пойњо пашмњои дарозу сахт ё ќилњо љойгиранд. Ќилњои дар гирду атрофи
дањон љойгиршударо "мўйлабњо" меноманд ва вазифаи узви ломисаро
иљро мекунанд. Онњо тавассути ќилњои дарози баданашон њамаи
таъсироти берунаро њис мекунанд. Узвњои сомеа, шомма ва лаззат дар
ширхўрон нисбат ба дигар муњрадорон хубтар инкишоф ёфтааст.

1. Барои чї ин њайвонот ширхўр номида мешаванд?
2. Аз рўйи љойгиршавии пойњо ширхўрон аз хазандањо чї афзалият
    доранд?
3. Хусусияти монандї ва тафовути ширхўронро аз хазандагон
     нишон дињед!
4. Пўсти ширхўрон аз пўсти хазандагон ва парандагон чї фарќ
    дорад?
5. Дар пўсти ширхўрон чї гуна мўйњо дида мешаванд ва онњо кадом
     вазифаро иљро мекунанд?
6. Ѓадудњои пўсти ширхўрон ва ањамияти онњоро гуфта метавонед?
7. Узви сомеа ва босираи ширхўрон аз дигар њайвонњо бо кадом
     хусусиятњои худ фарќ мекунанд?

Сохти берунаи ягон намуди ширхўри ёбої ё хонагии ба шумо
маълумро мушоњида кунед ва дар дафтаратон оид ба аломатњои
берунї ва рафтори намуди њайвони ба шумо шинос маълумот дињед.

§29. СКЕЛЕТ, МУШАКЊО ВА СИСТЕМАИ АСАБИ ШИРХЎРОН

Ширхўрњо муњрањои миён ва боќимондањои ќабурѓагї доранд (расми
96). Дандонњои ширхўрон бар хилофи хазандагон реша доранд ва дар
чуќурчањои алоњидаи устухонї љойгир шудаанд. Онњо, одатан, ба
дандонњои пеш, ашк, курсї ва нимкурсї таќсим мешаванд. Дар баъзе
намудњо дандонњои пеш хуб икишоф ёфтаанд. Дар саг, савсор, шер ва
дигар дарандањо дандонњои пеш заифтар буда, баръакс дандони ашк
хеле хуб инкишоф ёфтааст. Шакл, андоза ва миќдори дандонњо хеле
гуногун мешаванд ва онњо ањамияти таснифотї доранд. Аз рўйи сохти
дандонњо намуди њайвон, тарзи хўрокхўрї, ќатор ва дигар хусусиятњои
он муайян карда мешавад.

Мушакњо. Дар ширхўрон сохти мушак мураккаб буда, онњо њаракати
гуногуни баданро таъмин мекунанд (расми 97). Онњо дар идоракунии

њарорати бадан ва муносибати байнињамдигарї иштирок карда, њаракатњои
имову ишоравиро (маймунњо, парандагон) низ таъмин мекунанд.

Системаи асаб. Дар
ширхўрон ба монанди дигар
сутунмуњрадорон системаи
асаб аз маѓзи сар, њароммаѓз
ва торњои асаб, ки аз он
мебароянд, иборат аст. Аз
панљ ќисми маѓзи сар (расми
100) аз њама бештар майнаи
пеш (нимкурањои калон) ва
ќишри он, ки аз якчанд ќабат
њуљайрањои асаб иборат
мебошанд, инкишоф ёфтааст. Ќишр њамаи нимкурањоро пўшондааст, ки
он дар аксарияти ширхўрон чинњо ва љўякњоро ба вуљуд овардааст.
Мураккабии рафтори ширхўрон ба миќдори чинњо вобастагї дорад.

Масалан, харгўшњо, ки рафторашон мураккаб нест, ќишри
нимкурањои маѓзи сарашон ќариб суфта аст (расми 99). Дар саг ва маймун
миќдори љўякњо зиёдтар аст, бинобар ин, рафтори ин њайвонот
мураккабтар мебошад.

1. Тафовут ва монандии скелети намояндагони ширхўрон аз чї иборат
    аст?
2. Кадом тафовутњо дар сохти скелети ширхўрон дида мешавад?
3. Кадом мушакњо дар ширхўрон бештар инкишоф ёфтаанд?
4. Дандонњои ширхўрон аз дандонњои хазандагон бо кадом
    хусусиятњои худ фарќ мекунанд?
5. Барои чї њаљми косахонаи сари ширхўрон нисбат ба косахонаи
     сари дигар муњрадорон калонтар аст?
6. Барои чї рафтори ширхўрон нисбат ба рафтори хазандагон
     мураккабтар мебошад?

§30. СИСТЕМАИ УЗВЊОИ КОВОКИИ ТАНАИ ШИРХЎРОН

Ковокии танаи ширхўрон тавассути мушаки гунбазшакл, ки
диафрагма ном дорад, ба ду ќисм, сина ва шикам људо мешавад. Дар
ќисми сина дил, шуш ва дар ќисми шикам меъда, рўда, љигар, гурда ва
ѓайрањо љойгир шудаанд (расми 101).

Узвњои њозимаи ширхўрон. Айнан ба монанди хазандагон аст.
Хўрок аз ковокии дањон ба гулў гузашта, тавассути сурхрўда ба меъда

ва сипас ба рўдањо мегузарад. Дар муддати њаракати хўрок дар узвњои
њозима ба он шираи њозима, ки ѓадудњои њозима људо мекунанд таъсир
мерасонад (расми 102).

Ширхўрон, одатан, хўрокро бо дандон газида, сипас онро мехоянд.
Дар ин ваќт хўрок аз таъсири луобњои ѓадуди дањон тар шуда, баъд
пайвастагињои мураккаб аз ќабили крахмал ба ќанд ва моддањои содатар
таљзия мешаванд. Яъне њазмшавии хўрок аз ковокии дањон оѓоз мешавад.
Ѓадудњои дањон дар гов ва оњу, ки хўроки набототиро (растанигї)
мехўранд, хуб инкишоф ёфтааст. Гов дар як шабонарўз то 50 литр луоби
дањон људо мекунад.

Луоби дањон њангоми кавша кардан  људо мешавад. Маълум аст, ки
гов, бузу гўсфанд баъди чарида сер шудан, кавша мекунанд, ки он ба
њазмшавии алафи хўрдашуда мусоидат мекунад. Меъдаи бисёр
ширхўрон якхонагї аст.

Дар деворњои меъда ѓадудњое љойгир шудаанд, ки аз худ шираи
њозима људо мекунанд. Меъдаи бисёрхонагї ба љуфтсумон ё ки ширхўрони
кавшакунанда хос мебошад. Рўдањо аз рўдаи борик, ѓафс ва рост
иборатанд. Дар бисёр ширхўрони растанихўр кўррўда наѓз инкишоф
ёфтааст, ки он дар байни рўдаи борик ва ѓафс љойгир шудааст. Дар
рўдаи ширхўрон ба монанди хазандагон хўрок ба таъсири шираи њозима,

ки девори рўдањо, љигар ва ѓадуди зери меъда аз худ људо мекунанд,
дучор мешавад. Боќимондаи хўроки њазмшуда аз рўдаи рост тавассути
маќъад ба берун хориљ карда мешавад.

Узвњои нафаскашї. Вазифаи узви нафаскаширо як љуфт шуш иљро
мекунад. Онњо аз рўйи ба шохањои бисёр таќсимшавии нойи нафасгирї,
ки дар нўгашон пуфакчањои зиёди шушро доранд, фарќ мекунанд.
Пуфакчањо бо мўйрагњо ё рагњои хеле борики хун ињота шудаанд, ки
барои аз њавои нафасгирифта бисёртар ќабул кардани оксиген имконият
медињанд. Нафасгирї ва нафасбарорї аз њисоби кашишхўрии мушакњои
байниќабурѓавї ва диафрагма ба вуљуд меояд (расми 101, 102,103).

Дар гулўи ширхўрон садопардањо хуб инкишоф ёфтаанд. Бинобар
ин, онњо овозњои гуногун мебароранд ва ба воситаи овозашон њамдигарро
меёбанд, аз љойи мављудияти худ ва тањдиди хатар хабар медињанд, бо
њамдигар муносибат мекунанд ва ѓайра.

Узвњои гардиши хун. Ба монанди парандагон дили ширхўрон низ
аз 4 хона иборат аст: ду дањлез ва ду меъдачаи дил. Ба монанди дигар
њайвоноти муњрадор хун ба бадан тавассути ду доираи гардиши хун
(гардиши калон ва хурд) љорї мешавад. Дар хонањои чапи дил хуни
шарёнї ва росташ варидї њаракат мекунад, ки онњо аз рўйи миќдори
оксигени таркибашон фарќ мекунанд. Хуни шарёнї аз оксиген ѓанї аст
ва ранги сурх дорад, хуни варидї бошад, тиратар аст  (расми 103).

Дили ширхўрон ќобилияти зуд аз оксиген таъмин кардани бофтањои
бадан ва аз боќимондањои нодаркори мубодилаи моддањо тоза карданро
дорад.

Узвњои ихрољ. Ба монанди дигар њайвоноти муњрадор оби зиёдатї
ва боќимондаи нолозими мубодилаи моддањо, ки дар он њал шудаанд,
тавассути гурдањо ва ќисман ѓадудњои араќбарор хориљ карда мешаванд.
Гурдањо як љуфт буда, шакли лўбиёро доранд ва дар ду пањлуи муњрањои
миён љойгир шудаанд. Пешоби дар гурдањо њосилшуда тавассути
найчањои пешобгузар дар пуфаки пешоб љамъ мешавад ва бо найчаи
пешоббарор ба берун хориљ карда мешавад (расми 103).

Мубодилаи моддањо. Мураккабшавии сохти узвњои њозима,
нафасгирї, гардиши хун ба дараљаи хубу олї гузаштани мубодилаи
моддањоро дар ширхўрон таъмин мекунад. Аз њисоби ба дараљаи баланд
гузаштани мубодилаи моддањо рўйпўши пашмини бадан дар баъзе
намудњо ќабати ѓафси равѓани зери пўст њарорати баланд ва доимии
бадани ширхўронро нигоњ медорад.

1. Аз рўйи сохти дарунї ширхўрон ба дигар њайвонњои муњрадор чї
    монандї ва тафовут доранд?
2. Аз рўйи хусусиятњои сохташон узвњои њозима ва ихрољи ширхўрон
    аз обхокињо ва хазандањо чї фарќ мекунанд?
3. Узвњои нафасгирї ва гардиши хуни ширхўрон нисбат ба обхокињо
    ва хазандањо чї гуна хусусиятњои ба худ хос доранд?
4. Аз чї сабаб мубодилаи моддањо дар ширхўрон нисбат ба обхокињо
    ва хазандагон фаъолтар мегузарад?
5. Барои чї њарорати бадани ширхўрон баланд ва доимї аст?
6. Дар ковокии бадани ширхурон кадом мушак ба вуљуд омадааст ва
кадом вазифаро иљро мекунад?

§31. АФЗОЙИШ ВА ИНКИШОФИ ШИРХЎРОН

Узвњои афзойиш. Чун дигар муњрадорон ширхўрон људољинса
мебошанд. Дар узви љинсии модина (тухмдонњо) тухмњуљайрањо ва дар
узви љинсии нарина (наслдонњо) нутфа инкишоф меёбад. Тухмњуљайра
дар бисёр ширхўрон хурд буда (то 0,2 мм), онро бо микроскоп дидан
мумкин аст. Бордоршавии тухмњуљайра дар ширхўрон, хазандагон ва
парандагон дарунї аст ва дар найи тухмгузар ба вуљуд меояд.

Инкишофи љанин. Тухмњуљайраи бордоршуда дар аксарияти
ширхўрон бо найчаи тухмгузар ба узви махсус, ки бачадон ном дорад,
мегузарад (расми 105). Дар бачадон њуљайратухми бордоршуда ба љанини
бисёрњуљайра табдил меёбад. Љанин бо љилдаш ба девори бачадон
мечаспад ва бо девори бачадон якљоя сабзида љойи сукунати кўдак ё ки
њамроњак ба вуљуд меояд. Аз њамин сабаб ширхўронеро, ки дар онњо
њамроњак хуб сабзида ба вуљуд меояд, њамроњакдорон меноманд.

Бо ин хусусиятњои худ тарзи зиндазойии ширхўрон аз зиндазойии
моњињо ва хазандањо, ки инкишофи љанинашон аз њисоби захираи
моддањои ѓизоии дар тухм љамъшуда ба вуљуд меояд, ба куллї фарќ
мекунад. Дар бачадон љанин барои худаш њарорати заруриро пайдо карда,
худро аз омилњои ноќулайи муњити беруна муњофизат мекунад. Дар давраи
аввали инкишофи љанини ширхўрон ибтидои сўрохињои ѓалсамаи моњињо
ба вуљуд меояд. Аз рўйи ин ва баъзе хусусиятњои дигар љанини ширхўрон
ба љанини моњињо, обхокињо, хазандањо монанд мебошад. Давраи
њомиладорї аз давраи бордоршавии тухмњуљайра то таваллуд шудан аз
якчанд њафта то 2 сол давом мекунад. Масалан: харгўш  3 моњ, саг  4-5
моњ, шер  6-7 моњ, маймун 8-9 моњ, заррофа 16 моњ ва фил  2 сол. Фил
дар 5 сол 1 бача мезояд. Ба балоѓатрасии муњрадорон ба вазни тана
вобастагї дорад. Ширхўрони калонљусса нисбатан дертар болиѓ мешаванд.
Мушњо дар 2 - 3-моњагї ва филњо дар 20-солагї ќобилияти насл доданро
пайдо мекунанд. Муњлати инкишофи љанин дар бачадони ширхўрон
вобаста ба андозаи тана гуногун аст. Ширхўроне, ки лона ва дигар
паноњгоњњо намесозанд, одатан, насли онњо бино, танаашон бо пашм
пўшида ва ќобилияти њаракатдошта тавлид мешаванд. Масалан, гавазн,
заргўш ва ѓайра, ки дар љойи кушод зиндагї мекунанд, баробари
тавлидшавї бо пойњои худ њаракат мекунанд. Ширхўроне, ки лона
месозанд ва ѓорњо мекобанд (санљоб, муш ва ѓайра), бачањои нобино,
нотавон, лучбадан тавлид мекунанд. Масалан, бачаи санљоб баъди 30
рўз чашми худро мекушояд ва аз хонаи худ баъди 40 рўз берун мебарояд.

Клонњо. Аз лињози генетикї организми якхела мебошанд, ки бо роњи
табиї ба вуљуд меоянд. Клонњо дар байни растанињо ва њайвонњое, ки
ќобилияти бо роњи ѓайриљинсї афзойиш карданро доранд, ба вуљуд
меоянд. Масалан, таќсимшавии амёбањо ва актинияњо. Аксарияти
њайвонњои дараљаи олї ба ѓайр аз дугоникњои яктухма клон њосил
намекунанд.

Дар солњои охир мутахассисон усулњои дар шароити лабораторї
њосил кардани клонњоро кор карда баромаданд. Барои њосил кардани
клонњо њуљайраи бофтањосилкунанда (тана) дар муњити махсуси ѓизої
парвариш карда мешавад. Бори аввал дар соли 1997 олимон нусхаи
гўсфанди Доллоро бо усули клонњо на аз њуљайраи љинсї, балки аз
њуљайраи танаи модар ба вуљуд оварда буданд. Бо усули клонњо ба вуљуд
овардани растанињо ва њайвонот дар соњаи кишоварзї ањамияти калон
дорад, лекин дар љомеаи инсонї ќобили ќабул нест. Ин усулро одамони
тамоми дунё рад кардаанд.

Ѓамхорї барои насл. Дар ширхўрон ѓаризаи (инстинкт) ѓамхорї барои
насл хеле хуб инкишоф ёфтааст. Љинсњои модина насли худро бо шир
таъмин мекунанд, онњоро бо њарорати баданашон гарм нигоњ медоранд
ва аз душманон муњофизат карда, инчунин хўрокёбиро ба онњо

меомўзонанд. Дар бисёр ширхўрон барои тарбияи наслашон њар ду љинс
иштирок мекунанд. Хирс бачањои худро то 2-солагї тарбия мекунад.

1. Узви афзойиши ширхўрон чї гуна сохт дорад?
2. Тухмњуљайра дар куљо бордор мешавад?
3. Њамроњак чист ва кадом вазифаро иљро мекунад?
4. Дар бачадон љанин чї хел инкишоф меёбад?
5. Дар даврањои аввали инкишоф љанини ширхўрон бо кадом
    аломатњояшон ба љанини моњињо ва хазандагон монандї дорад?
6. Клонњо чї хел организм мебошанд?

§32. ПАЙДОИШИ ШИРХЎРОН.
НАХУСТДАРАНДАГОН ВА ДАРАНДАГОН

Пайдоиши ширхўрон. Аз рўйи сохти берунї ва дохилиашон дар
байни ширхўрон ва хазандагон монандии зиёде мушоњида карда
мешавад. Хусусан, аломатњои умумии даврањои аввали инкишофи љанин
зоњир мешаванд, ки њамаи ин аз хешигии байни ин ду гурўњи њайвонњои
муњрадор шањодат медињад ва аз хазандагони ќадим пайдо шудани
ширхўронро исбот мекунад. Ин аќидаро бозёфтњои скелети
калтакалосњои дарандадандон тасдиќ мекунанд (ба §16 нигаред). Ин
калтакалосњо ба ширхўрон аломатњои монандї доштанд. Ба ѓайр аз ин,
дар замони њозира шурхўроне мављуданд, ки аз рўйи сохташон ба
хазандагон наздик мебошанд. Ба онњо нахустдарандагон ё ки ширхўрони
тухмзой мансуб мебошанд.

Ширхўрон ба монанди парандагон аз хазандагони ќадимї ба вуљуд
омадаанд. Хусусияти асосии ширхўрон ин зиндазойї ва насли худро бо
шир таъмин кардан мебошад. Лекин дар намояндањои гуногуни њозираи
синфи ширхўрон хусусиятњои номбурда як хел инкишоф наёфтааст. Аз
њамин сабаб ба ду зерсинф - нахустдарандагон ва дарандагон људо
мешаванд. Онњо дар навбати худ ба халтадорон ва њамроњакдорон
таќсим мешаванд.

Зерсинфи тухмзойњо ё ки нахустдарандагон. Ба ин гурўњи
ширхўрон ширхўрони тухмзой, ки фаќат дар Австралия ва љазирањои
гирду атрофи он боќї мондаанд, мансубанд. Дар ин њайвонњо аломатњои
содае, ки дар хазандањо будаанд, нигоњ дошта шудаанд. Яъне маљрои
узви ихрољ ва узви љинсї ба сўрохии умумї - маќъад кушода мешавад,
њарорати баданашон доимї меистад (аз 24°С то ба 34°С мерасад).

Аз ширхўрони замони њозира ба тухмзойњо мурѓобинўл ва ду намуди
ехидна мансуб мебошанд.

Мурѓобинўл њайвони комилан ба худ
хос буда, андозаи он ќариб ба 60см
баробар аст (расми 105). Зиндагии
нимобиро аз сар мегузаронад. Дар
соњилњои дарёњо зиндагї мекунад.
Баданаш бо пашми зичи љигариранг
пўшида шудааст. Дар ќисми пеши тана
нўли шохини пањн дорад, ки тавассути
он аз об њайвоноти бемуњраро дошта
мехўрад. Нўлаш ба нўли мурѓобї монанд
аст. Номи ин њайвон низ аз њамин гирифта
шудааст. Хўроки худро мурѓобинўл бо
узви ломиса, ки дар шакли риштањои асаб
дар зери пўсти нўл љойгир шудааст,
меёбад. Дар байни ангушти пойњо парда
ба вуљуд омадааст, ки барои шино кардан
мувофиќ аст. Мурѓобинўл ќисми зиёди
њаёти худро дар ѓори хурд, ки одатан дар

соњили дарё мекобад, мегузаронад. Дар фасли бањор љинси модина тухм
гузошта, онро 10 шабонарўз пахш мекунад. Аз тухм насли урён ва нобино
мебарояд, ки минбаъд онњоро бо шир таъмин мекунад. Ѓадудњои шири
мурѓобинўли модина нўги пистон надорад, бинобар ин, шир бо роњи
ширбарор ба рўйи пашми тана љорї шуда мебарояд ва мурѓобинўлњои
навзод ширро аз рўйи пашми танаи модар мелесанд. Ехиднањо зоњиран
ба хорпушти хорњояш хеле дароз монанд мебошанд. Онњо дар муњити
хушкї зиндагї мекунанд. Мўрчањо ва њашаротро мехўранд. Танаашон
бо хорњо ё ки пашмњои сахту дурушти ќилмонанд пўшида шудааст.
Ехидна низ 1-то тухм мегузорад, лекин тухми худро пахш карда хоб
намеравад. Вай тухми худро дар халтае, ки дар ќисми шиками љинси
модина аз њисоби чин задани пўст ба вуљуд омадааст, нигоњ медорад.
Ехиднањои аз тухм баромада низ шири ба сатњи (рўйи) шикам љоришударо
мелесанд. Њарорати бадани ширхўрони тухмзой дар њудуди 25-30°С
таѓйир ёфта меистад.

Зерсинфи њайвонњои њаќиќї, ќатори халтадорон. Халтадорон
ширхўроне мебошанд, ки наслњояшон хеле майдаљусса, заиф ва нотавон
таваллуд мешаванд. Инкишофи минбаъдаи насли онњо дар халтаи
махсус, ки дар ќисми шикам љойгир аст, мегузарад. Дар онњо њамроњак
пайдо нашудааст ё ки суст инкишоф ёфтааст. Бинобар ин, насли
сустинкишофёфта тавлид мекунанд. Ба халтадорон кенгуру, санљоби
халтадор, хирси халтадор, гурги халтадор ва ѓайрањо мансуб мебошанд
(расми 106). Халтадорон дар Австралия ва љазирањои гирду атрофи он
васеъ пањн шудаанд. Њамагї 270 намуди онњо ба мо маълум мебошад.
Дар байни онњо кенгуру љонвари аз њама бештар пањншуда аст. Кенгуру,

одатан, дар љойњои кушод, ки растанињо бисёранд, зиндагї мекунад.
Пойњои пешаш кўтоњ буда, пойњои аќибаш хеле боќувват ва хуб инкишоф
ёфтаанд. Бинобар ин, кенгуру бо ду пойи аќибаш љањида-љањида њаракат
мекунад. Кенгуру њайвони алафхўр аст. Узвњои босира ва сомеаи ў хуб
инкишоф ёфтааст. Кенгуруи модина, ки 2м ќад дорад, бачаи дарозиаш
ба 3см баробар бударо мезояд. Бинобар ин, вай бачаи
инкишофёфтаашро дар халтаи худ гирифта мегардад. Дар халта ѓадуди
шир ва нўги пистон љойгир шудааст. Бачаи навзод, ки дар халта љойгир
шудааст, бо дањони худ нўги пистонро ёфта мегирад ва нўги пистон дар
дањонаш варам карда, вай дар он мустањкам овезон мешавад. Тавассути
кашишхўрии мушакњои махсус дар дањони бачаи навзод шир пош
мехўрад. Кенгурубача ќадре калон шуда аз халта мебарояд ва чун
модараш озодона хўрок истеъмол мекунад. Вале дар лањзањои тањдиди
хатар њарчанд дар халта боз бачаи дигари навзод мављуд бошад њам,
ба халтаи модар пинњон шуда шир мехўрад.

1. Чї тавр бояд исбот кард, ки ширхўрон аз хазандагони ќадимї ба
    вуљуд омадаанд?
2. Барои чї нахустдарандагон на ба ширхўрон, балки ба хазандагон
     наздиктар мебошанд?
3. Нахустдарандагон аз халтадорон бо кадом аломатњои худ фарќ
    мекунанд?
4. Мурѓобинўл аз ехидна бо чї фарќ мекунад?
5. Халтадорон аз дигар ширхўрон бо кадом аломатњои худ фарќ
    мекунанд?
6. Шумо кадом халтадоронро медонед?

§33. ЌАТОРИ ЊАШАРОТХЎРОН ВА ДАСТБОЛОН

Ќатори њашаротхурон. Њашаротхўрон яке аз ќаторњои ширхўрони
њамроњакдори ќадим ва одї ба шумор мераванд. Маѓзи сарашон
хурдандоза буда, нимкурањо љўякчањо надоранд. Рефлекси шартї тез
њосил намешавад. Њарорати баданашон на њама ваќт доимї аст.
Дандонњояшон (пеш, ашк ва курсї) ќариб аз њамдигар фарќ намекунанд.
Аъзои босираашон суст инкишоф ёфтааст, лекин узви шомма, ки дар
ќисми фук ва хартумчаи онњо љойгир аст, хуб инкишоф ёфтааст. Аз
рўйи ин аломатњо онњоро фавран аниќ кардан мумкин аст. Онњо асосан
њашаротро мехўранд ва ба соњаи кишоварзї фоидаи калон мерасонанд.
Номи ќатор низ аз њамин хусусияташон бармеояд. Њашаротхўрон ба љуз
ќитъањои Австралия ва Амрикои Љанубї дар рўйи Замин васеъ пањн
шудаанд. Намояндањои маъмулу пањншудатарини онњо хорпуштакњо,
кўрмушњо, заминковакњо ва амсоли инњо ба њисоб мераванд (расми 107).

Дар Тољикистон 7 намуди њашаротхўрон пањн шудаанд. Ба онњо
хорпушти гўшдароз ва дарозхор, бўрдандони бухорої ва
сафеддандонакњои пакана, хурд, думсафед ва помирї мансубанд. Дар
љумњурии мо заминковакњои бўрдандон ва сафеддандонакњо дар даштњо,
киштзор, боѓу полизњо васеъ пањн шудаанд. Онњо љисман майда буда,
ба муш монандї доранд ва бисёр серњаракат буда, дар тамоми фаслњои
сол фаъол мебошанд. Дар як шабонарўз нисбат ба вазнашон то 2
маротиба зиёд хўрок мехўранд. Онњо њашаротњои зараррасонро аз зери
баргњо, тарќишњо, зери хок, ки ба
парандањо дастрас намебошанд,
ёфта мехўранд. Бинобар ин, онњо дар
пешбурди соњаи кишоварзї фоидаи
хеле калон мерасонанд. Боиси
таассуф аст, ки миќдори њашарот-
хўрон дар Тољикистон сол аз сол кам
шуда истодааст. Аз ин рў 4 намуди
онњо ба «Китоби сурхи Тољикистон»
дохил карда шудаанд ва онњоро мо
бояд њаматарафа муњофизат кунем.

Ќатори дастболон - ширхўрони
болдор. Дастболон ягона ширхўрњое
мебошанд, ки барои фаъолона парвоз
намудан мувофиќат пайдо кардаанд.
Пойи пеши онњо ба бол табдил
ёфтааст. Байни устухонњои дарозу
борики пойњои пеш, пањлуи бадан,
пойњои аќиб ва думи онњо пардаи

нарми пўстмонанд мављуд аст. Ангушти аввали пойњои пеш озод аст
ва онњо њангоми дар болои дарахт ва девори маскани худ устувор
истодан вазифаи доштанро иљро мекунанд. Сохти боли онњо аз боли
парандагон фарќ мекунад. Пардаболњои байни ангуштони дарози
пойњои пеш, аќиб ва дум дар ваќти парвоз тавассути васеъшавии
ангуштон таранг кашида мешаванд ва њаљми (масоњати) бол меафзояд.
Болзанон парвоз кардани дастболон чун дар парандагон боиси
инкишофёбии пурзўри мушакњои сина гаштааст ва дар ќафаси синаи
онњо устухони тўш ба вуљуд омадааст (расми 108). Дандонњои онњо ба
монанди њашаротхўрон якхела буда, аз њамдигар ќариб фарќ
намекунанд.

Узви босира дар дастболон суст инкишоф ёфтааст, лекин онњо
њашаротро шабона дар њаво пайдо карда, бо дањонашон моњирона
медоранд ва аз байни монеањое, ки дар роњи онњо пайдо мешаванд,
бар нахўрда озодона мегузаранд. Онњо ќобилияти дар торикї муайян
кардани самти њаракати худро доранд. Онњо садоњои мављашон хеле
кўтоњ мебароранд, ки инсон шунида наметавонад. Бинобар ин, онњо
мављњои фиристодаи худро бо узви сомеаи њассоси худ дарк ва ќабул
карда метавонанд. Ин ќобилияти њайвонот эхолокатсия номида
мешавад. Дастболон мевањои растанињо ва њашаротро мехўранд, лекин
баъзе намудњои тропикии онњо хуни њайвоноти гармхунро мемаканд.
Дастболони Тољикистон њашаротхўранд. Дар дунё 100 намуди
дастболон зиндагї мекунанд. Дар Тољикистон бисёр намудњои
дастболон, бахусус кўршабпаракњо васеъ пањн шудаанд. Онњо
дастболони хурдљусса мебошанд. Дар љумњурии мо 18 намуди онњо
зиндагї мекунанд. Ба онњо кўршабпараки зард, муќаррарї, азимљусса,
наълбинии калон, хурд, шомаки гўшдароз, хаффошак ва ѓайрањо
мансубанд. Дар фасли зимистон онњо ба дигар мамлакатњо парвоз



124

мекунанд ё ба хоби зимистона мераванд. Дар солњои охир миќдори бисёр
намудњои онњо кам шуда истодааст. Аз ин рў, 14 намуди нодир ва
камёфти онњо ба «Китоби сурхи Тољикистон» дохил карда шудаанд ва
онњоро бояд њаматарафа муњофизат кунем.

1. Њашаротхўрон бо кадом аломатњои худ фарќ мекунанд?
2. Њашаротхўрон дар табиат чї ањамият доранд?
3. Шумо кадом намудњои њашаротхўрони Тољикистонро медонед?
4. Боли кўршабпаракњо аз боли парандагон чї фарќ дорад?
5. Кўршабпаракњо шабона чї тавр самти роњи худро муайян
    мекунанд?
6. Эхолокатсия чист ва дар њаёти њайвонот чї ањамият дорад?
7. Шумо кадом намудњои кўршабпаракњои Тољикистонро медонед?

Љадвалро хонапурї кунед:
Ќаторњои ширхўрон

§34. ЌАТОРИ ХОЯНДАГОН ВА ЗАРГЎШШАКЛОН

Ќатори хояндагон. Хояндањо яке аз ќаторњои калонтарини ширхўрон
ба шумор мераванд. Онњо аз се як њиссаи ширхўрони муосирро дар бар
мегиранд. Дар замони њозира ќариб 2000 намуди онњо ба мо маълум
аст. Ба ширхўрони хоянда намудњои гуногуни мушњо, калламушњо,
юрмонњо, санљобњо, ќундузњо, савсор, ќоќум ва амсоли инњо мансубанд
(расми 109).

Хояндагон асосан хўроки дурушт, яъне хўроки растанигиро
мехўранд. Онњо як љуфт дандонњои пеш (аз боло ва поён), инчунин
дандонњои курсї доранд. Дандонњои ашк надоранд. Дандонњои пеш
калон ва тезанд. Дандонњои пеш фаќат аз ќисми пеш бо сир (эмал)
пўшида шудаанд, бинобар ин, дандони пеш, ки ќисмати аќибаш ќабати
сир надорад, дар ваќти хойидан суда мешавад ва доимо тез аст.
Дандонњои пеш дар давоми умри њайвон месабзанд, бинобар ин, њар
ќадар ки суда мешаванд, андозаашон доиман якхел мемонад (расми
109). Хўроки растанигї, ки њазмшавиаш душвор мебошад, боиси дароз
гардидани рўдањо ва инкишофи кўррўда шудааст. Хояндагон дар тамоми
муњитњои зисти рўйи Замин васеъ пањн шудаанд. Ин ќатор 30 оиларо
дар бар мегирад, ки пањншудатарини онњо мушмонандњо, санљобњо,
юрмонњо, мири мушон, муши обї, љайра ва ѓайрањо мебошанд.

Номгўйи ќаторњо Намояндањо Аломатњои асосии ќатор

Дар Тољикистон 30 намуди хояндагон пањн шудаанд. Намояндањои
онњоро дар љойњои ањолинишин, сањроњо, гирду атрофи полизу боѓњо,
заминњои ѓаллакорї ва ѓайра вохўрдан мумкин аст. Як ќисми намудњои
хояндагон ба зироатњои ѓалладона зарар мерасонанд, мањсулоти
кишоварзиро дар манзилу анборњо несту нобуд мекунанд. Баъзе
намудњои онњо пањнкунандагони бисёр касалињои инсон ва њайвонот
ба шумор мераванд.

Дар Тољикистон солњои охир бисёр намудњои хояндагон, ба
монанди юрмон, суѓур, љайра миќдоран кам шуда истодаанд. Бинобар
ин, шикори онњо манъ ва ба «Китоби сурхи Тољикистон» дохил карда
шудаанд.

Ќатори заргўшшаклон. Онњо аз рўйи бисёр хусусиятњояшон ба
хояндагон хеле наздик мебошанд. Яъне дар онњо низ рўдањои дароз
ва кўррўдаи инкишофёфта мављуд аст. Дандонњояшон ба дандонњои
пеш (як љуфт) ва курсї таќсим мешаванд. Онњо аз хояндагон бо он ки
дар ќафои дандонњои пеши болої боз як љуфти хурди дандони пеш
доранд, фарќ мекунанд (расми 110).

Дар замони њозира 65 намуди заргўшшаклон маълум мебошанд.
Ин ќатор 2 оиларо дар бар мегирад. Ба оилаи якум заргўшњо ва оилаи
дуюм ѓулмушњо дохил мешаванд. Дар Тољикистон 3 намуди ин ќатор

- заргўши регзор, ѓулмуш ва толай зиндагї мекунанд. Заргўши регзор
ва ѓулмуш дар дашту биёбон дар байни буттазор, тўѓайзорњо зиндагї
мекунанд. Заргўши модина дар 1 сол ду-се маротиба то 6-то бача
мезояд.

Харгўшњо низ дар шароити табиї зиндагї мекунанд. Заргўшњои
ёбої дар ѓорњои кандаи худ зиндагї мекунанд. Онњо дар 1 сол 3-4
маротиба аз 4 то 12-тої бача мезоянд. Заргўшњои ёбої аз тарафи
инсон хонагї карда шудаанд ва зотњои бисёр доранд.

1. Кадом ширхўрон ба хояндагон дохил мешаванд ва онњо аз
     њашаротхўрон чї фарќ доранд?
2. Барои чї хояндагон миќдоран бисёранд ва васеъ пањн шудаанд?
3. Вобаста ба хўроки растанигї дар хояндагон ва заргўшшаклон
     кадом таѓйиротњо ба вуљуд омадаанд?
4. Сохти дандони хояндагон аз заргўшшаклон чї фарќ дорад?
5. Бо кадом аломатњо хояндагон аз заргўшшаклон фарќ мекунанд?

Љадвалро хонапурї кунед:

Ќаторњои ширхўрон

Номгўйи ќаторњо Намояндањо Аломатњои асосии ќатор

§35. ЌАТОРИ ДАРАНДАЊО

Аломатњои умумии ќатор. Ба ширхўрони даранда њайвонњои њар
хел андозадошта ва намуди беруниашон хеле гуногун дохил
мешаванд. Масалан, гург, савсор ва хирсро ба њамдигар муќоиса
кунед. Њамаи онњоро асосан истеъмоли тўъмаи зинда ва баъзан мурда
ба як ќатор муттањид мекунад (расмњои 111, 112, 113, 115). Дандонњои
дарандагон ба дандонњои пеш, ашк ва курсї таќсим мешаванд.
Дандонњои пеш нисбатан майда буда, дандони ашки онњо хеле калон
аст. Дар байни дандонњои курсї 4-тояшон калонтар ва тез мебошанд,
ки онњо дандонњои дарандагї ном доранд. Бо дандонњои пеш онњо
тўъмаро медоранд, бо ашк мекушанд ва бо курсї мебуранд ва хойида
майда мекунанд. Дар онњо устухони калидак нест. Маѓзи сари ин
њайвонњо наѓз инкишоф ёфта, чинњо ва љўякчањои зиёде дорад. Бачаи
дарандагон нобино ва нотавон тавлид мешавад. Ба ќатори дарандагон
ќариб 235 намуд тааллуќ доранд, ки аз онњо дар Тољикистон 20 намуд
зиндагї мекунанд. Онњо ба якчанд оилањои гуногун, ба монанди
гургшаклњо, гурбашаклон, хирсмонандњо, савсоршаклњо ва ѓайрањо
људо мешаванд.

Оилаи гургшаклон. Онњо њайвонњои андозаашон миёнаи пойдароз
ва фукдароз мебошанд. Одатан, нўги суфраи гўшашон борик буда,
думашон серпашм ва дароз мешавад. Чанголњои пояшон тез ва
ќатшаванда нестанд. Узви шоммаи гургњо хеле хуб инкишоф ёфтааст.
Онњо тўъмаи худро аз рўйи пайи (изи) пой ва бўйи он дуру дароз таъќиб
карда метавонанд. Хеле зирак ва чолок мебошанд, аз таѓйирёбии
вазъияти гирду атроф ба зудї бохабар мешаванд. Ба ин оила гург, рўбоњ,
саг, шаѓол, саги  енотмонанд ва ѓайрањо мансубанд (расми 111).

Дар собиќ мамлакатњои Иттињоди Шўравї 8 намуд ва дар
Љумњурии Тољикистон 4 намуди гургшаклон - гург, рўбоњ, шаѓол ва
гурги дулта ё ки кафтор зиндагї мекунанд.

Гург. Дарандаи калон буда, вазни он аз 50 то ба 80кг мерасад.
Дар саросари љумњуриамон пањн шудааст. Вай њайвони чолок ва



128

боќувват аст, бинобар ин, метавонад њайвони аз худаш калонро низ
шикор кунад. Гургњо тирамоњ тўдаро (гала) ташкил медињанд, ки аз 5
- 6 ва њатто 12 гург иборат аст. Онњо асосан сумдоронро шикор
мекунанд. Одатан, ба њайвони касал ва бењол њуљум карда, онро нобуд
месозанд ва солимии њайвонњоро дар табиат нигоњ медоранд. Гургњо
баъзе мавридњо ба чорвои хонагї низ њуљум карда, зарари калон
мерасонанд.

Рўбоњ. Дар саросари љумњуриамон васеъ пањн шудааст. Рўбоњ
аз 4 то 6 рўбоњбача таваллуд мекунад. Бачањои худро волидайн
њамроњ парвариш мекунанд. Дар фасли тирамоњ рўбоњбачањо калон
ва оилаи онњо ба њар сў пароканда мешаванд. Зимистон танњо-танњо
зиндагї мекунанд. Хўроки асосии онњо хояндањоянд ва мевањоро низ
истеъмол мекунанд. Мўйинаи рўбоњ зебо ва пурќимат мебошад.

Шаѓол. Яке аз ширхўрњои дарандаи Тољикистон буда, одатан,
дар тўѓайзорњо ва соњилњои дарёњо зиндагї мекунанд. Андозаи танааш
баробари саги миёнаљусса аст. Шаѓол шабшикор аст. Хояндањо ва
парандањоро дошта мехўрад. Баъзан ба фермањои мурѓпарварї хуљум
мекунад.

Гурги дулта ё ки кафтор. Њайвони калони дарандаи гургшакл
мебошад. Аз рўйи намуди зоњираш андаке ба саг ё гург шабоњат дорад,
лекин бо сари нисбатан калон, танаи кўтоњ, дароз будани пойњои пеш
ва кўтоњ будани пойи аќиб фарќ мекунад. Яъне вай саги нишастаро
ба хотир меорад. Дар тахтапушташ то гардан мўйњои дарози ёлмонанд
дида мешавад.

Љоѓ ва мушакњои боќувват ба вай имконият медињанд, ки
устухонњоро хойида майда кунад. Гурги дулта дар Арабистон, Ироќ,
Эрон, Афѓонистон, Њиндустон ва Африќои Шимолї пањн шудааст. Дар
Тољикистон дар водињо ва доманакўњњо дучор мешавад. Баробари аз
худ намудани водињо ва доманакўњњо ин њайвон нест карда шуд. Як
ќисми ками онњо дар мамнўъгоњи "Бешаи палангон", доманакўњњои
Аруктоѓ, Оќтоѓ ва Рангонтоѓ боќї мондааст. Гурги дулта, асосан
љасади њайвонњои мурда, инчунин, хояндагон, малахњо, появу барг
ва меваву решаи растанињои буттагиро мехўрад.

Дар фасли тирамоњ љуфт шуда, баъди 3 моњ аз 1 то 3 бача мезояд.
Вай санитари табиї буда, табиатро аз лошањо тоза мекунад. Дар
солњои охир хеле кам боќї мондааст, бинобар ин њамчун намуди
нодиру камёфт ба «Китоби сурхи Тољикистон» дохил карда шудааст.

Оилаи гурбашаклон. Гурбашаклон њайвонњои андозаашон майда,
миёна ва калон буда, чолоканд ва сари нисбатан гирд доранд (расми
112). Чанголи ќатнашавандаи онњо њангоми роњгардї ба дохили халтаи
махсус кашида мешавад, бинобар ин, доимо тезанд ва дар ваќти
роњгардї овоз намебароранд. Дар ангуштони онњо болиштакњо низ

љойгир шудаанд, ки онњо садои пойро кам мекунанд. Дар замони њозира
36 намуди ин оила ба мо маълум мебошад. Дар љумњурии мо 6 намуди
оилаи гурбашаклон, ба монанди паланг, гурбаи ќамишзор, гурбаи
даштї, паланг, силовсин ва манул зиндагї мекунанд.

Яке аз калонтарин намояндаи ин оила дар Тољикистон паланг ба
шумор меравад. Вазни вай аз 20 то 40кг мешавад. Дар тамоми танааш
доѓњои сиёњи њалќамонанд љойгир шудаанд. Мўйинаи бисёр зебо ва
пурќимат дорад. Дар њамаи баландкўњњои Тољикистони марказї ва Помир
пањн шудааст.

Оилаи хирсњо. Хирсњо
калонљуссаанд: сари калон,
фуки дароз, панљаи ќавї
доранд ва бо кафи пой роњ
мегарданд. Дар љумњурињои
собиќ Иттињоди Шўравї 3
намуди ин оила - хирси
сафед, малла ва хирси сиёњ
ё ки њимолойї зиндагї
мекунанд (расми 113).

Яке аз намуди калон-
тарини дарандагон хирси

сафед мебошад, ки дар ќисми шимолии Арктика зиндагї мекунад.
Вазнаш ба 800кг мерасад. Дар љангалзорњои кўњии Тољикистон хирси
малла зиндагї мекунад, ки вазни вай ба 120 - 150кг мерасад, рангаш
маллаи равшан ва сиёњтоб мешавад. Хирсњо барои зимистонгузаронї
дар ѓорњо, зери сангњо, арчањои шохњояшон ба замин овезон, зери
шохтўдањои дарахтони хушк хона месозад. Хирс дар 3 - солагї ба балоѓат
мерасад ва 30 - 40 сол умр мебинад. Одатан, хирсњо зимистон ба хоби
зимистона мераванд. Модахирс моњи декабр ё январ аз 1 то 3 бачаи
нобино мезояд, ки баъди 30 рўз бино ва серњаракат мешаванд.

Хирс растанињо, мевањо, мўрча ва тухми онњо, асали занбўри вањшї,
гамбускњо, нармбаданњо, паранда ва хояндањои хурдро мехўрад. Аввали
бањор хирсњо аз хоби зимистона хеста, ба љустуљўйи хўрок мебароянд.
Дар солњои охир хирси малла дар табиати мо миќдоран хеле кам
шудааст, бинобар ин, вай ба «Китоби сурхи Тољикистон» дохил
гардидааст. Шикори вай дар тамоми њудуди љумњурї манъ карда шудааст.

Оилаи савсоршаклон. Дарандагони резапайкар ва миёнаанд,
баданашон дарозу борик ва пойњояшон кўтоњ аст. Ин аломатњо ба онњо
барои ба ѓору тарќишњои танг даромадан мусоидат мекунад.

Хўроки асосии онњоро хояндањо ва парандањо ташкил медињанд.
Аксарияти онњо мўйинаи бисёр зебо, мустањкам ва пурќимат доранд.

Дар Тољикистон зиёда аз 7 намуди савсоршаклон зиндагї мекунанд,
ки ба онњо хази даштї, самури пешонабаста, самури обї, мири мушон
савсори санглох, ќоќум ва ѓайра мансубанд (расми 114).

Савсору самур њайвони дарахтгард мебошанд. Дар љангалзорњои
доманакўњњо ва кўњњо зиндагї мекунанд. Хояндањои мушмонандро
мехўранд.

Хази даштї ва самури обї дар байни буттањо, канори беша ва соњили
дарёњо зиндагї мекунанд.

Хўроки аслии онњо парандањо, мурѓи даштї ва муши хонагї
мебошанд. Самури обї дар назди обанборњо бештар вомехўрад, хуб
шино мекунад. Муњрадорони назди соњил ва обиро мехўрад.

Ќоќум ва мири мушон ширхўрони дарандаи хурдтарини Тољикистон
ба шумор мераванд. Андозаи ќоќум ба калламуш баробар буда, ѓафсии
бадани мири мушон баробари ангушт аст, бинобар он бе душворї ба
мушхона даромада метавонад. Онњо зимистон ранги сафедро мегиранд.
Хўроки асосии онњо мушмонандњо мебошанд.

1. Ширхўрони даранда бо кадом аломатњои худ фарќ мекунанд?
2. Сохти дандонњои дарандагон аз хояндагон чї фарќ дорад?
3. Оилањои гургшаклњо ва гурбашаклон бо кадом аломатњои худ аз
     якдигар фарќ мекунанд?
4. Дар Тољикистон кадом намудњои гургшаклон, гурбашаклон ва
    савсоршаклон зиндагї мекунанд?
5. Хирсњо бо кадом аломатњои худ фарќ мекунанд?
6. Гурги дулта аз дигар дарандагон чї фарќ дорад?

Саги хонагиро бо гурбаи хонагї муќоиса кунед, аломатњои
фарќкунанда ва дарандагии онњоро ба дафтаратон нависед.

Расми зеринро аз назар гузаронед. Намудњои ширхўронро муайян
кунед ва онњоро аз рўйи таснифоташон ба тартиб дароварда, хусусиятњои
онњоро  ба дафтаратон нависед.

Љадвалро хонапурї кунед:

Ќатори дарандањо

Номгўйи оилањо Аломатњои асосии онњо  Намояндањои асосии оилањо

§36. ШИРХЎРОНИ БАЊРЇ.
ЌАТОРИ БЕЛПОЙЊО ВА КИТШАКЛОН

Инњо њайвонњое мебошанд, ки ба ду ќатор - белпойњо ва китшаклон
људо мешаванд. Дар бањрњо зиндагї мекунанд, бинобар ин, онњоро
њайвоноти бањрї меноманд, лекин аљдоди аввалини онњо дар муњити хушкї
зиндагї мекарданд ва ба дарандагони ќадимї монанд буданд. Хусусан,
монандии дарандагон ба белпойњо аз ин шањодат медињад. Зиндагии дуру
дарози њайвоноти бањрї дар муњити обї ба таѓйирёбии бадани онњо оварда
расонд. Яъне, пойњои пеши онњо ба узви њаракат дар муњити обї белшакл
табдил ёфтаанд ва шакли баданашон ба моњињо монанд шудааст. Ба
љойи пашми бадан бошад, дар зери пўст барои нигоњ доштани њарорати
доимї ќабати равѓан ба вуљуд омадааст.

Ќатори белпойњо. Ин ќатор
њайвоноти калонљусса буда, баданашон
дукшакл, гарданашон кўтоњ ва
пойњояшон белшакл аст. Ба онњо
тюленњо, моржњо, ва гурбањои бањрї
мансубанд (расми115). Танаашон
ќисман бо мўйњои дурушт пўшида
шудааст. Дар зери пўсташон ќабати
ѓафсе мављуд аст, ки онњоро аз хунукї
муњофизат мекунад  ва инчунин вазни
хоси онњоро кам карда, ба онњо барои
дуру дароз бе хўрок зиндагї кардан
имконият медињад. Сўрохии гўшашон
дар ваќти ѓутазанї мањкам мешавад.

Ба рўйи ях ё ки ба хушкї дар ваќти
дамгирї ва ё афзойиш мебароянд. Дар
ин ваќт онњо гурўњ-гурўњ шуда зиндагї
мекунанд. Бачањои бо пашми зич
пўшида мезоянд. Дар тамоми дунё 30
намуди ин ќатор зиндагї мекунанд. Аз
њама намояндаи калонтарини ќатор
морж ба шумор меравад, ки дарозии он
ба 4 м ва вазнаш то ба 2000кг мерасад
(расми 115). Аз дигар белпойњо бо дароз
будани дандони ашк  фарќ мекунад.
Яъне дандони ашки ин намуд ба берун
баромада (60 - 70см) ба чашм намудор
аст. Тавассути ин дандонњо онњо ќаъри
обро кофта, тўъмаи худро пайдо
мекунанд.

Гурбањои бањрї дар бањрњои Шарќи Дур зиндагї мекунанд. Аввали
тобистон селаи калони гурбањои бањрї барои афзойиш ба соњили љазирањо
мераванд. Гурбаи бањрии модина як бача мезояд, ки танаи онро пашми
зич ва сиёњ пўшондааст. Тирамоњ баъди калон шудани бачањояшон онњо
ба љойњои кушоди бањр мераванд. Онњоро барои мўйинаи гаронбањояшон
шикор мекунанд. Белпойњо њайвонњои дуюминобї ба шумор мераванд.
Авлоди аввалини онњо дар хушкї зиндагї мекарданд. Ба ин нафасгирї
аз оксигени атмосфера, сохти умумии скелет ва афзойиш дар хушкї
шањодат медињанд.

Ќатори китшаклон. Онњо аз белпойњо аз рўйи ќатъиян аз об ба берун
набаромаданашон фарќ мекунанд. Ба ин ќатор китњо ва делфинњои гуногун
мансубанд (расми 116). Танаи дарозрўя доранд, мўйњо аксаран дар назди
дањон боќї мондаанд. Пойњои пешашон белшакл шудааст. Онњо бо ёрии
як љуфт белпойњои пеш ва боли шиноварии дум шино мекунанд. Китшаклон
пойи аќиб надоранд. Аљдоди пешинаи китшаклон дар хушкї зиндагї
кардаанд. Инро боќимондаи устухони кос, монандии скелети белпой ва
пойњои муњрадорони хушкигард, аз њавои атмосфера нафасгирї ва
боќимондаи пойњои аќиб ва таваллудкунии китњо исбот мекунанд.



134

Китшаклон ба китњои мўйлабдор ва дандондор људо мешаванд. Китњои
мўйлабдор дандон надоранд. Аз устухони коми кит лавњачањои шохини
шилшиладор то љоѓи поёнї овезон њастанд, ки онњоро мўйлабњои кит
меноманд. Ин кит ба дањони нињоят калони худ обро гирифта,
дањонашро мепўшад ва бо лавњачањои дањонаш, ки ба тўр ё панљачањо
монанд аст, меполояд. Дар натиљаи ин дар дањонаш харчангшаклони
зиёд боќї мемонанд ва онњоро кит фурў мебарад. Ба китњои бедандон
ё мўйлабдор 11 намуд дохил мешаванд.

Ба китњои бедандон китњои кабуд ва хокистарранг мансубанд, ки
яке аз калонтарин ширхўрони замони њозира ба шумор мераванд.
Дарозии кити кабуд 30 - 33м ва вазнаш то 150т мешавад. Вай дар як
шабонарўз то 2 - 4т хўрок мехўрад. Дар обњои назди Камчатка,
љазирањои Курил ва Чукотка зиндагї мекунанд. Гурўњи дигар-китњои
дандондор мебошанд. Дар дањони ин китњо дандонњои якхелаи
сершумор (одатан то 240-то) мављуданд, ки онњо барои доштани тўъма
хизмат мекунанд. Ба китњои дандондор делфинњои (ромузњои) гуногун
ва кашалотњо мансубанд. Китњои дандондори аз њам калон кашалотњо
ба шумор мераванд. Дарозии онњо 21м ва вазнашон то 80т мебошад.
Ќисми сари онњо бенињоят калон аст. Хўроки асосиашон нармбаданњои
калони сарпой мебошанд. Дар обњои Шарќи Дур зиндагї мекунанд.
Делфинњо ба китшаклони нисбатан хурдљусса тааллуќ доранд (расми
116). Дарозии онњо 1,5 - 3м буда, фуки онњо ба монанди минќор дароз
шудааст. Аксарияташон боли шиноварии пуштї доранд. Њамагї 50
намуди делфинњо маълуманд. Дар обњои собиќ Иттињоди Шўравї 15
намудашон зиндагї мекунанд. Мављуд будани хўрок ва бонги хатарро
ба њамдигар бо баровардани садоњои махсус хабар медињанд. Сохти
маѓзи сари делфинњо мураккаб аст, яъне дар нимкурањои калони маѓзи
сар љўякњо ва чинњои бисёр доранд. Бинобар ин, онњоро дар муњити
ѓайритабиї ба осонї ром кардан мумкин аст. Делфинњо аз ќадим бо
одам муносибатњои наздик доштаанд. Онњо рафтори бисёр мураккаб
доранд. Хўроки асосии онњо моњињо мебошанд. Шикори делфинњо манъ
аст. Белпойњо ва китшаклонро барои гўшт, пўст ва равѓанашон шикор
мекунанд.

1. Кадом хусусиятњои сохти белпойњо ва китшаклон ба тарзи зиндагии
    обї алоќаманд аст?
2. Китшаклон аз белпойњо бо кадом хусусиятњои худ фарќ мекунанд?
3. Кадом далелњо њайвоноти дуюминобї будани белпойњо ва
     китшаклонро исбот мекунанд?
4. Морж ва тюленњо аз рўйи кадом аломатњояшон фарќ мекунанд?
5. Китшаклонро аз рўйи кадом аломатњояшон ба ду гурўњ људо
    мекунанд?

Љадвалро хонапурї кунед:

Ќатори ширхўрон

§37. ШИРХЎРОНИ СУМДОР

Ќатори љуфтсумон ва тоќсумон. Инњо гурўњи калони ширхўроне
мебошанд, ки ба љойи чангол суми шохин доранд. Суми ин њайвонот дар
нўги ангуштњои 3-юм ва 4-ум љойгир шудаанд. Пайдо шудани сумњо ба
макони зисти сахт доштани онњо вобаста аст. Аксарияти сумдорон
њайвоноти алафхўр мебошанд. Насли ширхўрон бино ва бо пашм тавлид
мешаванд ва баъди якчанд соат аз ќафои модар роњ гашта метавонанд.

Ќатори љуфтсумон. Ба ин ќатор шоњгавазн, оњуи шимолї, бузњо,
гўсфандњо, хукњои ёбої, бањмут, заррофа, барзагов ва дигар њайвонњои
калонљусса ва миёна мансубанд. Пойњои онњо ду ё ин ки як љуфт ангушт

Номгўйи ќатор Намояндагони асосї Аломатњои асосии њайвонњои ќатор

доранд, ки њар кадоми онњо чун ѓилоф бо суми ѓафсу мустањкам пўшида
шудааст. Дар љуфтсумон ду ангушт, яъне ангушти 3-юм ва 4-ум наѓз
инкишофёфта буда, суми калону мустањкам доранд. Бинобар ин, онњоро
њайвонњои љуфтсум меноманд (расми 117).

Љуфтсумоне, ки дар замини нарм зиндагї мекунанд, масалан,
гавазни шимолї суми сербар ва пањн доранд. Баръакс буз, гўсфанд ва
оњувоне, ки дар кўњсор зиндагї мекунанд, сумњои нисбатан камбар ва
канорашон сахт доранд, ки ин хусусият барои дар болои санг, теппаю
дунгињо ва шахњо ба осонї њаракат карданашон имконият медињад.
Аксарияти љуфтсумон шох доранд. Баъзе намудњои онњо, масалан,
гавазн ва лосњои нарина шохи сершоха доранд. Шох њар сол афтида,
боз аз нав месабзад. Шохи аксарияти сумдорони хонагї - гов, гўсфанд
ва буз тамоми умр бомаром месабзад ва намеафтад. Љуфтсумон асосан
њайвонњои растанихўр мебошанд, бинобар ин, онњо меъдаи мураккаб ва
серхона доранд.

Оњу, буз, гов ва гўсфандњо ваќти чаро хўрокро нахойида фурў
мебаранд ва сипас хўрокро ќисм ба ќисм аз меъда ба дањон оварда, бо
дандонњои курсї мехоянд ва боз фурў мебаранд, яъне кавша мекунанд.
Њайвонњои љуфтсумеро, ки хўрокро бори дуюм хойида майда мекунанд,
кавшакунандагон меноманд. Луќмаи ѓизоии онњо ба меъдаи бисёрхонагї
дохил мешавад, ки он мураккаб буда, аз чор ќисм иборат аст: шикамба,
ќисми тўрдор, њазорхона ва ширдон. Дар чарогоњ ишкамба аз хўрок пур
мешавад. Дар ин љо хўрок аз таъсири луоб ва микроорганизмњо ќисман
њазм мешавад. Аз шикамба хўрок ба ќисми тўрдор мегузарад ва баъд
тавассути оруѓ додан ба дањон меояд ва бо луоби дањон тар шуда, бо
дандонњои курсї хойида шуда, боз фурў бурда мешавад. Дар ќисми
њазорхона, ки аз ќабатњои зиёд иборат аст, бофтањои селлюлозии хўроки
растанигї, ки душворњазмшавандаанд, њазм мешаванд (расми 118). Дар
ширдон ё ки меъдаи њаќиќї сафедањо њазм мешаванд. Њамин тариќ,
хўрок аз дањон то меъда ва ширдон як даври муайян ва таѓйиротро  аз
сар мегузаронад.

Хуки ёбої, бањмут ва баъзе љуфтсумон хўроки фурўбурдашударо
бори дуюм намехоянд. Меъдаи инњо якхонагї аст. Ин њайвонњоро
кавшанакунанда ё ки хукшаклон меноманд. Њайвонњои кавшанакунанда
одатан калонљусса мешаванд, пойњои кўтоњ ва пўсти ѓафс доранд.
Дандонњои онњо ба дандонњои пеш, ашк ва курсї таќсим мешаванд. Дар
замони њозира 200 намуди љуфтсумон маълум мебошанд, ки 12
намудашон њайвонњои кавшанакунандаро ташкил медињанд. Дар
Тољикистон 7 намуди љуфтсумони ёбої зиндагї мекунанд, ки ба онњо
хуки ёбої, бузи кўњї, морхўр ё ки бузи пармашох, оњуи бухорої, гўсфанди
кўњї ё ки мешак, архар, љейран ё ки киик мансубанд.

Хуки вањшї дар тамоми сарзамини љумњурии мо васеъ пањн шудааст,

вазнаш то 200 - 220кг мерасад. Бањорон хукњои модина 4-6 хукбача
мезоянд. Онњо тез калон мешаванд ва дар 3 - 3,5 - моњагї 9 - 10кг вазн
доранд. Дар 2 - солагї љинсњои модина ва дар 5 - солагї хукњои нарина
ба балоѓат мерасанд.

Хуки вањшї њайвони њамахўр мебошад. Реша, поя, пиёзакњо,
мевањоро мехўрад. Хўроки гўштиро, аз ќабили њашарот ва њайвонњои
хурди муњрадор, ки њангоми кофтани замин меёбад, мехўрад. Дар бисёр
љойњо хукњои вањширо барои пўст, гўшт ва мўйина шикор мекунанд. Дар
дашту биёбонњои тўѓайзорњо ва љангалзорњои ќисми љанубї ва ѓарбии
Тољикистон, хусусан дар соњили дарёњои Кофарнињон ва Вахш љейран
ё киик ва холгул ё холгавазн зиндагї мекунанд. Онњо миќдоран хеле
кам боќї мондаанд.

Дар минтаќањои кўњсори ќисми љанубу ѓарбї ва шарќии Тољикистон
бузи кўњї, морхўр, гўсфанди кўњї ва архар зиндагї мекунанд, ки онњо
ањамияти шикорї доранд. Аксарияти намудњои љуфтсумони Тољикистон
миќдоран хеле кам мондаанд ва онњо ба «Китоби  сурхи Тољикистон»
дохил карда шудаанд.

Ќатори тоќсумон. Ба ин ќатор асп, хар, гўрхар, гўрхари кўњї,
каркадан ва ѓайра мансубанд (расми 119). Дар пойи онњо фаќат ангушти
3-юм наѓз инкишоф ёфтааст ва бо суми сахту мустањкам пўшида
шудааст. Дигар ангуштон нест шудаанд, ё ки нињоят суст инкишоф
ёфтаанд.

Тоќсумон њайвонњои
калонљусса мебошанд. Дар
њудуди љумњурињои Осиёи
Марказї фаќат як намуди ин
ќатор-гўрхар ё хари ёбої (кулан)
дар ќисми љанубии Љумњурии
Туркманистон зиндагї мекунад.
Гўрхар њайвони калони
растанихўр буда, ба хари хонагї
монанд аст. Онњо рама шуда
зиндагї мекунанд, чолок ва
пуртоќат мебошанд. Миќдоран
хеле камшуморанд, бинобар ин,
онњо ќонунан муњофизат карда
мешаванд.

Дар мамнўъгоњи Аскания -
Нова аспи ёбої ё аспи Пржевалский зиндагї мекунад, ки онро дар асри
XIX дар биёбони Осиёи Марказї олими машњури рус Н.М. Пржевалский
ёфта буд. Њоло ин асп дар табиат боќї намондааст. Бори охирин онро
дар биёбонњои Хитой ва Муѓулистон дучор шуда буданд.



138

Тоќсумон њайвонњои растанихўр мебошанд. Дар дањони онњо
дандонњои пеш ва ба онњо монанд дандони ашк ва курсї мављуданд.
Меъдаашон якхонагї аст. Хўроки хўрдаашонро бори дуюм намехоянд.

1. Сумдорон ба муњити зист чї мутобиќат пайдо кардаанд?
2. Љуфтсумон бо кадом аломатњои худ фарќ мекунанд?
3. Љуфтсумони кавшакунанда аз кавшанакунанда чї фарќ доранд?
4. Тоќсумони Тољикистонро номбар кунед.
5. Тоќсумон бо кадом аломатњои худ фарќ мекунанд?

Љадвалро хонапурї кунед:

Ќатори љуфтсумон ва тоќсумон

§38. ЌАТОРИ  ХАРТУМДОРОН

Ба ин ќатор аз њайвоноти њозира филњо-фили њиндустонї ва африќої
мансубанд (расми 120). Филњо аз њайвоноти азимљуссаи хушкигард ба
шумор мераванд. Танаи азимљуссаи онњо бо пўсти ѓафс ва ќариб
бемўйина пўшида шудааст.

Филњо аз дигар њайвонот бо хартум фарќ мекунанд. Хартум вазифаи

Номгўйи ќатор Намояндагони асосї Аломатњои асосии њайвонњои ќатор

доштану хўрдани хўрок, об, муњофизаткунї ва дар баланд шудани
њарорати њаво ба худ об пошиданро иљро мекунад. Дар нўги хартум
барљастагињои нозук ва њассос љойгир шудаанд, ки тавассути онњо
љисмњои хўрдандозаро аз рўйи замин чинда гирифта метавонад. Хартум
дар филњо аз сабаби кўтоњ будани гардан, сари хеле калон ва пойњои
сутунмонанди калон доштан ба вуљуд омадааст. Аз дандони филњо як
љуфт дандони калони шаклдигаркарда - дандони љоѓи болої (дар филњои
њиндустонї фаќат дар љинсњои нарина дида мешавад) ба берун сабзида
мебароянд. Ин дандонњо дандонњои "бивнї" ном доранд. Дар филњо
дандонњои ашк мављуд нестанд. Хўроки растанигиро онњо бо чор дандони
курсї хойида майда мекунанд. Дар зери пўсти кафи пой ва байни
ангуштони филњо болиштаки сахту чандир ва ёзанда љойгир шудааст,
ки дар ваќти роњгардї сатњи кафи пояшон васеъ шуда, сатњи такяро
зиёд мекунад. Нўги ангушташон сумчањо дорад. Бинобар ин, филњо
беовоз роњ мегарданд ва дар заминњои нарм ва ботлоќ ба осонї
гаштугузор карда метавонанд. Фили африќої аз рўйи калон будани
суфраи гўш ва андозаи танааш фарќ мекунад. Љинси модинааш дар чор
сол як маротиба 1 - 2 бача мезояд. Дар синни 12 - 20-солагї ба балоѓат
мерасад. Фили њиндустонї нисбатан хурдтар аст ва дар синни 8 - 12 -
солагї ба балоѓат мерасад. Дар замони њозира миќдори филњо хеле
кам шудааст. Онњоро инсон дар корњои хољагии худ пурмањсул истифода
мебарад.

1. Хартумдорон аз дигар њайвонњо чї фарќ доранд?
2. Хартум аз чї сабаб пайдо шудааст?
3. Хартум кадом вазифаро иљро мекунад?
4. Филњо барои чї беовоз ва озод њаракат мекунанд?
5. Дандони «бивнї» чист ва чї тавр ба вуљуд омадааст?
6. Фили африќої аз фили њиндустонї бо кадом аломатњои худ фарќ
    мекунад?



140

§39. ЌАТОРИ ПРИМАТЊО

Аломатњои умумии ќатор. Ин ќатор ширхўрони мураккаб ва
олиташкилро дар бар мегирад. Онњо аввалин ширхўрони дарахтгард
мебошанд, ки пойњои панљангуштаи ќапанда доранд. Бештар аз 200 намуди
онњо маълум аст.

Ќатори приматњо ("прима" - маънои "нахустин, олї"- ро дорад). Ба
ин ќатор намудњои гуногуни маймунњо - мартишка, павиан, горилла,
шимпанзе, орангутан ва амсоли инњо мансубанд (расми 121). Аз рўйи
сохти беруниашон маймунњо ба одам монандї доранд. Чашмњои онњо ба
пеш нигаронида шудаанд. Дар ангуштони онњо (ба ѓайр аз баъзе намудњо)
ба љойи чангол нохуни њамвор инкишоф ёфтааст, маѓзи сар, хусусан
нимкурањо наѓз инкишоф ёфтааст, бинобар ин, ќисми зиёди скелети
косахонаи сарро сарпўши маѓзи сар ишѓол мекунад. Дар пойњои пеш
ангушти якум (нарангушт) зидди дигар ангуштњо љойгир шудааст. Дар
маймунњо ба монанди одам ду ѓадуди шир дар ќисми сина боќї мондааст.
Маймунњо шакл ва рангро хуб фарќ мекунанд. Онњо њам ѓизои растанигї
ва њам њайвонотро мехўранд. Бачаи бино мезоянд, лекин мустаќилона
роњ гашта наметавонанд. Модар ўро бо як дасташ њамроњи худаш гирифта
мегардад.

Маймунњо рўзона фаъоланд. Рама шуда зиндагї мекунанд. Маймунњо
аз рўйи баъзе аломатњои фарќкунандаашон ба якчанд оила таќсим
мешаванд.

Оилаи мартишкамонандњо. Аз њама ќатори сернамуд ба шумор
меравад. Ба он мартишка, макакањо ва павианњои гуногун дохил мешаванд
(расми 121). Онњо рамаро ташкил мекунанд, дар болои дарахт ва замин
наѓз њаракат мекунанд. Хўроки растанигиро мехўранд. Макакањо рўй ё
рухсораи кампашм доранд. Дар болои дарахт ва замин зиндагї мекунанд.
Дар онњо имову ишора (мимика), њаракатњои ќош ва лабњо наѓз инкишоф
ёфтааст. Павианњо бо калонљуссагї ва дарозии фукашон фарќ мекунанд.

Оилаи маймунњои одамшакл. Ба ин намуди маймунњои њозира
шимпанзе, горилла, орангутан ва гиббонњо мансубанд. Онњо маймунњои

олиташкил буда, бо рафтори мураккаби худ ва монандиашон ба одам
фарќ мекунанд. Рўяшон васеъ ва луч аст, суфраи гўшњояшон хурд,
симояшон наѓз тараќќї кардааст, дум надоранд. Онњо асосан хўроки
растанигиро мехўранд. Рамаи худро ташкил мекунанд. Дар замин бо чор
пой мегарданд, ба кафи пой ва даст такя карда озодона мешинанд. Шабро
дар болои дарахт, дар лонае, ки аз шохњои дарахтон месозанд,
мегузаронанд. Љинсњои модина дар як сол 1 маротиба 1 - 2 бача мезоянд.
Барои насл њарду љинс ѓамхорї мекунанд. Маймунњои одамшакл баъзе
олотњои содаро истифода бурда метавонанд. Ба ќатори приматњо оилаи
одамон низ дохил мешаванд, ки як намуди одами њозира - "одами
хирадманд"-ро дар бар мегирад.

1.Приматњо аз дигар ширхўрон чї фарќ доранд?
2.Приматњо бо кадом аломатњои худ ба одам монандї доранд?
3.Маймунњои одамшакл аз мартишкањо бо кадом аломатњо фарќ
    мекунанд?
4. Маймунњои одамшакл аз рўйи кадом аломатњо ба одам монандї
    доранд?
5. Панља ва ангуштони маймунњо аз дигар ширхурон чї фарќ дорад?

Љадвалро хонапурї кунед:
Ќатори приматњо

§40. ГУРЎЊЊОИ ЭКОЛОГИИ ШИРХЎРОН

Њайвонњои љангалї. Љангал љойи зисти бисёр намудњои ширхўрон
ба шумор меравад. Дар ин шароит онњо хўрок ва паноњгоњи худро меёбанд.
Ба сокинони хоси муњити љангал санљоб, самур, гавазн, оњуи бухорої,
мири мушон ва ѓайрањо мансубанд. Санљоб ќисми зиёди њаёти худро дар
болои дарахтон мегузаронад. Вай тухми растанињои сўзанбарг, чормаѓз
ва ѓилофакмевањоро мехўрад. Дар ковокињои танаи дарахтон ё лонаи
худ, ки аз шохчањои дарахтон месозад, зиндагї мекунад.

Самур. Њаёти нимдарахтї ва нимхушкиро аз сар мегузаронад. Хўрокро
асосан дар замин ёфта мехўрад. Мевањои љангалї ва мушмонандњоро
мехўрад. Дар ковокии дарахтон зиндагї мекунад.

Лос. Гавазн. Ширхўри калони рўйизаминї аст. Баргу шохњои
растанињо ва алафњои љангалиро мехўрад. Вазнаш то 600кг мерасад.
Дар љангалзорњои мамлакатњои Шимол пањн шудааст. Љинсњои наринаашон
шохњои шохронда доранд, ки њар сол як маротиба онро нав мекунанд.
Онњо тоќа ва гурўњ - гурўњ зиндагї мекунанд. Дар љангалзорњои кўњии
Тољикистон оњуи бухорої ё холгавазн зиндагї мекунад, ки яке аз
калонтарин љуфтсуми вањшии љумњурии мо ба шумор меравад. Дарозии

Номгўйи оилањо Аломатњои асосии онњо Намояндањои асосии оилањо

баданаш 150 - 180см ва вазнаш то 200кг мерасад. Онњо хўрокро дар рўйи
замин дарёфт мекунанд. Насли худро дар ѓорњои худашон мезоянд ва
парвариш мекунанд.

Њайвоноти сокини фазои кушод (марѓзор, дашт ва биёбон). Чунин
њайвонот дар шароити васеъ ва кушоди табиї, ки паноњгоњњои табиї
надоранд, зиндагї мекунанд. Намояндагони хоси ин гурўњи экологї гўрхар,
ѓизол, љейран ё киик ва ѓайра ба шумор мераванд. Ќисми зиёди њаёти
онњо дар чарогоњњо мегузарад.

Ширхўрони кобанда ё ки зеризаминї. Онњо ќариб тамоми њаёти
худро дар ѓорњои зеризаминиашон мегузаронанд. Намояндаи асосии ин
гурўњ кўрмуши муќаррарї ба шумор меравад. Пойњои пеши кўрмушњо
кобанда ва боќувват аст, узви биноии онњо хеле хурд буда, гўшњояшон аз
њисоби мушакњои гирдигўшї баста мебошанд. Суфраи гўш надоранд.
Пашми танаашон кўтоњ, зич ва суфта аст. Онњо тавассути узвњои ломиса
ва њис њаракат мекунанд. Хоки кандаи худро тавассути фуки худ ба берун
тела дода мебароранд. Њамаи ин хусусиятњо ба зиндагии зеризаминии
онњо мусоидат мекунанд. Онњо дар ѓорњои худ њаракат карда, њар гуна
кирмњо, њашарот ва кирмакњои онњоро хўрда фоидаи калон мерасонанд.

Ширхўрони нимобї ва обї. Ба ширхўрони нимобї ќундуз, каламуши
обї, муши обї ва ѓайра мансубанд. Ќундузњо хояндањои калон буда, дар
обанборњо ва дарёњои љангалї зиндагї мекунанд. Онњо растанињо, шоху
поя ва навдањои дарахтони бед, сафедор ва ѓайраро истеъмол мекунанд.
Ќундузњо дар ѓорхонањои кандаи худ зиндагї мекунанд, ки як канори
(гўшаи) онњо ба лаби об ва дигараш ба чайлањои худашон, ки аз шохњо
месозанд, кушода мешаванд. Калламуши обї реша, поя, шохњои дарахтон
ва нармбаданњову њашаротро мехўрад. Баъзан аз ќамишњо ва алафњо
барои худ чайлахона месозад.

Муши обї дар соњили дарёњо ва обанборњои обашон сустљоришаванда
зиндагї мекунад. Онњо њаёти махфиёна доранд. Нармбаданњо, њашарот
ва кирминаи онњо, растанињо ва баъзан моњињоро мехўранд. Онњо дар
ѓорњои худ, ки ба ќаъри об роњ дорад, зиндагї мекунанд.

Аз сабаби зиндагии нимобиро аз сар гузаронидан, дар байни ангуштон
пардаи шиноварї ба вуљуд омадааст. Дар ваќти ба об ѓўта задан сўрохии
бинї ва гўшашон мањкам мешавад. Мўйинаи танаашон зич аст, бинобар
ин, об ё намиро ба худ намегиранд.

1. Барои зиндагии болои дарахт дар санљоб кадом мутобиќатњо ба
    вуљуд омадаанд?
2. Кадом мутобиќатњо дар ширхўрони калон барои дар фазои кушод
    зиндагї кадан ба вуљуд омадааст?
3. Барои зиндагии зеризаминї дар кўрмуш кадом мутобиќат ба вуљуд
омадааст?
4. Ба ширхўрони нимобї кадом аломатњо хос мебошад?
5. Ба ширхўрони обї кадом аломатњо хос мебошанд?

Ширхўрони мањалли худатонро ба гурўњњои экологї људо намуда,
номњо ва хусусиятњои онњоро ба дафтаратон ќайд кунед

Љадвалро хонапурї кунед:
Гурўњњои экологии ширхўрон

§41. ЊОДИСАЊОИ МАВСИМЇ ДАР ЊАЁТИ ШИРХЎРОН

Давраи афзойиш, тавлидшавии насл. Њаётгузаронии ширхўрон низ
чун дигар њайвонот дар фаслњои сол доиман таѓйир меёбад. Аввали бањор
ё аввали тобистон онњо афзойиш мекунанд. Аз ин љињат, инњо њаёти
махфиёнаро аз сар мегузаронанд. Масалан, рўбоњ, ки одатан дар љойи
кушод њаёт мегузаронад, дар давраи афзойиш ва пайдошавии насли худ
дар байни буттазорњо, алафзори зич барои худ ѓор кофта, бача мезояд
ва онњоро ба таври пинњонї парвариш мекунад.

Гургњо њам бачањои худро дар љойњои ноаёни байни буттазорњо, љарњо,
ѓорњои чуќур таваллуд карда, ба воя мерасонанд. Баъзе њайвонњои
кўчанда дар давраи афзойишашон муќимї мешаванд. Баъди ба воя
расондани насли худ, яъне ба зиндагии мустаќилона гузаштани наслашон
њайвонњо муњити зисти аз ваљњи хўрок бењтарро љустуљў мекунанд.

Тайёрї ба зимистонгузаронї. Аксарияти ширхўрон пешакї ба
зимистон тайёрї мебинанд. Яъне, онњо тўлак мекунанд, ба миќдори зиёд
хўрок мехўранд ва дар бадани худ равѓанро захира мекунанд. Дар давраи
тўлаккунї зичии пашми бадан зиёд ва рангаш дигаргун мешавад. Масалан,
заргўш ранги зарди хокистарранги худро дигар карда, ранги сафедро ба
худ мегирад, ки ин вайро дар муњити барф ноаён мекунад. Тайёрї ба
зимистон одатан ба кўч бастан ё ки сафарї шудани њайвонот алоќа дорад.
Масалан, оњуи шимолї аз тундра ба љангалњо ва тайга сафар мекунад,
то ки аз зери барф хўроки худро ба осонї ёфта хўрад.

Бисёр ширхўрони растанихўр - хук, буз ва гусфанди кўњї, гавзан ва
ѓайра тобистон ба баландкўњ, марѓзорњои сералаф мебароянд ва дар
фасли зимистон баръакс ба поёнтари водињо, ки ѓафсии ќабати барф
камтар аст, мекўчанд.

Ширхўрони дашту биёбонњо низ агар дар фасли бањор дар ќисми
шимоли мањалли сукунати худ маскан гиранд, дар фасли зимистон онњо
ба ќисми љанубї, яъне љойњои камбарф сафар мекунанд.

Ширхўрони алафхўри калон дар фасли зимистон гурўњњо ва рамањои
калонро ба вуљуд меоранд. Гургњо низ гурўњњои калонро таъсис медињанд.
Дар фасли зимистон бисёр ширхўрони бањрї ва кўршабпаракњо низ дар
як љой љамъ шуда зимистонро мегузаронанд. Хирсњо ва дигар дарандањо
ѓорњо ва хонањои зимистонаи худро барои хоби зимистона тайёр мекунанд.

Захиракунии хўрок. Ин њодиса дар байни ширхўрон, хусусан,
хояндагон мушоњида карда мешавад. Ќундузњо дар фасли зимистон

Гурўњи экологї Намояндагони асосї Аломатњои асосї ва мутобиќат
ба муњити зист

шохчањо, поя, реша ва дигар ќисмњои растанињоро дар назди худ љамъ
мекунанд. Њар як оилаи ќундузи обї то 20м3 хўрокро барои
зимистонгузаронї захира мекунад. Мушњои љангалї ѓалладона ва тухми
растанињоро дар лонаи худ, дар ковокии дарахтони ба рўйи замин афтода
ѓун мекунанд. Санљобњо чормаѓз ва мевањои ѓилофакдори онњоро дар
ковокии танаи дарахтон љамъ меоваранд. Муши обї дар ѓори худ
нармбаданњои дупалларо захира мекунад.

Хоби зимистона. Дар баробари кам шудани хўрокворї ва бад шудани
шароити хўрокхўрї баъзе намуди њайвонот (кўршабпарак, хорпушт, мири
мушон, юрмон ва ѓайра) ба хоби зимистона мераванд. Дар ваќти хоби
зимистона дар ширхўрон њарорати бадан паст ва тапиши дил ва њаракати
узвњои нафасгирї суст мешавад. Њамаи фаъолиятњои физиологии онњо
аз њисоби захираи чарбуи дар баданашон љамъшуда давом мекунад.

Таѓйирёбии шумораи фардњои ширхўрон. Дар табиат шароитњои
муњити зисти њайвонот доимї набуда, њамеша таѓйир ёфта меистад.
Маслан, ба таври табиї такрорёбии камњосилии сўзанбарг ба камшавии
шумораи санљоб сабаб мешавад. Дар солњои камњосилї санљобњо маљбур
мешаванд, ки гулсангњо, пўсти дарахтон, занбўруѓњо, тут ва ѓайрањоро
хўранд. Бисёр санљобњо дар фасли камхўрокї аз гуруснагї нобуд
мешаванд. Миќдори санљобњои нав тавлидшуда ба тезї кам мешавад.
Дар соли серњосилї њар як санљоби модина то 10 - 15 бача мезояд ва
онњоро ба воя мерасонад. Дар соли камњосилї бошад, фаќат 4 - то мезояд.

Таѓйирёбии миќдори фардњои њайвонот натанњо ба хўрок, балки ба
дигар омилњо, ба монанди касалињои сирояткунанда ва зиёд шудани
боришот вобастагии калон дорад.

1. Њаёти њайвонњо дар фасли зимистон чї тавр таѓйир меёбад? Дар
    дигар фаслњо чї?
2. Кадом њайвонњо ба хоби зимистона мераванд?
3. Кадом њайвонот хўрокро барои зимистон захира мекунанд?
4. Хоби зимистона дар њаёти ширхўрон чї ањамият дорад?
5. Кадом њайвонњо хўрокро захира намекунанд?

Таѓйироти мавсимии ширхўрони мањалли худро мушоњида намуда,
намудњо ва хусусиятњои онњоро ба дафтаратон ќайд кунед.

§42. АЊАМИЯТИ ШИРХЎРОНИ ДАРАНДА ДАР ТАБИАТ ВА
ХОЉАГИИ ИНСОН. МУЊОФИЗАТИ ЊАЙВОНОТИ НОДИР

Ањамияти ширхўрон дар табиат. Ширхўрон ба таркиби биосенозњои
гуногун дохил мешаванд ва ба олами растанињову њайвонот таъсир
мерасонанд. Онњо тухм ва спорањои растанињои гуногунро пањн мекунанд.
Бисёр намудњои мушњои сањрої намудњои гуногуни алафњои хўроки
чорворо дар марѓзорњо ва чарогоњњо хўрда нобуд мекунанд ва ба љойи

онњо алафњои бегона месабзанд. Ширхўрони заминков аз зери замин хоки
зиёдро канда ба берун мепартоянд, ки аввал дар рўйи он алафњои бегона
месабзанд. Баъзе намудњои ширхўрон, ба монанди кўршабпаракњо,
заминковакњо, кўрмуш, хорпуштакњо ва ѓайра ба шумораи фардњои њашарот
таъсир мерасонанд. Ширхўрон љињати бо моддањои органикї бой
гардонидани хок ањамияти калон доранд.

Ањамияти ширхўрон дар табиат гуногун мешавад, яъне як намуд дар
як њолат фоидаовар ва дар њолати дигар зараррасон мебошад. Масалан,
кўрмуш кирминањо ва ќундуз моњи май дигар њашароти зараррасони
марѓзорро хўрда нобуд мекунад. Аз ин сабаб барои инсон ањамияти калон
дорад. Ба ѓайр аз ин, аз кўрмушњо мўйинаи пурќимат гирифта мешавад.
Лекин аз тарафи дигар миќдори зиёди кирми лойхўракро мехўранд ва
хоки зиёдро ба берун партофта зарари калон мерасонанд.

Ањамияти ширхўрони ёбої дар њаёти инсон. Баъзе намудњои
ширхўрон, ба монанди мушмонандњо, калламушњо ѓалладонаро дар сањро
ва анборњо нобуд мекунанд, хўрокро аз фермањо ва чўљањоро аз
мурѓхонањо дуздида мебаранд, ќисмњои чўбии биноњо ва киштињоро аз
кор мебароранд. Калламушњо ва мушњо касалињои сирояткунандаро пањн
мекунанд. Мўйинаи баъзе намуди ширхўрон мањсулоти пурќимати саноатї
мебошад. Дар истењсоли мањсулоти мўйинагї санљоб љойи аввалро ишѓол
мекунад.

Љойи дуюмро дар истењсоли мўйина самур ва љойи сеюмро муши
обї мегирад. Ин њайвон солњои 1920 аз Амрико оварда шуда, дар њамаи
обанборњои мамлакатњои Русия ва Осиёи Марказї васеъ пањн гардид.
Дар истењсоли мањсулоти мўйинагї рўбоњ, савсор, заргўш ва юрмон низ
наќши калонро мебозанд.

Гурбаи бањрї ва бачањои онро барои мўйинаи пурќиматашон шикор
мекунанд. Бисёр намудњои ширхўрон, ба монанди гавазн, оњуи бухорої,
хуки ёбої ва ѓайра њамчун манбаи гўшт ва пўст мавриди истифода ќарор
доранд.

Њайвонотпарварї. Барои пурра ќонеъ гардонидани талаботи инсон
аз мўйина ва гўшти њайвоноти ёбої соњаи њайвонотпарварї васеъ тараќќї
кардааст. Дар фермањои њайвонотпарварї намудњои гуногуни рўбоњ,
сагњои ёбої, вашаќ ва ѓайра парвариш карда мешаванд. Дар мамлакатњои
Осиёи Марказї, аз он љумла Тољикистон хояндаи Амрикои Шимолї ќундузи
обї (нутрия) ба иќлим мувофиќ карда шудааст. Дар бисёр фермањои
њайвонотпарварї оњуи холдор ва дигар намудњои оњуњо парвариш карда
мешаванд.

Аз шохи оњуи љавон пантокрин ном доруи пурќимат гирифта мешавад.

1. Ширхўрон ба олами растанињо ва њайвонот чї гуна таъсир
     мерасонанд?
2. Кадом њайвонњои мўйинадор шикор карда мешаванд?
3. Кадом њайвонњои мўйинадор ањамияти шикорї надоранд ва
    барои чї?
4. Кадом њайвонњо пањнкунандаи касалињои сирояткунанда
    мебошанд?
5. Њайвонотпарварї чї ањамият дорад?

Дар мањалли зисти шумо дар хољагињои шахсї ё љамъиятї кадом
намудњои њайвонњои мўйинадор парвариш карда мешаванд? Оид ба
ин њайвонот дар дафтаратон маълумоти мухтасар гирд оваред.

§43. НАМУДЊОИ ЊАЙВОНОТИ ХОНАГЇ.
ЧОРВОИ КАЛОНИ ШОХДОР

Намудњои њайвоноти хонагї. Ќисми зиёди њайвоноти хонагї
кардашудаи ширхўрон ба ќатори љуфтсумон мансуб мебошанд. Гов,
говмеш, гўсфанд, буз, хук њайвоноти љуфтсум ба шумор мераванд. Аз
дигар ќаторњо асп, хар (тоќсумон), харгўш (заргўшмонандњо), уштур (ќубла,
обилапойњо), саг ва гурба (дарандагон) хонагї карда шудаанд. Њамаи
њайвоноти хонагї ба ѓайр аз гурба ва саг растанихўр мебошанд. Аксарияти
онњоро барои гирифтани мањсулоти хўрокї - гўшту шир ва барои ашёи
хоми саноатї - мўйина, пўст ва пашм парвариш мекунанд.

Дар њаёти инсон аз њама зиёдтар чорвои калони шохдор (гов, говмеш)
ва чорвои майда (бузу гўсфанд) ањамияти калон доранд.

Говњои хонагї. Аз авлоди турњои аврупої ва осиёї, ки барзаговњои
ёбоии мањвшуда ба вуљуд оварданд, пайдо шудаанд.

Маълум шудааст, ки тур дар Юнони ќадим 8000 сол пеш аз милод
хонагї шуда буд. Аз њамон замон инљониб зотњои саршумор парвариш
карда шудаанд, ки онњо аз якдигар бо андоза, ранг, мутобиќаташон ба
шароити мањал ва мањсулнокї фарќ мекунанд. Чорвои калони шохдор ба
3 гурўњ: ширї-гўштї, гўштї ва ширї таќсим карда мешавад. Зоти говњои
ширї калонљусса нестанд, лекин шири бисёр медињанд. Аз зотњои
бењтарини говњои ширдењ дар њудуди мамлакатњои собиќ Иттињоди Шўравї
ва инчунин Тољикистон бештар зотњои холмогорї, ярославї ва сурхи даштї
парвариш карда мешаванд. Зоти гови холмогорї дар асри XVII дар дењаи
Холмогори вилояти Архангелск ба вуљуд оварда шудааст. Ин гов дар
муддати як сол дар шароити муътадил то 5000кг шири серравѓан дода
метавонад. Вазни он зиёда аз 550кг буда, вазни буќааш то 1000кг мерасад.
Зоти холмогорї, одатан, ранги сиёњу сафед ва алои сиёњтоб дорад. Зоти
гови ярославї нисбат ба холмогорї хурдтар мешавад. Ширдињиаш низ
камтар аст, лекин шири серравѓан ва серѓизо дорад. Рангаш асосан сиёњ,
лекин ќисми сар, пойњо ва поёни шикамаш сафедранг аст. Зоти ярославї
дар асри гузашта дар вилояти Ярослав ба вуљуд оварда шуда буд.

Гови сурхи даштї низ баробари гови ярославї шир медињад. Ин зот
дар даштњои Украина парвариш карда шуда буд. Говњои зоти гўштї
нисбатан калон мешаванд ва камтар шир медињанд. Ба зоти бењтарини
гўштї гови зоти ќалмиќї ва сарсафеди ќазоќї мансубанд. Ин говњо
зимистони хунук ва тобистони гармро хеле хуб мегузаронанд. Гўсолаи
зоти ќалмиќї зуд ба воя расида, дар 2,5 - солагї вазни он ба 500кг мерасад.

Зоти сафедсари ќазоќї ба гови зоти ярославї хеле монанд мебошад.
Говњои зоти ширї-гўштї хеле калонљусса буда, шири фаровон медињанд.

Зоти аз њама бењтарин-зоти симменталї ба шумор меравад. Вай 200
сол муќаддам дар соњили дарёи Симиёи Швейдсария ба вуљуд оварда
шуда буд. Буќќаи ин зот то 1500кг, модаговаш то 880кг вазн дорад. Дар
як сол то 4,5 њазор литр шир медињад. Аз зоти ширї - гўштї дар њудуди
Русия ва Осиёи Марказї зоти костромї ва лебеинї парвариш карда
мешаванд.

Парвариши говњо. Говњоро дар фермањо нигоњ медоранд, ки
аксарашон бо охур ва љойи обнўшї таъмин мебошанд. Байни ќатори говњо
барои хўрокдињї ва тозакунии пору гузаргоњ мављуд аст. Дар болои гузаргоњ
роњи њавоии ноќилї бо аробаи махсус барои кашонидани пору ва овардани
хўрок љойгир шудааст. Барои тоза кардани фарши љойи зисти гов коњ,
аррамайда истифода бурда мешавад.

Ба говњо њамчун хўрок алафњои тару хушк, коњ, лаблабўи хўроки
чорво, силоси љуворимаккагї ва офтобпарастї ва ѓайра медињанд. Агар
говњо аз говхона берун набароянд, ба њар як гов дар як шабонарўз 50 -
60кг хўрок медињанд. Њар гов дар як шабонарўз 50 - 80 литр об менўшад.

Дар баъзе хољагињои чорвопарварї дар говхона ба њар гов љойи махсус
људо карда шудаааст, говњо дар говхона озодона њаракат мекунанд ва ба
чарогоњи муваќќатї, ки дар берун љойгир аст, мебароянд. Онњо аз охур ва
обхўраки умумї истифода мебаранд. Дар чунин говхонањо фарши љойи
зисти говро дар як сол 1 - 2 маротиба тоза мекунанд. Сињатмандї ва
тозагии говњо ба озодаву тоза нигоњ доштани љойи зисти онњо вобастагии
калон дорад.

Говњоро дар хонањои махсус тавассути дастгоњњои ширдўшї
медўшанд.

Дар говхонањо ба парвариши гўсолањо диќќати љиддї дода мешавад.
Онњо дар хонањои алоњида ё ба таври гурўњї нигоњ дошта мешаванд.
Одатан гўсолањоро дар гўсолахонањои хунук нигоњ медоранд. Дар давраи
сармои сахт гўсолахонаро бо хас ё коњ гарм мекунанд. Њавои тоза
организми гўсоларо обутоб медињад. Дар давоми 10 - 15 рўз ба гўсолањо
фаќат шир, баъдтар алафи тар ва хушк, силос ва љав медињанд.

1. Њайвонњои ёбої бо кадом маќсад аз тарафи инсон хонагї карда
   шудаанд?
2. Гови хонагї аз кадом зоти њайвони ёбої ба вуљуд омадааст?
3. Чорвои калони шохдор бо кадом маќсад парвариш карда мешавад?
4. Кадом зоти говњо бештар парвариш карда мешаванд?

Муайян кунед, ки дар мањалли зисти шумо дар фермањои
чорвопарварї кадом зоти  говњо парвариш карда мешаванд,
мањсулнокии шири онњо чї гуна аст?  Ба парвариши гўсолањо ёрї
расонед.

§44. ЧОРВОИ ХУРДИ ШОХДОР ВА ДИГАР
ШИРХЎРОНИ ХОЉАГИИ ЌИШЛОЌ

Чорвои майда. Ба чорвои майда гўсфандњо ва бузњо мансубанд.
Гўсфандњо њайвони беозори растанихўр мебошанд. Онњо алафњои

кўтоњпоя, талх ва шўрро мехўранд. Гўсфандњоро барои гирифтани гўшт,
пўст, пашм ва шир парвариш мекунанд. Онњоро ба 3 навъ - зоти гўштї,
пўстї ва пашмї људо мекунанд. Дар замони њозира гўсфандњои зоташон
мањинпашм, ниммањинпашм ва дуруштпашм ба вуљуд оварда шудаанд.

Гўсфандони зоти мањинпашм пашмњои борику дароз доранд, ки аз
њама бењтаринашон зоти асканийчї ба шумор меравад. Ин зот аз тарафи
академики рус М.Ф. Иванов ба вуљуд оварда шудааст. Аз њар сар гўсфанд
дар як сол то 30кг пашм гирифтан мумкин аст. Ба зоти ниммањинпашм
гўсфандњои сигатї мансубанд, ки пўсташон нисбатан камсифат мебошад.
Барои гиребонњои сару либоси зимистона истифода бурда мешавад.

Ба зоти пашмашон дурушт гўсфандњои зоти романовї ва ќароќулї
мансубанд. Пўст ва пашми хушсифат доранд. Аз пўсти гўсфандњои навзод
пўсти ќароќўлї, ки баландсифат мебошад, гирифта мешавад.

Дар Тољикистон бештар зоти гўсфандњои њисорї ва ќароќўлї
парвариш карда мешаванд, ки аз онњо гўшт, равѓан, пашм ва пўст гирифта
мешавад. Сарнасли тамоми зотњои гўсфанди хонагї муфлон (як намуди
гўсфанди ёбої) ба шумор меравад.

Хукњои хонагї. Сарнасли хуки хонагї хуки ёбої мебошад, ки 6 - 7
њазор сол ќабл хонагї карда шудааст. Хук њайвони беозор, сернасл ва
тезфарбењшаванда мебошад. Хуки модина дар як сол то 10 - 12 хукбача
мезояд. Бењтарин зоти хукњо хуки сафеди украинї ба шумор меравад, ки
онро академик М.Ф. Иванов ба вуљуд овардааст. Вазни ин хук то ба 200 -
300кг мерасад. Хукпарварї дар њаёти инсон ањамияти калон дорад. Аз
хук гўшт, равѓан, ва пўст мегиранд. Бинобар ин, як шохаи асосии чорводорї
хукпарварї мебошад.

Аспњои хонагї. Сарнасли аспњои хонагї аспи ёбоии Пржевалский
ва тарпанњо ба шумор мераванд, ки дар даврањои ќадим дар даштњои
Аврупо ва Ќазоќистон пањн шуда буданд. Тарпан 5-6 њазор сол муќаддам
хонагї карда шудааст. Њоло зиёда аз 200 зоти аспи хонагї ба мо маълум
мебошад.

Асп баъд аз хонагї шудан дар иљрои корњои хољагии ќишлоќ ва наќлиёт
ёвари доимии инсон гардид. Инсон аз замонњои ќадим сифати аспњоро
такмил медод ва се гурўњи асосии зотњои аспро ба вуљуд овард: саворї,
аспи ароба, калони боркаш. Махсусан дар гузаштаи наздик зотњои бисёр
ба вуљуд оварда шуданд. Аспњоро барои кашондани одамон ва бор, дар
корњои гуногуни хољагии ќишлоќ, дар артиш истифода мебурданд.
Аскарони савораи С.М. Будённий дар љанги шањрвандї (гражданї) ќувваи
дахшатнок буданд. Дар Љанги Бузурги Ватанї аспњоро њамчун ќувваи
наќлиёт истифода мебурданд, партизанњо аспсавор ба аќибгоњи душман
њуљум мекарданд.

Аспњо то њанўз дар шароити бероња ва баландкўњ ивазнопазиранд.
Онњоро дар корњои гуногуни ёрирасон, ки истифодаи наќлиёт дар онњо
душвор аст ва аз љињати иќтисодї фоидаовар нест, истифода мебаранд.
Мусобиќоти аспдавонї дар тамоми љањон шуњрати калон дорад, туризми
оммавї бо истифодаи асп ривољ меёбад. Аспњоро барои гирифтани гўшт
ва шир, ки аз он нўшокии шифобахш-ќимиз тайёр мекунанд, инчунин барои
истењсоли доруњо ва хуноба (масалан,  хунобаи  зидди  грипп) низ
парвариш мекунанд.

Аз аспњои хонагї резачорпойи орёлї, аспњои Дон, зоти будённийї
шуњрати љањонї доранд. Онњоро њамчун саворї ва њам барои аробакашї
истифода мебаранд. Барои кашондани борњои вазнин дар мамлакати
мо зотњои аспњои калони боркаш-владимирї, русї, советї ба вуљуд
оварда шудаанд. Дар санљиш аспњои чемпион дар байни аспњои калони
боркаш 22,5т  борро кашид, ки ба ќобилияти борбардории наќлиёти њозира
баробар аст.

Оњупарварї. Сокинони минтаќањои шимолї ба оњупарварї машѓул
мебошанд. Аз њама бештар оњуњои шимолї барои гирифтани гўшт, пўст
ва шир парвариш карда мешаванд. Онњоро дар чарогоњњои табиї парвариш
ва њифз мекунанд.

Харгўшпарварї. Харгўшњои хонагї аз њама њайвони сернасл ва тез
бавоярасандаи хољагии ќишлоќ ба шумор мераванд.

Дар шароити мусоид аз як харгўши модина то 30 харгўшча гирифтан
мумкин аст. Харгўшњо гўшти нозук, серѓизо ва пўсту мўйинаи хуб доранд.
Онњоро бо хўрок таъмин кардан хеле осон аст. Дар фасли тобистон алаф
мехўранд. Дар зимистон коњ, алафи хушк, мевањо, партовњои ѓалладонаро
истеъмол мекунанд. Дар хољагињои харгўшпарварї бештар зотњои
азимљуссаи сафед ва хокистарранг, сиёњ, нуќрагун, шиншилла ва ѓайра
парвариш карда мешаванд.

1. Ба чорвои хурди шохдор кадом њайвонњои хонагї дохил
     мешаванд?
2. Сарнасли гўсфандњо ва бузњо кадом њайвонњои ёбої ба шумор
     мераванд?
3. Барои чї гусфандњоро дар чарогоњњое, ки говњо хўрок ёфта
     наметавонанд, чарондан мумкин аст?
4. Шумо кадом зотњои чорвои хурди шохдорро медонед?
5. Хукпарварї чї ањамият дорад?
6.Аспњоро бо кадом маќсад парвариш мекунанд?

Муайян кунед, ки дар хољагињои шахсї ва фермањои љамъиятии
мањалли зисти шумо кадом зотњои чорвои хурди шохдор ва дигар
њайвоноти хољагии кишоварзї парвариш карда мешаванд?

Расми зеринро аз назар гузаронед. Ба кадом синф ва оилаи
муњрадорон мансуб будани намудњоро аз рўйи таснифот љойгир кунед ва
ба дафтаратон нависед.

Љавобњои дурустро интихоб намоед.
Кадоме аз инњо аломатњои асосии ширхўрон ба шумор

мераванд?
а)пўсти мураккаб
б)гармхунї
в)зиндазойї, пўсти мураккаб, рўйпўши мўйинагї.
2.Њамроњак кадом вазифаро иљро мекунад?
а)муњофизат
б)мубодилаи моддањоро байни љанин ва модар таъмин мекунад
в)инкишофи љанин.
3.Муњрањои гардани ширхўрон чандтоянд?
а)5-то
б)6-то
в)7-то.
4.Дили ширхўрон чандхонагї аст?
а)духонагї
б)сехонагї
в)чорхонагї.
5.Маѓзи сари ширхўрон аз маѓзи сари дигар синфњо чї фарќ

дорад?
а)нимкўрањо бо ќишр пўшида шудааст
б)маѓзча инкишоф ёфтааст
в)љўякњо надоранд.
6.Дар пойи тоќсумон кадом ангушт хуб инкишоф ёфтааст?
а)якум
б)дуюм
в)сеюм.

Ширхўрон њайвони олиташкил, гармхун буда, системаи асаби
(нимкўрањои калон) тараќќикарда доранд. Дар нимкўрањои ќабати ќишри
маѓзи сар љўякњо пайдо шудаанд. Дили чорхонагї доранд. Камони
чапи шоњраг боќї мондааст. Пўст мураккаб буда, ќабати мўйина ва
ѓадудњои гуногун дорад. Ќобилияти баланди идоракунии њарорати
баданро доранд.  Бачаашон дар батни модар (њамроњак) инкишоф
меёбад ва бо мањсули серѓизо - шир таъмин карда мешавад.

Оё шумо медонед?
Дар охири асри XVIII ба олимон маълум шуд, ки ширхўрони

ѓайримуќаррарие вуљуд доранд, ки онњо тухм мегузоранд ва тухми худро
пахш мекунанд. Аввалин шиносої бо ин њайвони аљиб дар соли 1798 ба
вуљуд омада буд. Рўзе ба назди профессори осорхонаи Британия Джон
Шоу бањрнаварде даромада, ба ў њайвонеро, ки ба матоъ печонида шуда
буд, нишон дод. Ин њайвон нули ба мурѓобї монанд дошт. Аз наќли
бањрнавард маълум шуд, ки ин њайвон аз Австралия дошта шудааст. Ин
њайвон аз тарафи мутахассисон њаматарафа тањкиќ карда шуд ва ба вай
"мурѓобинўл" ном доданд.

* * *
Ќариб 200 сол ќабл  олими итолиёвї  Л. Спалансани таљрибае гузаронд

то муайян кунад, ки кўршабпарак чї тавр дар фазои торик метавонад
мавќеи худро муайян кунад. Вай дар фарш ва шифт риштањои ба њам
наздик ва зангўлачадошта кашида, ба дохили он якчанд кўршабпаракро,
ки чашмашон бо мўм пўшида шудааст, сар дод. Дар рўзи дигар ў ин
кўршабпаркњоро дошта аниќ кард, ки меъдаи онњо аз хўрок пур мебошад.
Ин таљриба ўро ба хулосае овард, ки кўршабпаракњо дорои њиссиёти 7 -
ум њастанд.

Олими швейдсариявї Ш. Жюрин чунин пешгўйї мекунад, ки
кўршабпаракњо бояд мавќеи худро тавассути узви сомеа (шунавоиашон)
муайян кунанд. Вай гўши якчанд кўршабпаракро бо мум пур карда, онњоро
ба хона сар дод ва дар натиља мушоњида кард, ки онњо ба девор ва ашёи
гирду атроф бархўрданд. То аввали асри XIX дар илм тасаввуроте мављуд
буд, ки гўё пўсти тунуки кўршабпаракњо ќобилияти эњсоси хеле нозукро
дорад ва он барои эњсоси фишори нозуки байни бол ва майна мусоидат
мекунад. Баъдтар тавассути асбобњои махсус олимон исбот карданд, ки
кўршабпаракњо дар ваќти парвоз кардан ќобилияти аз худ баровардани
садои лаппиши мављаш баланд (ултрасадо) ва аз тарафи узви сомеа ќабул
кардани акси ин садоњоро доранд. Бинобар ин, кўршабпаракњо дар ваќти
парвоз кардан дар торикї ба ягон монеаи дучоршуда бар намехўранд.

Кори лаборатории №5.

Мавзўъ: Сохти скелети ширхўрон.
Таљњизот: скелети ягон намояндаи ширхўрон (харгўш, калламуш,

хукчаи обї), маљмўи устухонњои љузъии ширхўрон.
Рафти  амалиёт:
1.Сутунмуњра ва ќисмњои онро ёбед: гардан, сина, миён, чорбанд ва

дум. Онњо аз њамдигар бо чї фарќ мекунанд?
2.Скелети ќафаси сина аз кадом устухонњо таркиб ёфтааст?
3.Скелети сар аз кадом ќисмњо иборат аст? Ба њаљми косахонаи сар

диќќат дињед. Инкишоф ёфтани он ба чї алоќаманд мебошад? Дар кадом
устухонњои сар дандонњо љойгир шудаанд?

4.Скелети чанбари пойи пешро муоина кунед. Устухонњои белча,



152

калидак, бозу, банди даст, панља ва ѓайраро ёбед. Муайян кунед, ки скелети
пойи пеши ширхўрон ва хазандагон чї монандї ва фарќ  доранд?

5.Скелети чанбари пойи аќиб ва устухонњои онро муоина кунед.
Устухонњои кос, рон, соќ, банди пой ва кафи пойро ёбед. Муайян кунед,
ки скелети пойи аќиби ширхўрон ва хазандагон чї тавр монандї ва фарќ
доранд?

6.Хусусиятњои хоси сохти скелети ширхўронро муайян кунед, онњо
чї ањамият доранд.

Онњоро ба дафтаратон нависед.

ИНКИШОФИ ОЛАМИ ЊАЙВОНОТ ДАР РЎЙИ ЗАМИН

§45. ТАЪЛИМОТИ Ч. ДАРВИН ДАР БОРАИ ИНКИШОФИ ТАЪРИХИИ
(ЭВОЛЮТСИЯИ) ОЛАМИ ОРГАНИКЇ

Ташаккули тасаввурот оид ба инкишофи таърихии олами
њайвонот. Одамон аз ќадим кўшиш менамуданд, ки оид ба пайдоиши
растанињову њайвонот маълумот дошта бошанд. Дар бораи инкишофи
табиат солњои тўлонї аќидањои гуногун њукмрон буданд. Рўњониён даъво
мекарданд, ки тамоми растанї ва њайвонњо офарида шудаанд ва онњо
њељ ваќт таѓйир намеёбанд, аммо дар илм олимон далелњои зиёде љамъ
кардаанд, ки онњо гувоњи таѓйирёбанда будани табиати зинда мебошанд.
Дар ваќти кофтуковњо дар ќабатњои гуногуни Замин њайвонњои сангшуда,
устухонњои људогона ва скелети бутуни њайвонњоро ёфтаанд, ки аз
њайвонњои њозира ба куллї фарќ мекунанд. Боќимондаи баъзе њайвонњои
дар ин кофтуковњо ёфтшуда нишон медоданд, ки ин намудњо дар байни
гурўњњои гуногуни таснифоти њайвонњо мавќеи мобайниро ишѓол мекунанд.
Масалан, дар стегосефала њам аломатњои моњињо ва њам обхокињо мављуд
буданд. Ба омўзиши њайвонњои мурдарафтаи ќадима илме машѓул аст,
ки онро палеонтология меноманд. Палеонтология аз калимаи юнонии
"палеос" гирифта шуда, маънояш ќадим аст. Дар ваќти муќоисаи сохти
њайвонњои гуногун аломатњои монандии байни онњо маълум карда шуд,
ки ин далели хешу табор будани онњо мебошад. Масалан, монандї дар
сохти скелет, узвњои ковокии бадан дар хазандањо, парандањо ва
ширхўрон, хешигї ва пайдоиши онњоро аз як решаи умумї мефањмонанд.

Њамин тариќ, далелњое, ки илми морфологияи ќиёсї низ ба даст
овардааст, шоњиди инкишофи таърихии олами њайвонот мебошанд.
Морфология аз калимаи юнонии "морфе"-шакл гирифта шуда, маънояш
шакли берунї мебошад. Дар таѓйир ёфтани тафаккури олимон дар бораи
табиати зинда илме, ки инкишофи љанинро меомўзад, наќши муњим дорад.
Ин илм эмбриология ном дошта, аз калимаи юнонии "эмбрис" - љанин
гирифта шудааст. Дар даврањои аввали инкишофашон љанини њайвонњои
хордадори аз љињати таснифоти хешовандї наздикнабуда ва њатто љанини

инсон ба њамдигар хеле монанд мебошанд. Ин њодиса ба њамдигар
муносибати хешї доштан ва пайдоиши онњоро аз як авлоди пешгузаштаи
умумї исбот мекунад. Дар асоси далелњои палентологї, морфологияи
ќиёсї, љаниншиносї ва дигар илмњо бисёр олимони пешгузашта фарзияи
мухталифи инкишофи таърихии олами њайвонотро пешнињод кардаанд.
Аммо онњо бисёр масъалањоро чун намудњои растанињо ва њайвонот чї
тавр пайдо шудаанд, барои чї онњо ин ќадар гуногуншакланд ва ѓайраро
аз љињати илмї шарњ дода натавонистанд. Ба ин масъалањо фаќат биологи
англис Чарлз Дарвин дар китоби худ "Пайдоиши намудњо бо роњи интихоби
табиї", ки соли 1859 нашр шуда буд, љавоби илмї дод.

Сабабњои асосии инкишофи таърихии олами њайвонот. Ч. Дарвин
дар ваќти омўхтан ва муќоиса кардани њайвонњои гуногун ба таѓйирпазирии
онњо диќќати махсус медињад. Ў мушоњида мекунад, ки наслњои њар як
љуфти њайвон аз рўйи баъзе аломатњои сохт, фаъолияти њаётиашон њам
аз волидайнаш ва њам аз њамдигар тафовут доранд. Дар байни фардњои
фотимачумчуќ ё ягон намуди парандаи дигар дар дарозии бол, болњои
дум, андозаи нўл ва ѓайрањо тафовут дида мешавад. Дар табиат ду
њайвони пурра ба њамдигар монандро ёфтан хеле мушкил аст.
Таѓйирпазирї хосияти умумии њамаи организмњои зинда мебошад. Ба ѓайр
аз ин Ч. Дарвин дуюмин хосияти муњими организмњои зинда - ирсиятро,
яъне аз насл ба насл гузаштани аломатњоро нишон дод. Масалан, аз
тухми мурѓ чўљае мебарояд, ки ба вай аломатњои њамон мурѓ хос аст.
Дар асоси мушоњидањои бисёр Ч. Дарвин ба хулосае омад, ки дар табиат
интихобу таѓйирпазирї мављуд буда, онњо ба меросї мегузаранд. Масалан,
њайвонњои даранда пеш аз њама њамон фардњои алафхўреро нест
мекунанд, ки онњо суст ва касалї мебошанд. Дар раванди интихоби табиї
њамон фардњое зинда мемонанд, ки онњо ќобилияти хуби давидан доранд
ва ба шароити муњит тобовар мебошанд. Пеш аз њама њамон фардњое
боќї мемонанд, ки ранги баданашон ба ранги муњити зисташон бештар
монанд аст. Аз тарафи дигар њайвонњои алафхўр ба интихоб дар байни
дарандањо таъсир мерасонанд (дарандае, ки сайдро дошта наметавонад,
гурусна мемонад). Агар ин ё он намуд тез афзоиш кунад ва масоњати
калонро ишѓол кунад, интихоб метавонад якчанд самт дошта бошад. Бо
мурури замон аз як намуд ду ё якчанд намуд њосил мешавад. Масалан,
арзанхўраки дарахти арча ва дарахти санавбар аз як намуди паранда
пайдо шудаанд, чунки пешгузаштагони онњо дар ваќти пањншавї дар
шароити мухталиф афтидаанд.

Дар љангали санавбар њамон фардњое зинда мемонанд, ки нўли
пурќувват доштаанд, баръакс дар љангали дарахти арча фардњои нўли
майдадошта зинда мемонанд. Тафовут дар нўли ин ду паранда ба он
вобаста буд, ки аз чалѓўзаи санавбар гирифтани тухм нисбат ба чалѓўзаи
дарахти арча мушкилтар аст. Намудњои гуногуни њайвонот дар шароити
якхелаи зиндагї низ пайдо мешаванд. Масалан, дар љазирањои уќёнусњо,
ки доимо шамоли сахт мевазад, њашароте зиндагї мекунанд, ки аз як
намуди њашарот пайдо шудаанд, аммо баъзе аз онњо боли наѓз
тараќќикарда доранд, дигарашон бол надоранд. Дар муњити зист зинда

мондани њайвонњои аз њама хуб мутобиќшударо Ч. Дарвин интихоби табиї
номид. Дар асоси далелњои фаровон Ч. Дарвин исбот кард, ки њамаи
гуногуншаклии намудњо дар табиат ва њамаи мутобиќшавињои њайвонот
ба шароити зиндагї натиљаи интихоби табиї мебошад. Ба ѓайр аз ин Ч.
Дарвин исбот кард, ки мутобќшавї хосияти нисбї дорад ва он гарави
пурраи зинда мондани ин ё он намуди њайвон дар шароити табиї шуда
наметавонад. Масалан, малахи боѓии сабз дар байни алафњои сабз барои
душманаш ноаён аст, вале агар њамин малах дар хоки сиёњтоб бошад,
тўъмаи њашаротхўр мешавад.

Ба вуљуд овардани зотњои њайвоноти хонагї. Интихоби суънї.
Инсон зотњои сершумори њайвоноти хонагиро ба вуљуд овардааст: чорвои
калон ва майда, асп, саг, харгўш, мурѓ, мурѓобї, кабўтар. Зотњои моњиён
- моњињои њавзу аквариум низ ба вуљуд оварда шудаанд.

Инсон њар боре, ки дар њайвоноти хонагии худ ягон хосияти ба худ
фоиданокро эњсос мекард, ё ба ќавли Дарвин мегуфт, онро интихоб
мекард. Насли онро, агар вай њамон аломатњои фоиданокро медошт,
муњофизат мекард. Чунончи, аз байни сагњо саги аз њама пойдарозу
тездавро интихоб карда, зоти сагњои бодпо - саги тозиро ба вуљуд оварданд
ва сагњои аз њама пойкўтоњро интихоб карда, зоти саги посбонро ба вуљуд
оварданд. Дар ваќти ба вуљуд овардани зоти сершири чорвои калони
шохдор, њайвонро аз рўйи аломатњои ќобилияти ширдињиашон интихоб
мекунанд ва ба љуссаи он диќќат намедињанд. Дар раванди ба вуљуд
овардани зотњои сергўшт њайвонњои аз њама калонро, њатто агар онњо
шири кам дињанд њам, интихоб мекунанд. Чунин интихобро Дарвин интихоби
сунъї номид, зеро онро инсон иљро мекунад.

Инсон интихоби сунъиро истифода карда, дар давраи кўтоњи таърихї
зотњои нави њайвоноти хонагиро ба вуљуд меоварад. Чунончи, саг ќариб
15 њазор сол пеш хонагї карда шуда буд. Њоло садњо зоти саг ба вуљуд
оварда шудааст.

1. Аз чї сабаб тасаввуротњои динї оид ба таѓйирпазир будани табиати
     зинда ба фањмиши илмии инкишофи таърихии организмњои зинда
    иваз шуданд?
2. Сабабњои асосии инкишофи таърихии олами њайвонот кадомњоянд?
3. Моњияти раванди интихоби табиї дар чист ва натиљањои он чї
     гунаанд?
4. Кадоме аз хусусиятњои асосии организмњои зиндаро медонед ?
5. Интихоби сунъї дар њаёти инсон чї ањамият дорад?

§46. ДАВРАЊОИ АСОСИИ ИНКИШОФИ ХОРДАДОРОН

Хусусиятњои монанд ва тафовути хордадорони дараљаи паст ва
њалќакирмњо. Шумо медонед, ки њайвоноти хордадори дараљаи паст -
нештаршакл аст ва онро ба зертипи бекосаисарони типи хордадорон

мансуб медонанд. Вай хусусиятњои ба њалќакирмњо монандро дорад.
Нештаршакл њам аз рўйи узви ихрољаш ба он монандї дорад ва монанди
њалќакирмњо маѓзи сар надорад. Системаи гардиши хуни сарбастааш ва
надоштани дил ба системаи гардиши хуни њалќакирмњо монанд аст.
Мушакњои нештаршакл ба шакли тасма љой гирифта, бо деворњои
кўндаланг ба бандњо таќсим шудааст, ки ин њама аз монандии вай ба
њалќакирмњо шањодат медињанд. Ин хусусиятњои монандї робитаи хешии
байни хордадорони дараљаи паст ва њалќакирмњоро нишон медињад. Вале
дар онњо тафовутњои асосї мављуданд. Дар нештаршаклњо скелети дарунї
- хорда пайдо мешавад. Системаи асаби нештаршаклњо ба шакли найча
бар ќади бадан болои хорда тўл кашидааст ва њоло он ки вай дар
њалќакирмњо ба шакли занљирча аз тарафи шиками бадан мегузарад.
Системаи нафаскашии нештаршакл (ѓалсамањои гулў) нисбат ба
њалќакирмњо мукаммалтар аст. Ин тафовут аз он шањодат медињад, ки
њатто хордадорони дараљаи паст аз љињати сохти бадан нисбат ба
њалќакирмњо дар савияи баланд мебошанд.

Пайдоиши хордадорон. Њайвоноти ќадими бањрие, ки ба њалќакирмњо
хеле монанданд, ќариб 500млн сол ќабл ба њайвоноти хордадор ибтидо
гузоштанд. Як гурўњи хордадорон ба њаёти реги ќаъри бањр гузашта, то
замони мо боќї монданд. Онњо нештаршаклњо мебошанд, ки ба зертипи
њайвоноти бекосаисар тааллуќ доранд. Гурўњи дигар бошад, тарзи
зиндагии дарандаву фаъол мегузаронанд. Дар љараёни эволютсия
афзудани серњаракатї ба такомули скелети дарунии њайвоноти ин гурўњ
мусоидат намуд. Тири асосии тахтапушт- хорда аввал ба сутунмуњраи
таѓоякї ва баъд устухонї табдил ёфт, ки аз муњрањо иборат аст.
Сутунмуњрадорон њамин тавр дар Замин пайдо шудаанд.

Пайдоиши бандпойњо. Бандпойњои ќадим - триллобитњо кирмњои
бањрии серќилчаро ба хотир меоваранд, вале бар хилофи онњо дар њар
як њалќаи (банди) бадан якљуфтї пой доштанд, ки ба пойи бандпойњо
монанд буд. Онњо байни бандпойњои њозира ва њалќакирмњои ќадим мавќеи
мобайниро ишѓол мекунанд.

Аз нав барќарор кардани пайдарњамии инкишофи таърихии њайвоноти
сутунмуњрадор нисбатан осон аст, чунки боќимондањои онњо дар ќабатњои
гуногуни замин боќї мондааст.

Дар байни хордадорони ќадим њайвонњои дорои болњои шиноварии
љуфт пайдо шудаанд. Онњо дарандањои чусту чолок буданд. Вобаста ба
тарзи зиндагии дарандавор дар онњо дандонњои тез инкишоф ёфтанд.
Онњо тўъмаро љуста ва таъќиб карда, њаракати босуръату мураккаб
мекарданд. Дар натиљаи интихоби табиї узви њис ва системаи марказии
асаби онњо ба дараљаи баланд инкишоф ёфтанд. Аввалин моњиёне, ки
зоњиран ба нањангњои њозира монанд буданд, њамин тавр пайдо шудаанд.

Пайдоиши обхокињо ба ду љињати муњимтарин алоќаманд аст: ба ной
табдил ёфтани болњои шиноварии љуфт ба вуљуд омадани нафаскашї ба
воситаи шуш ва ду доираи гардиши хун. Ин хусусияти нави обхокињо дар
натиљаи мубориза барои њаёт, интихоби табиї ба вуљуд омада, ба
мутобиќшавии онњо ба тарзи њаёти хушкї мусоидат намуданд.

Мутобиќати минбаъдаи обхокињо ба њаёти хушкї (барњам хўрдани
нафаскашї ба воситаи пўст, бордории дарунї ва тухмгузорї дар хушкї)
боиси пайдоиши хазандагони аввалин шудаанд. Дар давраи инкишофи
худ хазандагон хеле сершумор ва мухталиф буданд, вале аксарияти онњо
дар мубориза барои њаёт бо њайвоноти хунгарм - парандагон ва ширхўрњо
тоќат карда натавониста, ба њалокат расиданд.

Хусусияти муњимтарини парандагон ва ширхўрњо хунгармии онњост.
Парандагон ва ширхўрон ба туфайли њарорати доимии бадан дар шароити
нињоят гуногун, аз љумла дар шароити хеле ќањратун, ки на обхокињо ва
на хазандагон зиста метавонанд, зиндагї карда метавонанд.

Хусусияти дигари хеле муњими парандагон ва ширхўрон ѓамхорї дар
њаќи насл аст, ки миќдори намудро нигоњ медорад.

Њамин тариќ, эволютсияи хордадорон низ марњала ба марњала тањти
таъсири омилњои он - таѓйирпазирї, ирсият ва интихоби табиї ба амал
меояд.

Хешии инсон бо њайвонот. Сохти бадани инсон умуман монанди
тамоми сутунмуњрадорон аст. Сохти бадани ширхўрон махсусан ба инсон
монанд аст. Муддати дароз тахмин мекарданд, ки ин монандї тасодуфист.
Мувофиќи таълимоти дин байни инсон ва њайвонот хељ як робитае набояд
бошад.

Ч. Дарвин дар китоби "Пайдоиши инсон" бо далелњои бисёр исбот
кард, ки инсон дар натиљаи инкишофи эволютсионии ширхўрон пайдо
шудааст. Илм аз он ваќт инљониб бо далелњои хеле зиёди аз њайвон пайдо
шудани инсон ѓанї гардид. Инсонро акнун њайвон номидан мумкин нест,
вале ў аз љињати пайдоиши худ бо олами њайвонот ба андозаи зиёд
алоќаманд аст. Шумо дар синфи IX сохт ва фаъолияти њаёти бадани
инсонро омўхта, ба он борњо бовар њосил хоњед кард.

Њамин тариќ, инкишофи дуру дарози олами органикї дар Замин боиси
пайдоиши инсон гардид. Азбаски ў дорои аќл ва ќобилияти мењнат буд,
табиати зинда ва ѓайризиндаро ба худ тобеъ карда тавонист. Муносибати
мутаќобила байни одамон ва инкишофи љамъияти инсонї на ба ќонунњои
биологї, балки ба ќонунњои иљтимої тобеъ аст, ки шумо бо онњо њангоми
омўхтани таърих ва љамъиятшиносї шинос хоњед шуд.

Шаљараи олами њайвонот. Муносибати хешии байни њайвонотро ба
намуди наќша тасвир кардан мумкин аст, ки шаљараи њайвонот ном дорад.
Дар наќша номи гурўњњои њайвонот њар ќадар, ки поёнтар љой гирифта
бошанд, њамон ќадар онњо сохти одитар доранд ва њамон ќадар
ќадимтаранд ва баръакс болотар љой гирифта бошанд, њар ќадар сохти
намояндагони онњо мураккабтар аст ва њамон ќадар онњо дар инкишофи
таърихї љавонтаранд.

1. Типи њайвонотро номбар кунед, ки сохти аз њама мураккаб дошта
     бошанд?
2. Хешии њалќакирмњо ва хордадорон аз чї иборат аст?
3. Гармхунї дар мубориза барои њаёт ба парандагон ва ширхўрон чї
    хел афзалиятњо медињад?

4. Чї тавр исбот кардан мумкин аст, ки аљдоди инсон њайвонот
    буданд?
5. Мавќеи системавии инсонро дар системаи умумии табиати зинда
     муайян кунед. Инсон аз њайвон чї тафовут дорад?
6. Омилњои асосии эволютсияи олами зиндаро номбар кунед ва шарњ
дињед?

Расми зеринро аз назар гузаронед. Муайян кунед, ки ибтидои кадом
њайвонњои муњрадор тасвир карда шудааст. Онњоро аз рўйи таснифот
шарњ дињед ва ба дафтаратон нависед.

ЉАМОАИ ТАБИЇ

§47. МУЊИТИ ЗИСТИ ОРГАНИЗМЊО ВА ОМИЛЊОИ АСОСИИ ОНЊО.

Муњити зисти организмњо. Њамон ќисми табиатро, ки дар он
организмњо зиндагї мекунанд, ба таъсири он дучор мешаванд ва худашон
низ ба он таъсир мерасонанд, муњити зист меноманд. Њамаи организмњо,
ки дар шароити муайяне зиндагї мекунанд, тамоми мављудоти зиндаву
ѓайризиндаи атрофи онњоро дар бар мегиранд.

Њамон шароитњое, ки ба организмњо таъсир мерасонанд, омилњои
муњит номида мешаванд. Онњо ба се гурўњ људо карда мешаванд: омилњои
ѓайризинда, омилњои зинда, омилњое, ки ба фаъолияти инсон вобаста
мебошанд.

Омилњои ѓайризинда. Њамаи љузъњои таркибии табиати ѓайризинда:
њарорат, рўшної, намї, фишор, бод, таркиби намак, њаво ва дигар унсурњои
иќлимро дар бар мегирад. Асоситарини ин омилњо, масалан, рўшної,
њарорат ва намї сабабгори пањншавии намудњои гуногуни растанињо ва
њайвонот дар рўйи замин мегардад. Омилњои дигар, масалан, хок, релеф,
фишор, миќдори боришот одатан њосилшавии љамоаи растанињо ва
намудњои њайвоноти љойи зисти онњоро низ муайян мекунанд.

Ба шумо маълум аст, ки дарахтони санавбар одатан дар заминњои
регии порухокашон кам ва дарахтони булут дар хокњои моддањои
минералиашон зиёд месабзанд. Бинобар ин дар бешазори булут намудњои
гуногуни дарахтон, буттањо, алафњо бисёранд ва њайвоноти он низ
гуногунранг мешаванд. Дар булутзор намудњои гуногуни њашаротњо,
парандагони њашаротхўр, хояндагон, дарандагон ва ширхўрони сумдор
зиндагї мекунанд.

Омилњои зинда. Њамаи намудњои мављудоти зиндаро, ки байни худ
робитаи зич доранд ва ба њамдигар таъсир мерасонанд, дар бар мегирад.
Байни намудњои организмњои гуногун, аз љумла байни растанињо ва
њайвонот робитаю муносибатњои гуногун вуљуд доранд. Асоситарини онњо
робитаи хўрокї мебошад. Растанињои сабз дар рўшної аз њаво гази
карбонатро гирифта, аз моддањои ѓайриузвї моддањои узвї ва гази
оксигенро њосил мекунанд. Моддањои узвии растанињоро тамоми
њайвоноти растанихўр (њайвонњои бесутунмуњра, парандагон, хояндагон,
сумдорон ва ѓайра) истеъмол мекунанд. Ѓайр аз ин, оксигене, ки растанињо
аз худ људо мекунанд, барои нафасгирии тамоми њайвоноти рўйи замин
зарур мебошад.

Робитаи муносибатњои байни њайвонот низ хеле гуногун мешавад.
Масалан, њайвоноти як намуд фарди дигар намудро мехўранд. Байни
гурба ва муши хонагї муносибатњое ба вуљуд омаданд, ки ба даранда ва
тўъма хос аст. Дар байни организмњои гуногун боз муносибатњое
(муфтхўрї) вуљуд дошта метавонанд, ки дар ин маврид яке аз онњо
муфтхўр буда, намуди дигарро (хўљаин) њамчун манбаи хўрок ё ки муњити
зисти доимї ё муваќќатї истифода мебарад. Дар байни њайвонот ва
растанињо муфтхўрони (паразитњои) зиёд вомехўранд. Масалан, кирми
љигармак, бандкирми гов, кирми меъда, замбўруѓњои гуногун, бактерияњо
ва ѓайра. Дар байни организмњои зинда муносибатњои фоидаовари
байнињамдигарї њам мушоњида карда мешаванд, ки дар ин њолат
фаъолияти њаётии як намуд ба намуди дигар мусоидат мекунад. Масалан,
дар болои харчанг рўдаковоки бањрї, актиния нишаста якљоя зиндагї
мекунанд. Чунин муносибат дар байни растанињо ва њашаротњои онњоро
гардолудкунанда низ вуљуд дорад.

Бояд ќайд кард, ки муносибатњои байни организмњои гуногун чунон
мураккаб мебошанд ва ба ин ё он намуд фоидаовар ё зараррасон будани
онњоро муайян кардан душвор аст. Масалан, њашароти болиѓи як намуд
растаниро гардолуд мекунад, лекин кирминаи он ин растаниро мехўрад.
Агар муносибати байни даранда ва тўъмаро ба таври умумї тањлил кунем,
аниќ гуфта метавонем, ки робитаи хўрока натанњо барои даранда, балки
барои тўъмаи онњо низ фоиданок аст. Дарандагон одатан њайвони касал
ва лоѓарро мехўранд ва сабаби мураккабшавии босуръат афзоишкунии
ин њайвонот мешаванд. Њамин тариќ, дарандагон дар љамоаи табиї -
танзимкунандаи миќдори њайвоноти алафхўр ба шумор мераванд ва ба
сабзидани растанињо низ мусоидат мекунанд.

Омилњое, ки ба фаъолияти инсон вобаста мебошанд. Фаъолияти
инсонро, ки ба њаёти организмњо таъсир мерасонад, омили антропогенї
меноманд. Ба ин омил њамаи таъсироти бевосита ва бавоситаи инсон
мансубанд. Њангоми шикор, моњигирї, сохтани обанборњо ва ѓайра миќдори
зиёди њайвонот нобуд мешаванд. Дар ваќти буридани љангал инсон
њайвонотро бевосита нобуд намекунад, лекин баъзе намудњо дар чунин
шароит дигар зиндагї карда наметавонанд, вале дигар намудњо, баръакс,
имконияти бошиддат афзоиш карданро пайдо мекунанд. Дар солњои охир
таъсири омилњои антропогенї торафт зиёд шуда истодааст. Омилњои

муњит доимї нестанд, аксарияти онњо дар тўли шабонарўз (масалан,
њарорат, равшанї, фишор) ва давоми мавсимњои сол (њарорат, давомияти
рўз, ќабати барф) таѓйир меёбанд. Нињоят таѓйироти иќлимї низ ба вуљуд
меояд, ки дар давоми солњои тўлонї рўй медињанд.

Таѓйиротњои гуногун дар њаёти растанињо ва њайвонот низ рўй
медињанд. Як намуди растанї аз аввали фасли бањор, дигараш дар охири
моњи аввал гул мекунад. Њайвонот низ аз рўйи фаъолияти њаёташон ба
рўзгард ва шабгард људо карда мешаванд. Дар фасли зимистон фаъолияти
њаётии бисёр растанињо ќатъ мегардад, аксарияти њайвонот ба хоби
зимистона мераванд, ќисми дигарашон фаъол мемонанд ва љойи зисти
худро дигар мекунанд.

1. Муњити асосии зисти њайвонотро номбар кунед?
2. Шумо кадом омилњои муњити зистро медонед?
3. Омилњои ѓайризинда ба растанињо ва њайвонот чї хел таъсир
     мерасонанд? Мисолњо оварда метавонед?
4. Буридани дарахтони љангал ба њаёти њайвонот чї хел таъсир
     расонда метавонад?
5. Дар байни организмњои гуногун чї гуна робитањо мављуданд?

§48. ТАЃЙИРОТИ МАВСИМЇ ДАР ЊАЁТИ ЊАЙВОНОТ

Мавсимият. Ин хусусияти хоси табиати зинда буда, дар асоси
таѓйироти омилњои ѓайризинда (њарорат, рўшної ва ѓайра) дар давоми
сол ба вуљуд меояд. Ин њодиса дар натиљаи ивазшавии мунтазами фаслњои
сол дар арзњои муътадил ва шимолї махсусан равшан зоњир мешавад.
Дар фаслњои бањор ва тобистон њамаи њайвонот афзоиш мекунанд, насл
медињанд ва дар тобистону тирамоњ ба зимистон тайёрї мебинанд.

Мутобиќати њайвонњои хунсард ба зимистонгузаронї. Њайвоноти
хунсард (масалан, њашарот, моњињо, обхокињо, хазандагон) зимистонро
дар њолати ѓайрифаъоли оромии зимистонї мегузаронанд. Дар организми
онњо таѓйироте ба амал меояд, ки бармањал аз тобистон оѓоз меёбад. То
тирамоњ дар бадани онњо захираи моддањои ѓизої (равѓан) меафзояд ва
аз њисоби онњо мубодилаи моддањо суст давом меёбад. Дар њуљайрањои
онњо миќдори об кам мешавад. Бо вуљуди чунин тайёрї, бисёр њайвоноти
сардхун дар паноњгоњњои махсус зимистонро мегузаронанд, ки ба онњо
шароити ќањратуни зимистон он ќадар сахт таъсир намекунад.

Мутобиќати њайвоноти гармхун ба зимистонгузаронї. Њайвоноти
гармхун парандагон ва ширхўрњо мебошанд. Онњо нисбат ба њайвоноти
сардхун ба хунукшавї ќобилияти зиёдтар доранд. Њарорати доимии бадани
онњо бо шиддати баланди мубодилаи моддањо таъмин мешавад. Барои
доимї нигоњ доштани њарорат дар онњо чунин хусусиятњо, ба монанди
рўйпўши гарминигањдор (пат, пар, пашм), равѓанбандии тана ва ѓайра
пайдо мешаванд. Барои он ки дар шароити зимистон гармидињї кам шавад,

тирамоњ онњо тўлак мекунанд - пашми тобистонаи ширхўрон ва пари
парандагон ба зимистонаи ѓафстар иваз мешавад.

Њайвоноти гармхуне, ки дар фасли зимистон худро бо хўрок таъмин
карда метавонанд, ба њолати оромии зимистона намеафтанд. Ширхўрњое,
ки дар шароити зимистон хўрок пайдо карда наметавонанд, масалан,
хирсњо хоб мераванд. Хоби мавсимї њолати фаъолияти њаётии паст буда,
дар њайвоноти гармхун дар мавридњое фаро мерасад, ки агар хўрок кам
ва нигоњ доштани фаъолияти пуршиддат ва мубодилаи бошиддати
моддањо имконнопазир бошад. Њайвонњо пеш аз хоби мавсимї дар
организми худ моддањои ѓизої, асосан равѓан (то 40% - и вазни бадан)
захира мекунанд ва паноњгоњ месозанд. Хазандагон дар холигињои ќабати
замин пинњон мешаванд.

Парандањое, ки дар шароити зимистон худро бо хўрок таъмин карда
наметавонанд, ба кишварњои гарм парида мераванд.

Танзими таѓйироти мавсимї дар њаёти њайвонот. Мављудияти
робитаи таѓйироти мавсимї дар њаёти њайвонот бо рафти мавсимии
њарорат ба мушоњида мерасад. Бањорон, ваќте ки њавои гарм фаро
мерасад, парандањои кўчї парида меоянд, ширхўрњо аз хоби мавсимї
бедор мешаванд, њайвоноти сардхун аз њолати карахтї мебароянд.
Тирамоњ баробари фаро расидани сармо дар онњо њодисаи баръакс рўй
медињад. Вале тайёрии њайвонот ба зимистонгузаронї њанўз тобистон,
ваќте ки барои онњо шароити мусоид мављуд аст, оѓоз меёбад. Маълум
аст, ки таѓйироти мавсимиро дар организм њарорат танзим мекунад.
Муќаррар шудааст, ки омили асосии танзимкунандаи таѓйироти мураккаби
мавсимї дар њаёти њайвонот ва растанињо ивазшавии натанњо њарорати
солона, балки таѓйироти ќонунии солонаи давомнокии рўз мебошад. Таѓйир
ёфтани дарозии рўз хабаре мебошад, ки таѓйироти мавсимии ояндаро
дар организм муайян мекунад.

1.Сабабњои њодисаи мавсимият, ки дар табиат рўй медињад,
    кадомњоянд? Мисол оред.
2.Мутобиќати растанї ва њайвонот ба зимистонгузаронї дар чї
    ифода меёбад?
3.Мутобиќати њайвоноти хунсард дар чї ифода меёбад?
4.Њайвоноти гармхун барои зимистонгузаронї кадом хусусиятњои ба
    худ хосро доранд?

Мутобиќати зимистонгузарониро дар њайвоноте, ки дар мањали
шумо зиндаги мекунанд, мушоњида кунед ва номњои онњоро дар
дафтаратон нависед.

§49. ЉАМОАИ ТАБИЇ

Робитаи мутаќобилаи организмњо ба њамаи шумо маълум аст. Дар
табиат растанињо вобаста ба шароити мањал ва иќлим пањн шуда, гурўњњои
табиї ё ки љамоаи растанињоро ташкил мекунанд.

Тамоми њайвоноти вањшї низ љойи зисти худро худашон озодона
интихоб карда наметавонанд. Агар дар табиат ба љамоаи растанињо назар
афканем, боварї њосил мекунем, ки ба њар як љамоаи растанињо комплекси
муайяни намудњои њайвонот хос мебошад. Њамин тариќ, мо акнун оид ба
љамоаи табиии растанї ба њайвонот сухан ронда метавонем. Лекин растанї
ва њайвоноти њар як љамоаи табиї ба микроорганизмњо низ робитаи зич
доранд. Љамоаи табиї маљмўи растанї, њайвонот, микрооганизмњоест, ки
ба шароити њаётї дар њудуди муайян мутобиќ шудаанд, ба якдигар ва
муњити атроф таъсир мерасонанд. Дар њар як љамоаи табиї доимо гардиши
моддањо амал мекунад ва нигоњ дошта мешавад. Дар табиат љамоањои
табиии гуногунро људо кардан мумкин аст, масалан, ќитъањо, уќёнусњо,
бешазор, марѓзор, тайга, дашт, обанбор, кўл ва ѓайра. Љамоањои табиии
калон аз якчанд љамоаи табиии хурдтар ташкил ёфтаанд.

Љамоањои табиї биосеноз номида мешавад, ки робитаи байни тамоми
организмњоро дар як миќёси муайяни табиат ифода мекунад.

Аз тарафи инсон љамоањои сунъї (биосенозњои сунъї) бунёд карда
мешаванд, масалан, полизњои назди њавлї, боѓњо, киштзорњо, њавзњо,
обанборњо, аквариумњо ва ѓайра.

Ба њар як љамоаи табиї робитаи гуногуни хўрокї, оид ба мањалли
зист ва ѓайра хос мебошад.

Дар љамоаи табиї шакли асосии робитаи организмњоро робитаи
хўрокворї ташкил медињад. Заминаи асосї дар њар як љамоаи табиї, ки
захираи энергияро ба вуљуд меорад, растанињо мебошанд. Танњо
растанињо ќобилияти нерўи Офтобро истифода бурда, аз моддањои
ѓайриузвї моддањои узвї њосил карданро доранд. Моддањои узвиро
њайвоноти растанихўр мехўранд. Онњоро, дар навбати аввал, њайвоноти
гўштхўр - дарандањо мехўранд. Њамин тавр, дар љамоаи табиї робитаи
хўрок, силсилаи хўрок ба вуљуд меояд: растанињо - њайвоноти растанихўр
- њайвоноти гўштхўр (дарандагон). Баъзан ин силсила мураккаб мешавад:
дарандагони зинаи аввалро метавонанд дарандагони дигар ва онњоро
сеюмин бихўранд. Масалан, кирмакњои њашарот растанињоро мехўранд,
кирмакњоро њашароти даранда мехўранд, ки онњо дар навбати худ хўроки
парандагони њашаротхўр мебошанд ва онњоро парандагони даранда
мехўранд.

Нињоят, ба њайати љамоа боз организмњои гуногуне дохил мешаванд,
ки партовњоро мехўранд: растанињои хушкида ё ќисмњои онњо (поя, шохча,
барг), инчунин љасади њайвоноти мурда ё наљосати онњоро истеъмол
мекунанд. Онњо хўроки баъзе њайвонот - гамбускњои гўрковак, кирми
лойхўрак мебошанд. Вале дар раванди пўсидани моддањои узвї
замбўруѓњо ва бактерияњо наќши асосиро мебозанд. Мањз онњо таљзияи
моддањои узвиро то моддањои минералї бурда мерасонанд, ки онњоро
растанињо бори дигар њамчун ѓизо истифода бурда метавонанд. Њамин
тариќ, дар љамоаи табиї гардиши моддањо ба амал меояд.

Дар љамоаи табиї ѓайр аз робитаи хўрокї робитањои дигар њам
мављуданд. Чунончи, растанињо дар њар кадом мањал иќлими махсус,
микроиќлимро ба вуљуд меоранд. Омилњои гуногуни табиати ѓайризинда

- њарорат, фишор, рўшної, њаракати њаво ё об - дар зери растанињо аз
омилњои барои мањали мазкур умумї хеле фарќ доранд. Таѓйироти ин
омилњо дар зери растанињо њамеша нисбат ба мањали кушод он ќадар
пасту баланд намешавад. Чунончи, дар бешазор рўзона њамеша њаво
салќинтар ва соя буда, шабона, баръакс, нисбат ба њавои кушод гармтар
аст. Њатто дар марѓзор, ки танњо алаф пўшонидааст, њарорат ва фишор
дар сатњи хок нисбат ба хоки берастанї дигар хел мешавад.

Нињоят, танњо мављудияти наботот хокро аз энергия - хока шудан ва
шусташавї муњофизат мекунад.

Табиист, ки микроиќлим ба таркиби намуд ва фаъолияти њаёти
њайвоноте, ки дар љамоаи мазкур зиндагї мекунанд, таъсир мерасонад.
Њар як намуди њайвонот барои љойи зисти худ натанњо мањалли дорои
хўрокии зарурї, балки шароити басо мувофиќи њарорат, равшанї ва
сохтани лонаро интихоб мекунад.

Вале њайвонот њам дар љамоаи табиї ба растанињо таъсир
мерасонанд. Пеш аз њама бисёр растанињои гулдорро њашарот, баъзан
њатто ягон намуди муайяни њашарот гардолуд мекунанд ва дар сурати
набудани онњо растанињо афзоиш ёфта наметавонанд. Тухми баъзе
растанињоро низ њайвонот пањн мекунанд. Нињоят, фаъолияти кобандаи
ин њайвоноти гуногун, пеш аз њама кирми лойхўрак моддањои ѓизоиро дар
хок зиёд карда, ќобилияти њосилхезии хокро баланд мебардорад.

1. Љамоаи табиї чист ва чї гуна сохт дорад?
2. Дар љамоаи табиї кадом робитањо мављуданд?
3. Шакли асосии робита дар љамоаи табиї кадом аст?
4. Дар љамоаи табиї гардиши моддањо чї тавр ба амал меояд?
5. Њайвонот ба растанињо чї хел таъсир мерасонанд?
6. Микроорганизмњо дар љамоаи табиї чї ањамият доранд?

§50. ЉАМОАЊОИ ТАБИЇ. ТАЪСИРИ ИНСОН БА ОНЊО.
МУЊОФИЗАТИ ОНЊО

Ба шумо маълум аст, ки дар табиат љамоањои табиї дар шаклњои
мухталиф вуљуд доранд. Онњо доимо ба њамдигар таъсири мутаќобила
дошта, аз рўйи таркиб, масоњат ва пайдоиши худ фарќ мекунанд. Баъзе
аз онњо (боѓ, киштзор, обанбор ва ѓайра) аз тарафи инсон бунёд карда
мешаванд, ки онњоро агросеноз меноманд. Маъмултарин љамоањои табиї
кўл, њавз, обанбор, боѓ, љангал, беша, марѓзор, дашт, биёбон ва ѓайра ба
шумор мераванд.

Обанбор - љамоаи табиї. Аз байни љамоањои табиї бо робитаи
организмњо (биосеноз) дар обанбори оби ширин шинос мешавем. Дар ин
љо мисли дигар љамоањои табиї њамаи организмњо (растанињо, њайвонот
ва микроорганизмњо) нобаробар пањн шудаанд. Дар ќисми соњилї ё
тунукоби обанбор организмњо гуногунранг ва бой мебошанд. Яъне дар ин
љой растанињои мухталиф месабзанд ва шароити зиндагї мусоидтар

мебошад: нури Офтоб обро бештар гарм мекунад, оксиген зиёдтар буда,
хўрок фаровон аст. Бинобар ин, намудњои зиёди њайвонот дар ин ќисми
обанбор зиндагї мекунанд. Масалан, аз парандањои наздиобї куланги
хокистарранг, лаклаки сафед ва сиёњ муддати дароз бо пойњои дарози
худ дар љойњои тўли об истода, тўъмаи худ - ќурбоќќа, мори обї ва дигар
њайвоноти обиро бо нўли дарози худ шикор мекунанд. Дар гирду атрофи
обанбор сўзанакњои гуногун парвоз карда, њашаротро дошта мехўранд.
Сўзанакњо тухми худро дар болои растанињои обї мегузоранд ва кирминаи
онњо дар об зиндагї мекунад. Вай камњаракат ва даранда аст. Дар ќабати
об микроорганизмњои гуногун, обсабзњои якњуљайра, ѓалсамапойњо,
тезгазак мехўранд, онњоро дар навбати худ моњичањо ва кирминаи
обхокињо, кафлесакњо мехўранд. Кафлесакњо хўроки бисёр моњињои
даранда (аломоњї, шўртан, заѓорамоњї) мебошанд.

Дар љойњои чуќури об миќдор ва намудњои њайвонњо кам мебошанд,
чунки ба ин љой нури Офтоб кам мерасад, њарорати об пасттар буда,
оксиген ва хўрокворї кам аст. Дар ќаъри об њайвонот ва набототи якњуљайра
зиндагї мекунанд. Дар зери сангњо планарияи сафед ва дар пояи
растанињои обї тўќумшуллуки њавзиро мушоњида кардан мумкин аст.
Тўќумшулуќи њавзї баъзан ба рўйи об баромада, њавои тозаро нафас
мегирад ва захира мекунад. Дар ќаъри об гамбускњои обї, обсофкунак,
обдўстак ва ѓайра зиндагї мекунанд. Онњо даранда буда, кирминаи
њашарот, кирмњо, кафлесакњо ва моњичањоро мехўранд. Силсилаи хўрок
дар ин обанбор њамин тавр сохта шудааст.

Беша - љамоаи табиї. Њамаи шумо борњо дар љангалу беша будед.
Дар канори беша намудњои гуногуни калтакалосњо- калтакалоси чобук,
луччашмаки лойї, бањтур ва ѓайраро мушоњида кардаед, ки онњо дар
байни алафњо нопадид мешаванд. Хоктўдањоро вохўрдан мумкин аст, ки
онњо аз мављуд будани хокканакњо, кўрмушњо ва дигар хояндагон шањодат
медињанд. Дар байни дарахтон роњ паймуда, бо торњои тортанаки салибдор
вомехўрем. Шумо мўрчахонаи баландро вомехўред, ки мўрчањои зиёд
дар болои он гаштугузор мекунанд. Дар баробари фаро расидани торикї
парандањои дарандаи шабона - чуѓзњо ва бумњо ба шикор мебароянд. Дар
марѓзори офтобї растанињои шукуфонро мебинем, ки дар болои гули онњо
занбўру оруи асал парвоз карда, шањди гулро љамъ мекунанд. Дар болои
барги дарахтон парвонањо, ширинча ва дигар њашаротро пай мебарем, ки
онњоро парандањои њашаротхўр дошта мехўранд.

Њамин тариќ, маълум шуд, ки љамоањои гуногуни табиї аз њамдигар
фарќ мекунанд ва организмњои ба худ хос доранд.

Таъсири фаъолияти инсон ба љамоаи табиї. Љамоањои табиии
ташаккулёфта пеш аз пайдо шудани инсон дар тўли садњо ва њазорњо
сол вуљуд доштанд. Лекин миќдори организмњои гуногун дар ин љамоањо
аз таъсири фалокатњои табиї (обхезї, заминљунбї, вулканњо ва ѓайра) ва
таѓйирёбии иќлим куллан таѓйир ёфт.

Бояд зикр кард, ки дар баробари ба вуљуд омадани инсон ва ташаккули
илму техника дар солњои охир вазъият дар рўйи Замин хеле таѓйир ёфт.
Фаъолияти инсон њамчун омили асосї (антропогенї) ва таъсири он ба
љамоаи табиї дар мадди аввал гузошта шуд.

1. Чаро њавз ё кўлро љамоаи табиї њисоб мекунанд?
2. Наќшаи силсилаи хўрокро дар обанбор кашида метавонед?
3. Дар байни организмњои зиндаи обанбор кадом муносибатњо вуљуд
    доранд?
4. Обанбор ва бешазор њамчун љамоаи табиї аз њамдигар чї тафовут
    доранд?

Аз маводи китоби дарсї истифода бурда, номњои намудњои
њифзшавандаи њайвоноти Тољикистонро ба дафтаратон нависед.

Дар љамъияти ибтидої, ки шумораи одамон кам буд, таъсири онњо ба
табиат назаррас набуд. Вале баробари афзудани шумораи одамон дар
рўйи Замин таъсири инсон низ меафзуд. Ба вуљуд омадани кишоварзї ба
табиат таъсири хеле калон расонд. Одамон дашту биёбон ва водињои
дарёњоро босуръат барои ба вуљуд овардани заминњои нави киштбоб аз
худ намуданд. Њамаи ин ба таѓйирёбии растанї ва њайвонњои ќитъањои
азхудшуда оварда расонд. Баъзе намудњои њайвонот ба шароити нав
мутобиќ шуда натавониста, тамоман несту нобуд шудаанд.

Истифодаи маводи гуногуни кимиёвї барои мубориза бар зидди
њайвонњои зараррасон низ ба табиати зинда таъсироти калон мерасонад,
зеро боќимондањои моддањои зањрнок тавассути об шуста шуда, ба љойњои
дигар мераванд ва њайвонњои фоиданокро нобуд месозанд.

Роњсозї ва сохтмони саноатї, иншооти дигар натанњо бевосита ба
масоњати ишѓолкардаи онњо, балки ба мањалли атроф таъсир мерасонанд.
Масалан, њангоми бунёди иншооти обї, дар навбати аввал сарбандњо
дар дарёњо, низоми об ва дар навбати худ љамоаи табиии об њам комилан
таѓйир меёбад. Дар ваќти обёрикунї - хушкондани ботлоќ ва шўрзамин
њам дар љамоаи табиї таъсири зиёд мушоњида мешавад: аз сабаби паст
шудани сатњи обњои зеризаминї таркиби растанињо ва баробари он
њайвонот низ таѓйир меёбад.

Дар натиљаи фаъолияти инсон дар Замин љамоаи табиии дастнорасида
ќариб боќї намондааст. Њоло дар тамоми мамлакатњо тадбирњои гуногун
андешида мешаванд.

Муњофизати љамоаи табиї. Дар мамлакатњои собиќ Иттињоди
Шўравї, аз љумла дар Тољикистон ба муњофизати љамоаи табиї аз тарафи
давлат ањамияти хеле калон дода мешавад. Дар Сарќонуни
(Конститутсияи) Љумњурии Тољикистон омадааст: "Њар як фарди Љумњурии
Тољикистон вазифадор аст, ки табиат ва сарватњои диёри худро муњофизат
кунад". Дар тамоми љумњурињои Осиёи Марказї ва Русия "Ќонун оид ба
муњофизат ва истифодаи олами њайвонот" дар соли 1980 ќабул карда
шуд. Мувофиќи ин ќонун олами њайвоноти њар як мамлакат моликияти
давлатї - сарвати халќ њисоб мешавад.

 Бо маќсади муњофизат кардани њайвоноти нодир ва нестшудаистодаи
Тољикистон соли 1988 "Китоби сурхи Тољикистон" нашр карда шуд. Ба ин
китоб 57 намуди њайвоноти бесутунмуњра ва 96 намуди њайвонњои
сутумуњрадор дохил карда шудаанд, ки шикори онњо ќатъиян манъ карда
шудааст.

МАМНЎЪГОЊЊО, ПАРВАРИШГОЊЊО ВА БОЃЊОИ МИЛЛИИ ТОЉИКИСТОН

